SAN LUCAS 1:1-3 i SAN LUCAS 1:7

EL SANTO EVANGELIO SEGUN
SAN LUCAS

Lucas Jesucristoj sumaj willanasninta Teofilo-
man kelkarka

1-3 May c'acha Teofildy: Cay sumaj willanaska
nokanchej ughupi Dios ruwaskanmantamin.
Chay quiquin sumaj willanasta Kkallariy-
mantapacha ricojcuna yachachejcunapiwan
willawarkanche;. Chaymanjina ashghasiia
kelkarkancu. Nokapis anchata munasharkani
yachayta imaynachus tucuy cay caskantaka.
Ajinapisumajta masc'arkanikallariymantapacha
yachanaypaj. Chayraycu fiaupajmanta cunancama
ruwacuskasmanjina kelkarisuyta yuyarkani.

4 Munashani tucuy cay imasmanta allinta
yachanayquita yachacuskasniyquipis chekapuni
caskanta. Chayraycu cay sumaj willanasta
kelkamushayqui.

Bautizaj Juanpa nacecunanmanta

5 Judea jallp'ata Herodes camachishajtin carka
yupaychana-wasipi uj ruwanayoj, Zacarias su-
tiyoj. Paypa llanc'ana tropan Abiaspa carka.
Warmin Elisabetpis Aaronpa ayllunmanta carka.

6 Paycuna khari warmi Diosta cusichejpuni
cancu. Diospa tucuy camachiskasninta sumajta
casoj cancu mana faltaspa.

7 Elisabet mana wijsallicuyta atiskanraycu,
mana wawayoj carkancu. Chaypachataj
iscaynincu ashgha watasniyojfia carkancu.

8  Zacariaspa tropan yupaychachinan
p'unchaycuna chayamojtin pay llanc'asharka
yupaychana-wasipi Diospa fiaupakenpi.

9 Ruwanayojcuna yachacuskancumanjina
ruwarkancu sorteopi ujta ajllaspa inciensota
K'oshfiichinanpaj. Chaypaj Zacariasta ajllajtincoka
yupaychana-wasi ughuman yaycorka.

10 Inciensota k'oshiiichishajtin tucuy tantaska
runas yupaychana-wasi jawapi Diosmanta

mafacusharkancu. . o
11 Chay quiquinpacha Diosmanta uj willaj angel

Zacariasman righurerka. Sayarkataj maypichus
inciensota k'oshfiichincu chay altarpa pafannejpi.

12 Zacarias angelta ricuspa mancharicuywan
gharcatiterka.

13 Angeltaj payta nerka:
—Zacarias, amafia manchachicuychu, Dioska
kanpa mafacuskayquita uyarinfia. Elisabet,

warmiyquitaj, uj khari wawata onkoconka.
Paytaka Juanta sutichanqui.

14Nacecuskanka anchata cusichisonka. Ashqgha
runaspis paypa nacecuskanmanta cusiconkancu,

15 payta Dios sumajpaj khawaskanraycu.
Mana ni jayc'aj ni vinota ni ima machanatapis
ujyankachu. Nacecuskanmantapacha Santo
Espirituwan junt'a canka.

16 Dios paywan cusca caskanraycu ashgha is-

rael runasta Sefor Diosnincuman cutirichenka.
17 Unay tiempopipis Diospa willajnin, Elias

sutiyoj, atiywan Diospaj llanc'arka. Ajinallatataj
cay wawaka runayaspa Diospaj llanc'anka.
Tatasta wawasnincuwan allinyachenka.
Payka Diosta mana casoj runasta chekanta

yuyanancuta yachachenka casucoj wawasjina
causanancupaj. Chayta ruwaspa Diospa
runasninpa sonkosnincuta waquichenka pay
jamunanpaj, —nerka angelka.

18 Zacarias angelta nerka:

—¢Imaynapitaj caytaka yachasajri? ~ Nokaka
machufia cani, warmiypis ashqha watasniyojiia,
—nispa.

19 Angeltaj payman cuticherka:

—Noka angel Gabriel cani, Diospa faupakenpi
sayaj. Paymin parlasojta cachamuwarka cay
sumaj willanasta willasunaypaj.

20 Kanri willasuskayta mana
jap'icuskayquiraycu  upayanqui. Kan
manafia atinquichu parlariyta willasuskay
junt'acunancama. Willasuskayka junt'acunan
p'unchaypi junt'aconka, —nispa.

Zacarlas upayapun
21 Zacarias yupaychana-wasi uqhupi
cashanancama runas jawapi payta
suyasharkancu. T'ucusharkancutaj ughupi

unayta khepacuskanraycu.

22 Llojsispari paycunaman parlayta mana
aterkachu. Chaymanta runas yacharkancu
yupaychana-wasipi  payman  moskoypijina
Diosmanta uj ima righuriskanta. Payri upapacha
magquisnillanwan paycunaman parlasharka.

23 Yupaychana-wasipi ruwanasninta tucuspa
wasinman cutiporka.

24 Chaymantapacha warmin Elisabet wijsal-
licorka. Phishka quillastataj payka pacacuspa
wasillanpi cacorka. Nisharkataj:

25 “Ajinamanta Sefior Diosniy ghuyawaspa
khechupuwarka p'enkayniyta mana wawa
wijsallicuyta atiskaymanta. Cunanka manafa
runas khesachawankancuchu”, nispa.

Jesuspa nacecuyninmanta willan

26 Zacariasman righuriskanmanta sojta quil-
lanman Dioska angel Gabrielta Galilea caj Nazaret
llajtaman cachamullarkataj.

27Chay angelta cachamorka Maria sutiyoj sipas-
man. Pay parlapayaskafia carka Josewan casara-
cunanpaj. Josetaj camachej Davidpa ayllunmanta

carka. .
28 Maria casharka, chayman jamuspa angelka

payta napaycorka:

—iDios allin p'unchayta kosunqui! Payka kan-
wan cashan. Kanmantapis mayta cusicun, —
nispa.

29 Mariaka cayta uyarispa manchariywan

ughunpi “jras!” nichicorka. Mayta
t'ucuspataj yuyasharka sonkonpi: “Cayjina
napaycuwaskanka ¢imatataj niyta munanri?”

30 Angel payta nerka:

—Amafia manchachicuychu, Dios kanta mu-
nacuywan ajllacususkanraycu.

31 Khaway! Wijsallicuspa uj khari Wawata onko-
cunqui. Paytataj Jesusta sutichanqui.

32Payka sumaj c'acha, curaj runataj canka, c'ata
Diospa Wawan caskanraycu. Tucuy atiyniyoj™
Dioska payta unay tatan Davidtajina camachinan-
paj churanka.

* 1:32 Literal: Sefior Dios.

33 Wiflaypajtaj Israel llajtata camachenka. Ca-
machlymnta] ni jayc'ajpis tucuconkachu, —nerka
angel.

34 Mariataj angelta nerka:

—Mana kharitaka rejsinichu. Chayraycu ¢imay-
nataj cayka cankari?

35 Angeltaj payman cuticherka:

—Santo Espiritu kanman uraycamusonka. C'ata
Diospa atiynintaj kanta c'anchaycamusonka.
Chayraycu wawayqueka mana juchayoj, c'acha
rejsiska canka, Diospa cheka Wawan.

36 ;Khaway!  Aylluyqui Elisabetpis uj khari
wawata wijsallicorkafia ashgha watasniyojfia
cashaspapis. Cunantaj sojta quillafa
wijsallicuskan cashan chay mana wawa rejsej

niska warmeka. =~ _
37 Chekatapuni Diospa tucuy niskasnenka

junt'aconka, —nispa.
38 Chanta Maria nerka:
—Diospa camachin cani. Nokaman
niwaskayquimanjina ruwaska cachun, —nispa.
Angeltaj paymanta riporka.

Maria watucamun Elisabetta

39 Ajinata Maria uskhayta waquichicuspa
chekanta riporka orko orko Judea jallp'api uj
llajtaman.

40 Chay llajtaman chayaspataj Zacariaspa was-
inman yaycorka. Elisabettataj napaycorka.

41 Mariaj napaycuskanta Elisabet uyarejtin wi-
jsanpi wawanka phinquirerka. Elisabetri Santo
Espirituwan junt'aska carka.

42 Cusiywan khaparispataj Mariata nerka:

—Tucuy warmismanta kan astawan curajpaj
khawaska canqui Dios kanta ajllacususkanraycu.
Wawayquipis may cura]pa] khawaska canka.

43Maytapuni cusicuni Sefiorniypa maman watu-
cuwaskanmanta. Nokaka ni watucunawanpajji-
napischu cani.

44 iKhaway! Napaycuwaskayquita uyarisojtiy wi-
jsaypi wawa cusiymanta phinquirerka.

45 May cusiska kanka Sefior Dios willasuskanta
jap'icuskayquiraycu. ~Chekamanta nisuskanka
junt'aconka, —nispa.

Maria Diosta yupaychaspa taquin
46 Mariataj nerka:
—Mayta jatunchani Diosta tucuy sonkoywan.
47 Mayta cusicushani juchamanta Cacharichiwa-
jniy Diospi.
48 Payka camachillan cashajtiypis wajcha

caskayta ghuyacuyninwan khawawaspa,
nokata ajllacuwarka.

Chekamanta cunanmantapacha tucuy runas may
cusiska caskayta niwankancu.

49 Tucuy atiyniyoj cheka Diosmin may jatun
imasta nokapaj ruwarka.

Payka may c'acha, manapuni juchayojmin.

50 Unay tatasninchejmantapacha cunancama,
Dioska wiflaypaj ghuyacunpuni payta
yupaychajcunataka.

>1Dios atiyninwan jatuchej ruwanasta ruwarka.

Payka tucuy jatunchacojcunata atipaspa ayker-
acherka.



SAN LUCAS 1:52 vii SAN LUCAS 1:61

52 Sajra camachejcunata sumaj tiyanas-
nincumanta uraycucherka, pisipaj
khawaskacunatataj okharerka.

53Yarkhaska runasta allin imaswan sajsacherka.

Khapaj runastari mana imayojta ch'usajllata
cachaporka.

5455 Dios flaupa tatasninchejman niskasninta
junt'aspa camachin Israelta yanapaj
jamunifia.

Ajinamanta yuyaricorka qhuyacuyta Abra-
hamman tucuy paypa mirayninmanpis
wifiaypaj, —nerka Maria.

56 Payka quinsa quillata Elisabetwan cacuspa
wasinman cutiporka.

Bautizaj Juanpa nacecuynin
57 Elisabetpa onkocunan quilla junt'acorka.
Khari wawatataj onkocorka.
58 Llajta-masisnin ayllusninpiwan uyarerkancu
Dios payta cayjinata sumajta qhuyaskanta.
Chayraycu paywan cusicorkancu.

59 Wawaj nacecuskanmanta pusaj
p'unchayninpi chay runas payta circuncidaj
jamorkancu. [Chay sefalta cuerponpi

churarkancu runas yachanancupaj israelcuna
Diospa runasnin caskancuta.]t Tatan Zacariaspa
sutinwantaj sutichayta munasharkancu.

60 Mamanri nerka: . _
—Ama. Juanmin sutenka canan tiyan, —nispa.

61 Paycunataj payman cuticherkancu:
—Ni pipis chay sutiyojka aylluyquipeka canchu,
—nispa.

T 1:59 Ninayan.

62 Maquisnincuwantaj tatanta tapurerkancu:
“¢Ima sutiwantaj sutichayta munanqui?”

63 Kelkanata mafiacuspa Zacarias Kkelkarka:
“Juanmin sutenka”. Tucuy paycunataj

t'ucorkancu. _ o
64 Chay quiquinpachataj Zacarias ujtawan par-

larispa Diosta yupaycharka.

65 Tucuy llajta-masisnincutaj t'ucorkancu.
Judea orkosnintinpi chay ruwacuskanmanta
tucuy runas parlanacusharkancu.

66 Sonkoncupi yuyaspataj uyariskancumanta
ninacusharkancu:

—Cay wawaka ¢imayna runapunitaj wifiaspa
cankari? —nispa. Imaraycuchus repararkancu
Dios paywan cashaskanta yanapananpaj.

Zacarias sut'inchan

67 Tatan Zacarias Santo Espirituwan junt'a
carka. Sut'incharkataj Diospa munayninmanta
ruwaskasninmantapis cayjinata:

68 _Yupaychaska cachun Israelpa Sefior Diosnin.
Imaraycuchus runasninta ghuyacuspa ja-
mun juchasnincumanta cacharichinanpaj.

69 Atiyniyoj Cacharichiwajninchejta
kowarkanchej camachin Davidpa
ayllunmanta.

70 Caytaka ajinatapuni Dios unayfia payman
t'akaska willajcunanejta nerka:

71 “Enemigosniyquichejmanta
cacharichiskayquichej tucuy chejnisoj-
cunayquichejpa atiynincumanta”, nispa.

72 Ajinapi Dios unay tatasninchejta ghuyarka,
paypa sumaj: tratonta paycunaman

junt'arkataj.

73 Dios unay tatanchej Abrahamman juraspa
chekatapuni nerka:

74 “Enemigosniyquichejmanta
cacharichiskayquichej paycunata
mana manchachicuspa nokata

yupaychanawayquichejpaj.

75 Ajinata cusichiwaspa chekanta ruwanquichej
flaupakeypi ~tucuy causayniyquichejpi”,
nispa.

76 Kanri, waway, c'ata Diospa willajnin niska can-
qui.

Diospa ajllaskan$ jamunanpaj faupakenta rinqui
runaspa sonkosnincuta waquichipuspa.

77 Diospa runasninta yachachinqui juchasnin-

cuta khechuspa Dios paycunata cacharichi-
nanta.

78 Diosninchej munacuyniyoj ghuyacuyniyoijtaj.
Pay jamonka yanapanawanchejpaj.

Imaynata inti  pakarimun, ajinallatataj
Cacharichiwajninchejka janaj pachamanta
jamonka juchamanta cacharichi-
nawanchejpaj.

79 Janaj pachamanta lliphipimonka lakhapi
tiyacojcunaman wafiunayashajcunamanpis.
Nokanchejta  Diosman  allinyachispa
pusawasunchej allinta causacunanchejpaj,
—nerka Zacarias.

¥ 1:72 Literal: santo traton. § 1:76 Literal: Sefior Dios.

80 Wawa Juantaj wifiasharka. Sumaj yuyaywan-
taj Diosta casunanpaj callpachacusharka. Payka
ch'in lomaspi tiyacorkataj Dios israel runasman
willaramojta cachanancama.

2

Jesucristoj nacecuynin

1 Jakay p'unchaycunapi uj curaj camachej Ro-
mano jallp'api carka, Augusto sutiyoj. Pay ca-
macherka tucuy runas yupaska canancuta.

2 Cay faupaj yupayka carka camachej Cirenio
Siria jallp'ata camachishajtin.

3 Tucuy runas sapa uj nacecuskan llajtaman
yupachicoj rinancu carka.

4 Chayraycu Joseka Galilea jallp'a Nazaret llaj-
tamanta llojserka. Judea jallp'a Belén llajtaman
rerka Davidpa ayllunmanta caskanraycu.

5 Yupachicamunancupaj Mariata pusarka.
Payka Josej warmin cananpaj mafiaskafia carka.
Manaraj cusca tiyacushajtincutaj wijsayojiia
casharka.

6 Belenpi cashajtincu Mariaj onkocunan quilla
junt'acorka.

7 Chaypitaj curaj khari wawanta onkocorka.
Wawanta janantaswan mayt'orka. Uywa
karanapi payta siriycucherka paycunapaj pufiuna
wasipi campo mana caskanraycu.

Angeles michejcunaman righurimuncu
8 Chaypachallataj michejcuna Belén kaylla lo-
maspi casharkancu. Tutapi paycuna ovejasnin-
cuta khawasharkancu.

9 Mana yuyaskamantataj Diosmanta uj angel
paycunaman righurerka. Diosmanta c'anchaytaj
michejcunaj muyuynintinpi lliphiperka. Michej-
cunataj mayta mancharicorkancu.

10 Angelri michejcunaman nerka:

—Amafia manchachicuychejchu. jKhawayche;!
Sumaj willanasta willayquichej tucuy runas cusi-
cunancupaj.

11 Cunan Davidpa llajtan Belenpi juchamanta
Cacharichej nacepusunquichej. Payka Diospa tu-
cuy atiyniyoj ajllaskan™ Cristomin.

12 Wawata  janantaswan  mayt'uskata
tarinquichej, uywa  karanapi  siriskata.
Ajinamanta yachanquichej niskay cheka
caskanta, —nispa.

13 Ujllata chay angelwan ashgha angeles janaj
pachamanta chay ujninwan righurimorkancu.
Diostataj yupaycharkancu:

14 _;Jjanaj pachapi Dios yupaychaska cachun!

Cay pachapitaj Dios runasta payman allinyachi-
cun.

Paycunamanta pay cusicun, —nispa.

15 Angeles janaj pachaman cutirejtincutaj
michejcuna ninacorkancu:

—Jacu ari, Belencama ricoj yachamojtaj Dios
sut'inchawaskanchejta, —nispa.

16 Uskhayllata rispataj Mariata Josetawan khari
Wawatawan uywa karanapi siriskata tarerkancu.

17 Michejcuna chayta ricuspa tatanman ma-
manmanpis willarkancu angel cay Wawamanta
niskanta.

* 2:11 Literal: Sefior.

18 Tucuy uyarejcunataj michejcuna willaskan-

cumanta t'ucorkancu. ) ) o
9 Mariari tucuy chay uj sumaj cajtajina

sonkonpi wakaychacorka sumajtataj
unanchacorka.

20 Michejcuna Diosta yupaychaspa
jatunchaspataj lomasman cutiporkancu.
Uyariskancumanta ricuskancumantapis Diosta
jatuncharkancu. Tucuytaj carka angelpa
willaskanmanjina.

Jesusta sutichancu

21 Dios israelcunata camacherka khari wawata
nacecuskanmanta pusaj p unchaymnpl circunci-

danancuta sefialta cuerponpi churaspa. Chay
p'unchaypitaj Wawata suticharkancu Jesusta. An-
gel chay sutita willarkafia manaraj Maria wijsayoj
cashajtin.

Jesusta Diosman jaywancu

22 Moisespa camachiskanmanjina llimphucha-
cuna p'unchay junt'acorka. Chay p'unchay
José Mariawan Wawata Jerusalén llajtaman
aparkancu, Diosman jaywanancupaj.

23 Ajinata  payta  aparkancu  Diospa
camachiskasninpi kelkaskamanjina:  “Tucuy
curaj khari wawata Diosman t'akaychej”.

24 Dios camachiskanmanjina warmi
llimphuchacunanpaj jaywajtaj rerkancu. Iscay
jurc'utas chayri iscay paloma irpas jaywana caj.

Simeon Jesusmanta sut'inchan
25 Chaypacha Jerusalenpi uj khari carka,
Simeon sutiyoj. Pay chekan sonkoyoj runa carka
Diosta yupaychajtaj. Cacharichej Cristota israel

runasman jamunanta suyasharka. Santo Espiritu
Simeonpa sonkonpi casharka.

26 Chay Santo Espiritu payman sut'incharkafia:
“Sefor Diospa ajllaskan Cristota ricunqui manaraj
waflushaspa”, nispa.

27 Ajinamanta Santo Espiritu payta pusamorka
yupaychana-wasiman. Quiquinpachataj Jesuspa
tatasnin chayman Wawata apamullarkancutaj
Moisespa camachiskanmanjina ruwanancupaj.

28 Simeontaj Wawata mark'aricorka Diostataj
yupaycharka:

29 —Sefior Diosniy, cunanka camachiyquita
pusacapuway niskayquimanjina.

Tucuy sonko cusiska wafiupusaj.

30 Kanpa ajllaskanta ricunifia.

31 Payta waquicherkanqui tucuy runas ricunan-
cupaj.

32Payta cachamorkanqui tucuy waj llajtayojcuna-
man munayniyquita ricuchinanpaj.

Cachamullarkanquitaj payta israel runasniyqui
jatunchaska canancupaj kan paycunawan
cashaskayquiraycu, —nispa.

33 Jesusmanta ajinata niskanraycutaj tatan ma-

manwan t'ucorkancu. ~
34 Simeontaj Diosmanta mafiariporka paycuna-

paj. Chanta Jesuspa maman Mariaman nerka:

—Uyariway, Dios cay Wawata churarka. Ajinapi
israelcunamanta ashghas Diosmanta carucha-
conkancu, ashghastaj payman kayllayconkancu.
Jesus uj ricuchina canka. Ashgha runas cay
ricuchinata khesachaspa churanaconkancu.

35 Ajinamanta sut'inchaconka sapa uj runa
sonkonpi yuyaskanta. Kantapis, Maria, phutiy

uj filoyoj jatun cuchillojinat quiquin sonkoyquita
t'ujsenka, —nerka Simeon.

Diospa willajnin Ana

36 Chaypi uj warmi Diosmanta willaj cashal-
larkataj, Ana sutiyoj. Pay Fanuelpa ususin,
Aserpa ayllunmanta carka, ashqgha watayojfia.
Sipas cashaspa casaracorka, kosanwantaj kanchis
watallata tiyacorka.

37 Viudataj carka pusaj chunca tawayoj
watatafia. Yupaychana-wasita mana sakejchu.
Astawanpis tuta p'unchay Diosta yupaychaj mana
mighuspa paymanta mafiacoj caj.

38 Simeodn parlashajtinraj Ana righurimorka.
Paypis Diosmantaj graciasta korka. Israelcuna
cachariskas canancuta tucuy suyajcunaman Je-
susmanta willasharka.

Nazaret llajtancuman cutipun

39 Jesuspa tatansnin Diospa camachiskasnin-
manjina ruwanancuta tucuyta ruwarkancu.
Galilea jallp'aman Nazaretman cutiporkancu.

40 Jesuska wifasharka callpachacusharkataj,
Diosmanta yachaywan junt'ataj carka
imaraycuchus Dios payta yanapasharkapuni.

Jesus yupaychana-wasipi kheparicun

41 Sapa wata tatasnin rej cancu Jerusalenman
pascua p'unchaycunapa,j.

42 Ajinapi Jesus chunca iscayniyoj watayojfia
cashajtin, tucuynincu pascua p'unchaycunapaj
rerkancu.

T 2:35 Literal: espada.

43 Chay p'unchaycuna tucucojtintaj, Jesuspa
tatasnin cutipusharkancu. Jesusri Jerusalenpi
kheparicaporka. Paycunataj chayta mana
yacharkancuchu.

4 Astawanpis rejcunawan cashaskanta
yuyaspa uj p'unchay puriyta rerkancu. Ajinata
ayllusnincu rejsiskasnincu chaupipi payta

masc'asharkancu.
45 Mana tarispataj cutirerkancu Jerusalenman

payta sinch'ita masc'aspa.

46 Quinsa p'unchaymantaraj payta tarerkancu
yupaychana-wasipi. Israel yachachejcunaj
chaupincupi Jesus tiyacusharka. Jesus paycunata
uyarisharka tapurisharkataj.

47 Jesusta tucuy uyarejcunari mayta
t'ucorkancu yachayninmanta cutichiskasnin-
mantapis.

48 Tatasnin Jesusta ricuspa mayta t'ucorkancu.
Mamantaj Jesusta nerka:

—Wawdy  ¢imaraycu cayta ruwawaycu?
Noka tatayquiwan ancha phutiywan kanta
masc'ashaycu, —nispa.

49 Jesustaj cutichispa nerka:

—Mamay ¢imaraycutaj masc'ashawarkanquichej?
Tatay Diospa wasinpeka canay tiyan ¢manachu
chayta yachanquichej?

50 Tatasninri chay niskanta mana entien-
derkancuchu.

51 Chanta Jesus paycunawan cutiporka
Nazaretman paycunatataj casojpuni. Mamantaj
cay imasta sonkonpi uj may munaska imatajina
wakaychacusharka.

52 Jesus wiflashallarkapuni yachayninpis yapa-
cushallarkapuni. Diospis runaspis paymanta cu-
sicusharkancu.

3

Bautizaj Juan willaran
1-2 Curaj camachej Tiberio chunca phishkayoj

watasfia _camachiskanmanta Dios churarka
Juanta palabranta willarananpaj. Chaypachataj

Poncio Pilato camachisharka Judea jallp'api
tiyacojcunata. Herodestaj Galilea jallp'api
tiyacojcunata camachisharka. Wauken
Felipetaj Iturea jallp'api, Traconite jallp'api
tiyacojcunatawan camachisharka. Lisanias
sutiyoj camachishallarkataj Abilinia jallp'api
tiyacojcunata.  Chaypacha Andas Caifaspiwan
yupaychana-wasimanta curajcuna casharkancu.
Chaypachataj Juan, Zacariaspa wawanka, Diospa
camachiskanta ch'in lomapi uyarerka.

3 Ajinamanta payka tucuy Jorddn mayu
kayllantinman rerka Diosmanta willaraspa.
Nisharkataj runasta:

—Juchasniyquichejta sakespa Diosman
cutiricuyche;j. Chaywanpis bautizacuychej,
causayniyquichejta Diosman jaywaspa. Ajinapi
Dios juchasniyquichejta khechupusonkachej,
—nispa.

Juan runaspa sonkosnincuta waquichin

4 Ajinata Diospa willajnin Isaias libronpi kelka-
rka:
Ch'in lomapi uj runa khaparishan:
“Uj jatun camachej jamojtin runas fianninta
waquichipuncu.

Purinasnintapis chekanta ruwancu.
> Tucuy t'okosta junt'achincu.
Tucuy orkosta mokostapis pampachancu.

Wist'u fiancunata chekanchancu.
T'oko puru fiancunatapis cuscachancu.

Ajinallatataj sonkoyquichejta waquichicuychej
Diospa Wawan jamunanpaj.

6 Sapa uj runataj riconka Diospa cachamuskanta
runasta juchancumanta cacharinanpaj”,

nispa.

7 Ajinapi Juanka ashqha runas bautizacoj jamo-
jcunaman nej:

—iKancuna runa wafiuchi catarisjina canquichej!
¢Pitaj yuyaychasorkachej Diospa jamoj c'ajaj
phifiacuyninmanta aykecunayquichejta?  Sichus
aykecuyta munanquichej chayka,

8 juchasniyquichejta sakespa, Diosman cu-
tiriskayquichejta allin ruwaskasniyquichejwan
ricuchiychej.  Amataj kallariychejchu jatun-
chacuyta sonkosniyquichejpi: “Abrahamka unay

1’*

tatanchejmin. Chayraycu Dios ghuyashawaycu”,
nispa. Dioska atiyniyojmin ruwananpaj cay
rumismantapis Abrahampa mirayninta.

9 Hachaka waquichiskafia cashan sach'a
saphinmanta c'utunanpaj. Sapa sach'a mana allin
pokojtaka runas c'utuspa ninaman wijch'uncu,
—nerka Juan.

10 Runas payta tapusharkancu:

—Niwaycu ¢imatataj ruwasajcu?

11Juanri paycunaman cutichisharka:

—Kancunamanta iscay p'achasniyoj cajka
ujninta mana p'achayojman kochun. Ajinallatataj

* 3.8 Ninayan.

mighunayoj cajpis mana mighunayojman
kochun, —nispa.

12 Waquin impuesto jap'ejcunapis bautizacoj
jamorkancu ricuchinancupaj juchasnincuta
sakespa Diosman cutiriskancuta. Payta
taporkancutaj:

—Yachachej ¢imatataj ruwasajcu?

13Juan paycunaman cuticherka:

—Runasmanta kolketa jap'inayquichej, chayl-
lata jap'iychej amataj astawanka, —nispa.

14 Soldados tapullarkancutaj:

—Nokaycupis ¢imatataj ruwasajcu?

Paycunata cuticherkataj:

—Ama makaspalla nitaj tumpaspallaka
kolketa pimantapis khechuychejchu.
Pagollayquichejwan cacuychej, —nispa.

15Israel runaska juchamanta Cacharichej Cristo
jamunanta suyasharkancupuni. Sonkosnincupi-
taj Juanmanta tucuy tanteyacusharkancu: “;Cay
runaka Cacharichejchu canman?”

16 Juantaj tucuy runasman nerka:

—Chekatapuni nokaka yacupi bautizayquichej
Diosman  cutiriskayquichejta  ricuchinapaj.
Nokamanta uj aswan atiyniyoj jamushan.
[Mana camachinpajjinapischu cani runalla
caskayraycu.]+ Payka Santo Espirituwan
ninawantaj kancunata bautizaspa Espirituta
sonkoyquichejman cachamusonkache;.

17 Paypa jorc'an maquinpi cashan wayrachi-
nanpaj. Erantataj sumajta pichaspa trlgonta pir-
wanman jallch'anka. Pajatari ni jayc'aj wafioj
ninawan ruphaycuchenka.

T 3:16 Ninayan.

18 Chay niskaswan ashqha waj niskaspiwan
Juan runasman yuyaychaspa willarasharka.

19 Chaywanpis Juanka camachej Herodesta
waukenpa warmin Herodiaswan tiya-
cushaskanmanta c'amerka. Tucuy sajra
ruwaskasninmantapis ricucherka.

20 Herodesri payta mana casorkachu.
Astawan sajrataraj ruwarka, Juanta carcelman
wisk'aycuchispa.

Jesus bautizacun

21 Juan tucuy runasta bautizashajtin Jesuspis
bautizacorka. Pay Diosmanta mafiacushajtin, Dios
janaj pachata quicharimorka.

22 Santo Espiritutaj paloma rijch'aypi ricucoj Je-
susman uraycamorka. Janaj pachamanta Diostaj
nimorka:

—Kanmin c'ata munaska Wawayka canqui.
Kanwan may cusiska cani, —nispa.

Jesuspa flaupa tatasnin

23 Jesuska quinsa chunca watasniyojjina
cashaspa wasinmanta llojsispa Diosllapaj
ruwanasninta kallarerka. Runastaj yuyarkancu
pay Joséj wawan caskanta. Josetaj Elij wawan

carka. _
24 Paytaj Matatpa wawan carka. Paytaj Levij

wawan carka. Paytaj Melquij wawan carka. Pay-
taj Janaj wawan carka. Paytaj Joséj wawan carka.

25 Paytaj Matatiaspa wawan carka. Paytaj Amo-
spawawan carka. Paytaj Nahumpa wawan carka.
Paytaj Eslij wawan carka. Paytaj Nagaipa wawan
carka.

26 Paytaj Maatpa wawan carka. Paytaj Matati-
aspa wawan carka. Paytaj Semeipa wawan carka.
Paytaj Joséj wawan carka. Paytaj Juddj wawan
carka.

27 Paytaj Joanaj wawan carka. Paytaj Resaj
wawan carka. Paytaj Zorobabelpa wawan carka.
Paytaj Salatielpa wawan carka. Paytaj Nerij
wawan carka.

28 Paytaj Melquij wawan carka. Paytaj Adij
wawan carka. Paytaj Cosampa wawan carka.
Paytaj Elmodampa wawan carka. Paytaj Erpa
wawan carka.

29 Paytaj Josuepa wawan carka. Paytaj Eliez-
erpa wawan carka. Paytaj Jorimpa wawan carka.
Paytaj Matatpa wawan carka.

30 Paytaj Levij wawan carka. Paytaj Simeonpa
wawan carka. Paytaj Judaj wawan carka. Paytaj
Joséj wawan carka. Paytaj Jonanpa wawan carka.
Paytaj Eliaquimpa wawan carka.

31Paytaj Meleaj wawan carka. Paytaj Mainanpa
wawan carka. Paytaj Matataj wawan carka. Pay-
taj Natanpa wawan carka.

32 Paytaj Davidpa wawan carka. Paytaj Isaipa
wawan carka. Paytaj Obedpa wawan carka.
Paytaj Boozpa wawan carka. Paytaj Salmonpa
wawan carka. Paytaj Naasonpa wawan carka.

33 Paytaj Aminadabpa wawan carka. Paytaj
Arampa wawan carka. Paytaj Esrompa wawan
carka. Paytaj Farespa wawan carka. Paytaj Judaj
wawan carka.

34 Paytaj Jacobpa wawan carka. Paytaj Isaacpa
wawan carka. Paytaj Abrahampa wawan carka.
Paytaj Taréjwawan carka. Paytaj Nacorpa wawan

carka.
35Paytaj Serugpa wawan carka. Paytaj Ragaupa

wawan carka. Paytaj Pelegpa wawan carka. Pay-
taj Heberpa wawan carka. Paytaj Salaj wawan

carka. _
36 Paytaj Cainanpa wawan carka. Paytaj Ar-

faxadpa wawan carka. Paytaj Sempa wawan
carka. Paytaj Noéj wawan carka. Paytaj Lamecpa

wawan carka. _
37 Paytaj Matusalenpa wawan carka. Paytaj

Enocpa wawan carka. Paytaj Jaredpa wawan
carka. Paytaj Mahalaleelpa wawan carka. Paytaj
Cainanpa wawan carka.

38 Paytaj Enospa wawan carka. Paytaj Setpa
wawan carka. Paytaj Adanpa wawan carka. Pay-
taj Diosmanta carka.

4

Jesus supayta atipan

1 Jests Jordan mayumanta ripuspa Santo Es-
pirituwan junt'a carka. Santo Espiritutaj ch'in
pampapi pusaycachaspa paywan casharka.

2 Chaypachataj tawa chunca
p'unchaycunantinpi supay Satands Jesusta
juchallichiyta munasharka. Jesustaj chay

p'unchaycunapi mana ni imatapis migqhorkachu.
Chay khepata pay yarkhachicorka.
3 Ajinata supay Satands Jesusman nerka:
—Sichus Diospa Wawan canqui chayka, ca-
machiy cay rumita t'antaman cutinanta, —nispa.

4Jesustaj payman cuticherka:

—Diospa palabranpi nin: “Runaka mana
mighunallawanchu causanan. Manachayri
Diospa tucuy palabranwan causanan”, —nispa.

5 Chanta supay Satands Jesusta pusarka orko
pataman. Uj ratullapi cay pachapi caj tucuy ca-
machiska llajtastataj payman ricucherka.

6 Nerkataj:

—Kanman koskayqui atiyta camachinayquipaj
tucuy cay llajtasta khapaj capuynincutawan.
Nokaman jaywaska carka. Chayraycu jaywani
pimanchus munani.

7 Sichus kan konkoricuspa yupaychawan-
quiman chayka, tucuy kanpata canka, —nispa.

8Jesustaj payman cuticherka:

—Dios palabranpi nin: “Sefior Diosnillayquita
yupaychanqui. Pay sapallanman konkoricuspa
casunqui”, —nispa.

9 Chanta supay Satands Jesusta Jerusalenman
pusarka. Yupaychana-wasej  patanpi
sayaricherka. Jesusta nerkataj:

—Sichus Diospa Wawan canqui chayka, cay
patamanta chay uraman phinquiycuy pampa-
man.

10 Diospa palabranpi nin:

Dios camachenka angelesninta kanta wakaycha-
sunancupaj.

11 Nintaj:

Angelesninta camachenka kanta wakaycha-
sunancupaj.

Maquisnincuwantaj kanta jap'isonkancu rumis-
man ama urmanayquipaj.

12Jesus payman cuticherka:

—Dioska nin: “Ama Sefior Diosniyquej atiyninta
manacajpaj mahacuychu”, —nispa.

13 Supay Satands tucuy imaymana
pantachinaswan munasharka juchallichiyta
Jesusta. Mana atispari payta sakerpaspa
chincaporka uj p'unchaycama.

Jesus kallarin llanc'ayninta Galilea jallp'api

14 Chanta Galilea jallp'aman Jesus cutipuspa
Santo Espiritoj atiyninwan junt'a carka. Runastaj
tucuy chay jallp'anejpi Jesusmanta uyarerkancu.

15 Tantacuna-wasisnincupi paycunata
yachachisharka. Tucuy runastaj payta curajpaj
khawarkancu.

Jesus willaran Nazaretpi

16 Chanta Jesus Nazaret llajtaman rerka. Chaypi
uywaska carka. Rejpuni payka, samacuna
p'unchay tantacuna-wasiman yaycorka. Runaspa
Naupakencupitaj leenanpaj sayaricorka.

17 Diospa unay willajnin Isaiaspa libron Jesus-
man jaywaska carka. Librota quicharispataj tari-
parka maypichus kelkaska cashan:

18 Santo Espiritu nokawan cashan wajchacuna-
man sumaj willanasta apamunaypaj Dios
ajllacuwaskanraycu.

Dios cachamuwarka juchapi wisk'aska runasman
cachariskas canancuta willaranaypaj.

Cachamuwarkataj cheka cajta mana ricojcunata
cheka cajta ricuchinaypaj, phutiywan
fit'iskacunata cacharichinaypajpis.

19 Cachamullawarkataj willaranaypaj
cunanpacha Dios runasta payman
chimpanancupaj wajyaskanta.

20-21 Jesus librota wisk'aspataj libro wakaycha-
jman jaywaporka. Tucuy tantacuna-wasipi caj-
cuna payta sumajta khawasharkancu. Jesustaj
tiyaycucuspa kallarerka yachachiyta. Nerkataj:

—Diospa palabranmanta cay leeskayka
cunan p'unchay junt'acushan nokata
uyariwaskayquichejpi, —nispa.

22 T'ucuspataj tucuy runas nisharkancu:

—Chekatapuni paypa yachachiskasnin allin
cashan, may c'acha, —nispa.

Tapunacusharkancutaj:

—¢Manachu pay Joséj wawan?

Nazaret llajtayoj runas Jesusta khesachancu

23 Jesustaj nerka:

—Chekatapuni khepapi nokata cay niyta ni-
wanquichej: “Onkoskasta thanichej cashaspaka
kan quiquiyquita thafiichicuy. Capernaum llajtapi
jatun ruwaskasniyquimanta uyarerkaycu. Cunan
cay llajtayquipipis quiquinta ruway”, —nispa.

24 ‘Nokari niyquichej chekamanta: Willajn-
incuta quiquin llajta-masisnin mana nincuchu:
“Walejta jamunqui”, nispaka.

25-26 Uyariwaychej: Sumajta yachashanquichej
Diosmanta wunay willaj Elias causashajtin
jatun yarkhay caskanta. Chay yarkhay carka
tucuy jallp'aspi, quinsa wata sojta quillayojta
mana paraskanraycu. Chaypacha Israel
jallp'api ashgha viudas carkancu. Eliasri
ni maykennincumanpis cachaskachu carka.
Manachayri Sidon jallp'a Sarepta llajtayoj uj
viudallaman cachaska carka.

27Diosmanta unay willaj Eliseo causashajtinpis
ashqgha lepra onkoyniyoj runas Israel
jallp'api callarkancutaj. Paycunamantari ni
uj thafichiskachu carka. Manachayri Siria
jallp'amanta uj runalla, Naaman sutiyoj,
thafiichiska carka, —nispa.

28 Chayta uyarispa tucuy runas tantacuna-
wasipi mayta rabiacorkancu.

29 Jatarispataj llajta jawaman Jesusta kharko-
rkancu. Payta kharkospa llajta jatarichiskancu,
chay orko pataman pusarkancu. Chay kakamanta
paytaka chokaycuyta munarkancu.

30 Payri chay runaspa chaupincuta purispa ri-
porka.

Supayniyoj runa tantacuna-wasipi

31 Chanta Jesus Galilea jallp'a Capernaum
llajtaman uraycorka. Samacuna p'unchaypitaj
tantacuna-wasipi runasta yachachisharka.

32 Paycunataj t'ucorkancu yachachiskanmanta
imaraycuchus Diospa atiyninwan yachacherka.

33 Tantacuna-wasipi millay supayniyoj runa
carka. Sinch'ita khaparerkataj:

34 _Nazaret llajtayoj Jesus  cimaman
chapucuwaycu? ¢ Tucuchinawaycupajchu
jamunqui? Sumajta yachani pichus caskayquita.
Kan Diospa ajllaskan™ canqui, —nispa.

35Jesusri sinch'iwan camacherka supayta:

—Ch'in cay. Llojsiy paymanta, —nispa.

Runaspa chaupincupitaj supay chay runata
pampaman chokaycuspa paymanta llojserka
mana ni imanaspalla.

* .
4:34 Literal: santon.

36 Tucuy runastaj mayta tucorkancu
ninacusharkancutaj:

—cImayna yachachiytaj cayri? Atiywan cay
runaka sajra supaycunata camachin, paycunataj
llojsillancu, —nispa.

37 Tucuy chay jallp'a muyuynintinpi tiyacojcu-
nataj Jesusmanta uyarerkancu.

Ashqha runasta thafiichin

38 Tantacuna-wasimanta Jesus llojsispa
Simonpa wasinman yaycorka. Simonpa
warminpa maman sinch'i k'ofii onkoywan
casharka. Jesustataj mafiacorkancu:

—Sefornly, yanaparipuwaycu payta, —nispa.

39 Onkoskaj kayllanpi sayaspataj, Jesus
sinchiwan camachispa Kk'ofii onkoyninta
kharkorka. = Onkoskataj thafiicaporka.  Chay
quiquinpacha jatarispa thafiiska warmeka
mighunata paycunaman jaywarka.

40 Inti chincaycushajtintaj tucuy runas onkoska
llajta-masisnincuta Jesusman apamuyta kallar-
erkancu. Tucuy laya onkoywan onkoska runasta
apamushallarkancupuni. Jesustaj sapa ujman
maquisninta churaspa paycunata thafiicherka.

41 Chaywanpis ashqha runasmanta
supaycunata kharkorka. Supaycunataj
khaparisharkancu:

—Kan Diospa Wawan Cristo canqui, —nispa.

Jesusri paycunata sinch'ita c'amispa mana
sakerkachu parlanancuta chayta sumajta
yachaskancuraycu.

42 K'ayantin pakarin Jesus llajtamanta llojsispa
uj ch'innejman riporka. Chay ashgha runasri

payta masc'asharkancu. Jesuswan tincuspataj
payta jarc'ayta munasharkancu. Nerkancutaj:

—Ama sakerpariwaycuchu, —nispa.

43 Payri cuticherka:

—Waj llajtasmanpis rinay tiyan sumaj
willanasta willaranaypaj. Imaraycuchus Dios
cachamuwarka willaranaypaj pay -caypifia
caskanta camachinanpaj, —nispa.

44 Jesustaj israelcunaj tantacuna-wasisnincupi
willarashallarkapuni.

S

Jesus wajyan flaupaj yachacojcunanta

1 Ashgha runastaj Diospa niskasninta
munasharkancu uyariyta. Chayraycu chimpaspa
Jesusman payta qiit'ejpuni cancu. Ajinata
uj p'unchay Jesus Galilea kocha cantopi
paycunawan sayarisharka.

2 Iscay challwa jap'ina barcostataj™ cantopi
ricorka. Challwiristaj chay barcosmanta
ch'ipasnincuta t'ajsaj llojsiskancu.

3 Ajinata Jesus uj barcoman yaycorka. Chaytaj
Simonpata carka. Jesus Simonman nerka:

—Suchuycurichiy barcoyquita cantomanta as
pisita yacuman, —nispa.

Chaymanta barcopi tiyaycucuspa Jesus
yachachisharka kocha cantopi chay ashgha
cajcunaman.

4Paycunaman parlayta tucuspa Simonta nerka:

* 5:2 Barcoka yacu patata purinapaj cashan.

—Kochaj ughunnejman  barcota  apay.
Yacumantaj ch'ipasniyquichejta churaycuychej
challwasta jap'inayquichejpaj, —nispa.

5> Simon cuticherka:

—Seflornly, tutantinta sinch’ita llanc'arkaycu ni-
taj uj challwatapis jap'erkaycuchu. Chaywan-
pis niwaskayquiraycu ch'ipasta yacuman churay-
cusaj, —nispa.

6 Ajinata challwiris ch'ipasta yacuman
churaycorkancu. May ashqgha chall-
wastataj  jap'iskancumanta  ch'ipasnincoka
llig'icusharkancu.

7 Maquisnincuwantaj wajyarkancu challwiri-
masisnincuta barconcuwan yanapaj jamunan-
cuta. Jamojtincutaj iscaynin barcosman chall-
wasta junt'acherkancu. Barcostaj chincaycu-
nayasharkancu ancha junt'a caskancuraycu.

8 Simén Pedrotaj chayta ricuspa Jesuspa
Naupakenpi konkoricuspa nerka:

—Sefiornily, ripullay nokamanta juchasapa
runalla caskayraycu, —nispa.

9 Simontaj tucuy paywan cajcunapis
mayta t'ucorkancu ashqgha challwasta
jap'iskancumanta.

10 Ajinallatataj Zebedeoj wawasnin Jacobowan
Juanwan mayta t'ucorkancu. Paycuna Simonpa
challwiri-masisnin carkancu. Jesustaj Simonman
nerka:

—Amafia manchachicuychu. Naupajta chall-
wiri carkanqui. Cunanmantapachataj Diospi
jap'icunancupaj runasta nokaman pusamuwan-
qui, —nispa.

11 Barcosnincutataj kocha cantoman
aysamorkancu. Chaymantaka tucuy imasta
sakerparispataj Jesusman c'ascaporkancu
yachacojcunan canancupaj.

Jestus lepra onkoyniyoj runata tharfiichin

12 Uj cuti Jesus uj llajtapi cashajtin chaypi uj
manchay lepra onkoyniyoj runa carka. Chay
runataj Jesusta ricuspa pampacama c'umuycuspa

marfiacorka: ' .
—Sefiorniy, sichus munanqui chayka,

llimphuchawaspa thafiichiwayta atinqui, —nispa.
13Jesus maquinwan payta llanqharispa nerka:

—Munani. Thafiiskafia canqui, —nispa.

Onkoyniyoj runataj chay quiquinpacha
thafiska carka.

14Jesustaj payta camacherka:

—Ama pimanpis cay imasmanta willaychu.
Manachayri chekanta riy Jerusalenman
yupaychana-wasipi ruwanayojman. Kan
quiquiyqui khawachicamuy paywan. Chanta
thafiicuskayquimanta  Moisespa camachiskan-
manjina Diosman jayway. Ajinamanta tucuy
yachankancu thaficuskayquita, —nispa.

15 Chaywanpis tucuynejpi runas Jesusmanta
uyarerkancu. Ashgha runastaj jamusharkancu
uyarej, onkoynincumanta thafiicojtaj.

16 Jesusri sapallan ch'innejcunaman rej Dios-
manta mafacunanpaj.

Jesus mana cuyurej runata thafiichin

17 Uj p'unchay Jesus yachachishajtin ashgha
fariseocuna israel yachachejcunapiwan tiyaskas
uyarisharkancu. Paycunaka jamorkancu

tucuy Galilea llajtasmanta, Judea llajtasmanta,
Jerusalén llajtamantapis. Jesustaj onkoska
runasta thafiichisharka atiyninwan.

18 Ajinapi runas uj mana cuyurej runata calla-
punpi wantuspa righurimorkancu. Sinch'itataj

masc'asharkancu Jesuspa flaupakenman imaynata
wantuycuyta.

19 Chay tucuywanpis Jesusman chimpay-
cuchiyta manapuni aterkancuchu runas chaypi
ancha ('isqui caskanraycu. Ajinamanta wasi
pataman llojsispa tejasta orkospataj jusc'uta
ruwarkancu. Chaynejtataj mana cuyurej runata
wantuspa uraycucherkancu Jesuspa fiaupakenman
runaspa chaupincupi.

20 Jesustaj paypi jap'icuskancuta repararka.
Mana cuyurej runatataj nerka:

—Waway, juchasniyqui kanmanta khechuskafia
cancu, —nispa.

21 Chaymanta israel yachachejcuna
fariseopiwan tanteyacuyta kallarerkancu: “¢Pitaj
cay runa ajinata parlaspa Diosta phifiachejri?
Dioslla juchasta khechuytaka atin”, nispa.

22 Jesus sumajta yachaspa yuyashaskancuta
paycunaman cuticherka:

—Amafa sonkosniyquichejpi ajinata
tanteyacuychejchu.
23 Cay runaman  nejtiy  “juchayqui

perdonaskafia”, nispaka mana ricunquichejchu
chekachus manachus caskanta. Astawanri cay
mana cuyurej runata jatarichiyman chayka,
ricuwajche;.

24 Noka, Diospa cachaska Runan caspa, cay
pachapi atiyniyoj cani juchasta perdonanaypaj.

Chay cheka caskanta yachanayquichejpaj,
cay mana cuyurej runata nini: Kanta niyqui:
Jataricuy, callapuyquita okharicuspa ripuy
waslyquiman, —nispa.

25 Chay quiquinpachataj runaspa faupakencupi
runa jatarerka. Callapunta okharicuspa Diosta
yupaychaspataj wasinman riporka.

26 Tucuy runastaj mayta t'ucorkancu Diostataj
yupaycharkancu. Mayta manchachicuspataj
nerkancu:

—Cunan p'unchay may jatuchej t'ucunasta ri-
cushanchej, —nispa.

Jesus wajyan Levita yachacojninpaj

27 Chaycuna khepata Jesus llajtamanta
llojserka. Uj impuesto jap'ejta, Levi sutiyojta,
ricorka impuesto jap'ina wasipi tiyacushajta.
Payta khawarispataj nerka:

—Yachacojniy cay, —nispa.

28 Levika tucuy imata sakerpaytawan
jatarispataj Jesusta khaticorka.

29 Wasinpi Levi wuj jatun mighunata
waquicherka Jesuspaj. Ashgha impuesto
jap'ejcunata  waj  runastawan = wajyarka
paycunawan mighunancupaj.

30 Fariseos paycunaj yachachejcunancupiwan
thutorkancu Jesuspa yachacojcunantataj
taporkancu:

—¢Imaynatataj impuesto jap'ejcunawan
juchasapaspiwan cusca tiyaycucuspa
mighushanquichej?

31Jesus paycunaman cuticherka:

—Onkoska runaslla medicotaka munancu,
manataj sano runaska.

32 Juchasapasta wajyaj jamorkani paycuna
sajra ruwaskasnincuta sakespa Diosman
cutirinancupaj. Manataj jamorkanichu chekan
cajcunata wajyaj, —nispa.

Jesuspa mosoj yachachiyninmanta tapunas

33 Chay runastaj Jesusta nerkancu:

—Juanpa yachacojcunan ('isquita ayunancu.
Ajllaska horaspipuni Diosmantapis mafiacuncu.
Ajinallatataj fariseospa yachacojcunancupis
ruwancu. ¢Imaraycutaj kanpata mighushallancu
ujyashallancuri?

[Cayta taporkancu Jesuspa mosoj yachachiyn-
inta mana entiendeskancuraycu. ]

34Jesustaj paycunaman cuticherka:

—Casamientoman wajyaskacunaka casaracoj
khari paycunawan cashanancama cusiywan
mighuncupuni.

35 Khepa p'unchaycunapi casaracoj khareka
paycunamanta khechuska canka. Chaypacha
yachacojcunayka phutiywan mana mighonkan-
cuchu, —nerka Jesus.

36 Chaywanpis mosoj yachachiyninmanta Jesus
cay quiquinchanawan paycunaman willarka:

—Ni pipis uj mosoj p'achamanta uj remiendota
orkhonmanchuujmauc'ap'achaman siraycunan-
pajka. Sichus chayta ruwanman chayka, chay
mosoj p'achakalliq'erkoska canman. Chaywanpis
mauc'a cajka mana quiquinchu canman moso-
jwanka.

T 5:33 Ninayan.

37 Uj imatawan niskayquichej: Ni pipis
mosoj pokoshaj vinota mauc'a vino churana

karasmanka jich'anchu. Sichus chayta
ruwanman chayka, mosoj vinoka Kkarasta
phatarparichinman. Vinoka jich'acunman,

karasri lliq'iycucuncuman.

38 Mosoj vinotaka mosoj karasman churana
tiyan.

39 Chaywanpis ni pipis ashqha watasniyoj
vinota ujyashaspa mosoj vinota munanchu.
Astawanpis nin: “Ashqgha watasniyoj vinoka
nokapaj cosamin”, —nispa.

6

Samacuna p'unchaymanta tapuncu

1Uj samacuna p'unchay Jesus yachacojcunan-
wan trigo chajra chaupita risharkancu. Yachaco-
jcunantaj trigo umasta muruspa pallasharkancu.
Maquisnincuwan trigota kharkorkancu mighu-
nancupaj.

2 Waquin fariseosri yachacojcunata
taporkancu:

—¢Imaraycutaj samacuna p'unchaypi mana
ruwana cajta ruwashanquichej?

3Jesustaj paycunaman cuticherka:

—¢Manatajchu leerkanquichej unay tatayquichej
Davidpa ruwaskanmanta? Payka runasninpiwan
yarkhachicorkancu.

4 Chayraycu Diospa wasinman yaycorka.
Diospaj t'akaska t'antataj payman koska carka.
Camachiskanpi nin cay t'antaka Diospa wasinpi
llanc'ajcunalla mighunancupaj caskanta. Davidri



SAN LUCAS 6:5 XXXV SAN LUCAS 6:10

cay t'antata mighuycorka runasninmanpis
kollarkataj, —nispa.

> Astawanpis Jesus nerka:
—Noka, Diospa cachaska Runan, atiyniyoj cani

camachinaypaj imatachus ruwanata samacuna
p'unchaypi, —nispa.

Maquin wariuska runamanta

6 Waj samacuna p'unchaypitaj Jesus
rispa tantacuna-wasiman yaycorka.
Yachachisharkataj runasta. @ Chaypi uj runa
casharka pafia maquin wafiuska.

7 Israel  yachachejcuna  fariseospiwan
Jesusta sinch'ita khawasharkancu. Samacuna

p'unchaypi thafichinmanchus manachus,
chayta munasharkancu yachayta. Chayraycu
watekasharkancu imallamantapis payta
juchachanancupaj.

8 Jesusri ajinata yuyaskancuta yacharka.
Chanta wafiuska maquiyoj runata nerka:

—Sayaricuy fiaupakeycupi, —nispa.

Chay runataj jatarispa sayarerka.

9 Chanta Jesus israel yachachejcunaman
fariseosmanwan nerka:

—Ujta tapuriskayquichej: ;Samacuna p'unchaypi
imatataj runa ruwanan tiyan? ¢Allin cajtachu
ruwanata chayri sajra cajtachu, camachiskaka
nin? ¢Runata yanapanatachu chayri payta
wafuchinatachu?

10 Ujta wujta khawarispataj chay wafiuska
magquiyoj runata nerka:

—Maquiyquita aysariy, —nispa.

Maquinta aysarerka. Ujnin maquinjinataj
thafiicaporka.

11 TIsrael yachachejcunawan fariseoswanri
manchayta phifiacorkancu. Tapunacuytataj
kallarerkancu: “¢Imanasunmantaj Jesusta?”

Jesus chunca iscayniyoj cachasninta ajllan

12 Chaypacha Jesus orkoman llojserka Dioswan
parlaricoj. Chaypitaj tutantinta Dioswan parlari-

cusharka. _
13 Tutamanta yachacojcunata payman

wajyarka. Paycunamanta chunca iscayniyoj
runasta ajllarka. Paycunatataj cachasninpaj

churarka. _ o
14 Sutisnincutaj caycuna cashan: Simoén, payta

Pedrota Jesus suticharka, Simonpa wauken An-
drés, Jacobo, Juan, Felipe, Bartolomé,

15 Mateo, Tomads, Alfeoj wawan Jacobo, zelote
partemanta Simon,

16 Jacoboj wawan Judas, Judas Iscariotepiwan.
Payka khepata Jesusta jaywaycorka.

Jests ashqha runasta yachachin

17 Chanta paycunawan Jesus uraycuspa uj pam-
papi sayaricorka. Chaypi ashgha yachacojcu-
nan ashgha runaspiwan carkancu. Paycuna
carkancu tucuy Judea jallp'amanta, Jerusalén
llajtamanta, jatun kocha kayllanej Tiro llajta-
manta Sidon llajtamantawan. Jesusta uyarej
jamorkancu, onkoynincumanta thafichicojpis.

18 Supaycunawan muchuchiska runastapis
Jesus thafiichisharka.

19 Tucuy runastaj Jesusta llanghariyta
munasharkancu atiyninwan tucuyta
thanichiskanraycu.

Cusiska cajcunamanta phutiska cajcuna-
mantawan

20 Jesus yachacojcunanta sumajta khawarispa
nerka:

—Mayta cusicuychej, kancuna, wajcha runas.
Imaraycuchus Dios kancunata munacuywan ca-
machin.

21 ‘Cusiskas canquichej, cunan yarkhachicoj-
cuna. Khepata sajsachiskas canquiche;.

‘Cusiskas canquichej, cunan phutiywan
wakashajcuna. Khepata cusiywan asicunquiche;j.

22 ‘Cusiskas canquichej runas kancunata
chejnisojtiyquichej, jawaman kharkoso-
jtiyquichej, llullacuspa sajrata kancunamanta
rimasojtiyquichej.  Cusiskas canquichej runas
kancunata sajra runastajina khesachaso-
jtiyquichej, nokata, Diospa cachaska Runanta,
khatiwaskayquichejraycu.

23 Chay p'unchaypi cusicuychej. Cusiywan-
taj phinquiriychej. Janaj pachapimin kancuna-
paj uj jatun kona tiyan. Unay tatasnincupis
chay quiquillantataj Diospa unay willajcunata
muchucherkancu.

24 “iPhutiy, ari, kancuna Kkhapajcunapajka!
tucuy munaskayquichejwanifia sonkocha-
cuskayquichejraycu.

25 ‘iPhutiy, ari, kancuna ashqha mighunawan
sajsaskasfia cajcunapajka! Khepata yarkha-
sonkache;j.

‘iPhutiy, ari, kancuna cunan asishajcunapajka!
Khepata llaquicunquichej wakanquichejtaj.

26 “;Phutiy, ari kancunapajka tucuy runas allinta
kancunamanta parlajtincu! Ajinallatatajmin

llulla willajcunamanta unay tatasnincu parlaj
cancu.

Chejnisojcunata munacuychej

27 *Chay jawapis kancuna nokata uyariwajcu-
naman cayta sumajta nishayquichej. Munacuy-
chej contrayquichejpi churacojcunata. Allin cajta
ruwaychej kancunata chejnisojcunata.

28 Misq'i parlaywan cutichiychej sajrata parla-
sojcunaman. Diosmanta mafiapuychej kancuna-
man tumpasojcunapaj.

29 Pillapis pafia uyayquipi lak'asojtenka cu-
tirichiy llok'e lado uyayquitawan lak'ananpaj.
Pillapis ponchoyquita khechusojtenka sakellay
apananta camisayquitawanpis.

30 Pillapis kanmanta uj imallatapis
mafiacusojmanka Korillay. Pillapis kanpata cajta
khechusojtenka ama mafiacapuychu.

31 Imaynatacha runacuna kancunaman
ruwanancuta munanquichej, ajinallatataj
kancunapis paycunaman ruwaychej.

32Sichus kancuna munacushanquichej muna-
cusojcunallata chayka ¢ima sumajtataj ruwashan-
quichejri? Juchasapaspis paycunata munacojcu-
nallata munacuncu.

33Sichus kancuna allin cajta ruwanquichej allin
cajta ruwasojcunallaman chayka ¢ima sumajtataj
ruwashanquichejri?  Juchasapaspis ruwancu
chaytaka.

34 Sichus kolketapis mirayniyojpaj ayniwajchej
chayka ;ima sumajtaj ruwashanquichejri? Juchas-
apaspis ]uchasapasman mirayniyojpaj aynincu
mirayninta jap'icapunancupaj.

35 Kancunari enemigosniyquichejta munacuy-
chej, allin cajtapuni ruwayche] Ayniychejtaj
runasman ni imata jap'iyta suyaspa. Cayta ruwa-
jtiyquichej Dios ashghata kopusonkachej. C'ata
Diospa wawasnintaj canquichej. Payka c'acha
ghuyacuyniyojmin cashan mana graciasta kojcu-
namanpis sajra runasmanpis.

36 Imaynatachus Dios Tatayquichej tucuy
runasta gqhuyacushan, ajinallatataj kancunapis
ghuyacuyche;j.

Ama wajcunata khawaraychejchu

37 ‘Ama  wajcunata = khawaraychejchu.
Diostaj mana khawarasonkachejchu. Ama
wajcunataka juchachaychejchu. Diostaj mana
juchachasonkachejchu. Runaspa juchasnincuta
perdonaychej. Diostaj perdonasonkache;j.

38 Koychejpuni. Diostaj kancunaman
kosonkachej. Wayakasniyquichejman Dios
winapusonkachej sumaj medidawan tupuskata,
nit'iskata, sumaj wasarishajta. =~ Kancuna ima
medidawancha wajcunaman tupunquichej,
chayjinallawantaj Dios kancunaman
tupusonkachej, —nispa.

39 Cay quiquinchanata Jesus parlarka runas-

an:

—Uj ciego ciegollatatajka ni jayc'aj pusayta at-
inmanchu. Pusanchus chayka, iscaynincu cusca
t'okoman urmayconkancu.

40 Yachacojka mana curajchu yachachejn-
inmantaka. Pay sumaj yachachiska caspaka
yachachejninjinapis canka.

41 ‘Uj jatun curcujina kanpa jatun
pantaskayquita mana reparacuspaka ¢imaynatataj
uj ichhu k'opajina hermanoyquej juch'uy
pantaskanta khawaranquiri?

42 Quiquin fAawiyquipitaj jatun curcuta mana
reparacunquichu. Chayraycu hermanoyquita
amafia niychu: “Hermandy, sakellaway ichhu
k'opata flawiyquimanta orkhosunayta”, nispa. Pu-
raj uya, chay curcutaraj iawiyquimanta orkhonqui.
Chanta aswan sut'ita ricunqui juch'uy k'opata
hermanoyquejpa fiawinmanta orkhonayquipaj.

Uj quiquinchana sach'aj pokoyninmanta

43 “Uj sumaj sach'aka nipuni mana allin pokoy-
taka pokonchu. Uj mana allin sach'apis nillataj
sumaj pokoytaka pokonchu.

4 Sapa sach'a quiquin pokoyninmanta
rejsicun. Ni pipis pallanchu higosta ghishca
sach'amantaka. Nitaj wuvasta pallanchu
ghishcarara sach'itamantaka.

45 Ajinallataj uj c'acha runaka c'acha cajta
ricuchin sonkonpi c'acha caj jallch'aska
capuskanmanta. Uj sajra runaka sajra
cajta ricuchin sonkonpi sajra caj jallch'aska
caskanmanta. Runaka parlan sonkonpi junt'a
caskanmanta.

Uj quiquinchana iscay wasichaj runasmanta
46 ‘sImaraycutaj kancuna nokata, “Ay, Tatay,
Sefiorniy”, nispa nishawanquichejpuni manataj
niskaytaka casuwanquichejtajchu?

47 Nokaman jamuwajka niskasniyta uyarispa
casushanpuni,

48 chay runaka uj sumaj wasichaj runaman ri-
jch'acun. Chay wasichajka faupajta allin ughuta
allarka. Sinch'i rumi patapitaj wasita sayacherka.
Mayuta yacu wasarispa callpawan chay wasiman
chayarka. Wasita mana cuyurichiyta aterkachu
rumi patapi sumaj sayachiska caskanraycu.

49 Nokata uyariwajka niskasniyta manataj ca-
sorkachu, chay runari waj wasichaj runaman-
taj rijch'acun. Payka jallp'a patallapi wasita
sayacherka manataj rumipichu. Mayuta yacu
wasarispa callpawan chay wasiman chayarka.
Chay quiquinpacha wasi tijracuspa manchayta
urmarka, —nispa.

7

Capitanpa camachinta thafiichin

1 Chay yachachinasta runasman parlayta tu-
cuspa Jesus Capernaum llajtaman yaycorka.

2 Chaypi carka pachaj romano soldadosta uj
camachej. Paypa camachintaj sinch'i onkoywan
wafunayasharkafia. Chay camachejka camachinta

munacorka. . _
3 Runaspa niskasnincuta Jesusmanta uyarispa

israel curajcunata wajyarka nerkataj:

—Riychej Jesusman wajyarimpuwaychej: “Ja-
muriy, camachiyta thafiichipuwanqui”, —nispa.

4Israel curajcunataj Jesusman chayaspa mayta
niricorkancu:

—Cay mafiasojpajka ruwapunayqui allinpuni
canman c'acha runa caskanraycu.

> Payka israelcunata munacun. Tantacuna-
wasinchejtapis paypa kolkenwan ruwarkanchej,
—nispa.

6 Chanta Jesus paycunawan rerka. Wasi kaylla-
man chayashajtintaj chay camachej amigosninta
cachamorka ninancupaj Jesusman:

—Sefornly, amafia molestacuychu. Juchasapa
caskayraycu mana wasiyman yaycunayquipajji-
nachu cani.

7 Manallataj noka quiquiypis kanman chim-
paycusunaypajjinachu cani. Nillay, uywaskayka
niskayquiwan thafiicaponkataj.

8 Nokajtapis curaj camachiwajcuna cancu.
Soldadosniypis  callancutaj camachiskayta
casuwancu. Ujta nini: Riy. Rintaj. Wajta nini:
Jamuy. Jamuntaj. Camachiytapis nini: Cayta
ruway. Chayta ruwallantaj, —nispa.

9 Jesus chayta camachejmanta uyarispa
t'ucorka. Chanta ashgha khatejcunaman
cutirispataj nerka:

—Niyquichej, Israel llajta-masisniy ughupipis
mana tariskaychu ni ujta cay runajinataka. Payka
chekatapuni niskasniyta jap'icun, —nispa.

10 Camachejpa cachamuskasnin wasiman
cutispa onkoska camachintaka thafiiskatafia
tariparkancu.

Jesus causarichin Nain llajtayoj viudaj wawanta
11 Chaymanta Jesus Nain llajtaman risharka.
Yachacojcunan ashgha runaspiwan paywan

risharkancu. .
12 Jesus llajta puncuman chayamushajtin,

runas uj joven ayata llajta jawaman p'ampaj

apasharkancu. Payka mamanpa sapan c'ata
wawan carka. Mamantaj viuda carka. Ashqgha
runas viudawan risharkancu llajtamanta.

13 Sefior payta ricuspa mayta phuticorka pay-
manta. Payta nerkataj:

—Amaiia wakaychu, —nispa.

14 Chimpaycuspa Jesus wantunata llanghar-
erka. Apaj runastaj sayarkancu. Chanta Jesus
nerka:

—Joven, kanta niyqui: Jataricuy, —nispa.

15 Wafiojka tiyaycacamuspa parlayta
kallarerka. Jesus waynata causashajta mamaman
cutichiporka.

16 Tucuynin runastaj mayta manchachicuspa
Diosta yupaycharkancu. Nisharkancutaj:

—Chaupinchejpi cashan Diosmanta uj sumaj
willaj. Dios jamuspa runasninta yanapashan, —
nispa.

17 Runas willacusharkancu Jesusmanta tucuy
Judea jallp'api tucuy chay muyuynintinpipis.

Bautizaj Juanpa yachacojcunan Jesusman ja-

muncu _ _
18Juanpa yachacojcunantaj payman tucuy chay

imasmanta willarkancu. Juantaj paycunamanta
iscayta wajyaspa

19 cacharka Sefiorman tapunancupaj: “¢Kanchu
canqui Diospa niskanmanjina jamunan cajka,
chayri wajtachu suyallasajcupuni?”

20 Jesusman chayaspa chay cachaska runas

nerkancu:
—Bautizaj Juan cachamuwarkaycu tapusunay-

cupaj: ¢Kanchu canqui Diospa niskanmanjina ja-
munan cajka, chayri wajtachu suyallasajcupuni?

21 Chay quiquinpachataj Jesus ashqha runasta
onkoynincumanta muchuynincumantapis
thafiicherka. Sajra supaycunatapis ashqgha
runasmanta kharkorka.  Ashqgha ciegostapis

Khawaricherka. _ _ )
22 Juanpa cachaska runasninmantaj Jesus cu-

tichispa nerka:

—Riychej, willamuychej  Juanman  ri-
cuskayquichejta uyariskayquichejtawan. Ciegos
ricushancufia, suchuspis purishancufia, lepra
onkoyniyoj runaspis thafiskafia cashancu.
Lojt'ospis uyarishancufia, wafiuska runastaj
causarichiskafia cashancu. Sumaj willanaspis
wajcha runasman willaraska cashan.

23 Cusicuyniyojmin mana p'enkacuspa nokapi
jap'icojka, —nispa.

Jesus bautizaj Juanmanta willan

24 Juanpa cachasnin ripuskancutawan Jesus
paymanta parlayta kallarerka runasman:

—Juan ch'in pampapi willarashajtin kancuna
uyarej llojserkanquichej. ¢Ima laya runata ricuy-
tataj yuyasharkanquichejri? Mana ichhujina
wayrawan c'umuycachaska runatachu tarerkan-
quichej.

25 Manataj sumaj camachejjina p'achaswan
p'achalliska runatachu tarerkanquiche;.
Chayjina p'achalliska cusiywan causaj runaka
camachejcunaj wasisnincupi tiyacun.

26 Kancunaka waj laya runata
masc'asharkanquichej. Chayraycu Diosmanta
uj willajta uyarej llojserkanquichej. Chekapuni



SAN LUCAS 7:27 xliv SAN LUCAS 7:33

payka Diospa unay willajcunanmanta aswan
curajmin.
27 Cay willajmanta Dios palabranpi nerka:

iKhaway! Noka willajniyta kanpa haupakeyquita
cachashani.

Payka runaspa sonkoncuta® waquichipusonka
paycunaman rinayquipaj.

28 Nokataj niyquichej tucuynin runas ughupi

ni uj runa caskanta aswan curaj Juanmanta

niskaka. Dios camachin, chaypeka aswan pisipaj

khawaska cajri aswan curajpunimin Juanmanta

niskaka. ) )
29 Ashgha uyarej runas impuesto

jap'ejcunapiwanpis Juan willarashajta uyarispa,
bautizacorkancu. Bautizacuspatajricucherkancu
juchasnincuta sakeskancuta Dios chekan
caskantataj.

30Fariseosriisrael yachachejcunapiwan paycuna-
paj Diospa munayninta khesacharkancu. Mana
munarkancuchu Juan paycunata bautizananta, —
nerka Jesus.

31 Nerkataj:

—¢Picunamantaj rijch’'acuncu cunan p'unchay
runas?

32 Rijch’'acuncu plazapi tiyaska pujllacoj
wawasman. Paycunapura khaparinacuncu:
“Tusunayquichejpaj kenata  tocaporkaycu.
Kancunari mana tusorkanquichejchu. Llaquiy
taquinasta taquiporkaycu. Kancunari mana
wakarkanquichejchu”, nispa.

33 Ajinata bautizaj Juan jamuspa mana
sumaj mighunasta mighorkachu nitaj vinota

* 7:27 Literal: fianta.

ujyarkachu. Paymantataj nerkanquiche;j:
“Supayniyoj”, nispa.

34 Chanta noka, Diospa cachaska Runan,
mighuspa ujyaspa jamorkani. Nokamantataj
nishanquichej:  “jKhawayche;! Cay runaka
mighuysapa ujyaysapataj. Impuesto jap'ejcunata
juchasapasta munacun”, nispa.

35 Tucuy cheka yachayniyojcunaka rejsincu
Diospa yachaynin chekapuni caskanta, —nispa
nerka Jesus.

Juchasninmanta cachariska warmi munacuyn-

inta ricuchin o .
36 Fariseo partemanta ujnin Jesusta wajyarka

paywan mighunanpaj. Ajinamanta Jesus paypa
wasinman rerka miqhoj.

37 Cay llajtapitaj carka uj ancha juchasapapaj
rejsiska warmi. Pay uyarerka Jesus fariseoj was-
inpi mighushaskanta. Chanta pay uj sumaj rumif
yuritupi c'acha K'apayniyoj aceitejina jawinata
apamorka.

38 Jesus mesapi mighushajtin chay warmi
wakaspa sayarka Jesuspa chaquisnin kayllapi.
Chanta pay wakayninwan Jesuspa chaquisninta
mayllaspa chujchanwan ch'aquicherka.
Chaquisnintataj much'asharka  Kk'apayniyoj
jawinata jich'aycuspa.

39 Mighunancupaj Jesusta wajyarka, chay
fariseo Simon, tucuy chayta ricorka. Yuyarkataj
sonkonpi: “Sichus chekamanta cay runa Diospa
willajnin canman chayka, sumajta yachanman
pichus llanghaskanta. @ Cay warmeka chhica

T 7:37 Literal: alabastro.

juchasapa caskantapis yachanmanpuni carka”,
nispa yuyarka.

40 Chanta Jesus payta nerka:

—Simon, uj ima cashan nisunaypaj, —nispa.

Paytaj cuticherka:

—Yachachiwajniy, nillaway, —nispa.

41Jesustaj nerka:

—Uj kolke manoj runa iscay manu
runasniyoj carka. Ujnin manu runa kolketa
cutichipunan carka phishka chunca p'unchay
llanc'askamantajina. Ujnin manu runataj
phishka p'unchay llanc'askamantajinalla kolketa
cutichipunan carka.

42 Iscaynincu ni imayoj caskancuraycu,
manoj runaka ghuyaspa mana paycunamanta
cutipunancuta maifarkachu. ¢Chay iscay
runasmanta maykentaj astawan chay manojta
munaconkari?

43 Simon cuticherka:

—Yuyani chay aswan ashgha konan carka, chay
runachad, —nispa.

Paytataj Jesus nerka:

—Ari, chekanta tanteyanqui, —nispa.

44 Chanta warmiman cutirispa Jesus Simonta
nerka:

—Ricushanqui cay warmita. Noka wajyaska
jamorkani wasiyquiman. Manataj chaquisniyta
yacuwan mayllawarkanquichu. Cay warmiri

wakayninwan chaquisniyta jok'ochaspa
mayllawarka chujchanwanpis ch'aquichiwarka.
45 Kan napaycushawaspa mana

much'aycuwarkanquichu. Payri chaquisniyta

much'ayta mana sakerkachu chayamuskayman-
tapacha.

46 Kan mana umayta jawiwarkanquichu. Payri
k'apaj jawinata chaquisniyman jich'aycuwarka.

47 Kanta niyqui: Cay warmej may
munacuynenka ricuchin ashgha juchasnin
khechuska caskanta. Pichari pisi juchasnillanta
khechuska cajka pisita munacun, —nispa.

48 Chaymanta warmita nerka:

—Juchasniyqueka khechuskafia cancu, —nispa.

49 Paywan wajyaskacunaka sonkoncupi kallar-
erkancu tanteyacuyta:

—c:Imaynapunitaj cay runari, pay juchastapis
khechunanpaj?

S0 Warmitari Jesus nerka:

—Diospi  jap'icuskayquiraycu juchamanta
cachariska canqui. Ripullay, allintataj causacuy,
—nispa.

8

Warmis Jesusta yanapancu

1 Chanta Jesuska purej llajtamanta llajta, ran-
chomanta rancho. Purerka sumaj willanasta
willaraspa: “Dios caypifia munacuywan camachi-
nanpaj”’, nispa. Chay chunca iscayniyoj cachas-
nintaj paywan purerkancu.

2 Waquin warmistaj paycunawan rerkancu
yanapanancupaj. Cay warmista onkoynin-
cumanta Jesus unayfia thafiicherka. Waquinmanta
supaycunata kharkorka. Ujpis Magdala llajtayoj
Maria carka. Paymanta Jesus kanchis sajra
supaycunata kharkoska.

3 Ujtaj Juana carka, Chuza sutiyojpa warmin.
Chuzaka Herodespa uj khawapojnin carka. Chay
warmismanta ujnintaj Susana carka. Waj ashgha
warmispiwan Jesusta yachacojcunantawan yana-
paspa churaporkancu capuynincumanta.

Uj quiquinchana tarpojmanta

4 Runas ashgha llajtasmanta Jesusman
jamorkancu. Ashgha runas tantacojtincutaj Jesus
cayjinata quiquincharka:

> —Uj runa mujuta t'acaj llojserka. T'acashajtin
waquin mujoka fian pataman urmarka. Chay
muju saruska carka. P'iskostaj pallacaporkancu.

6 Waquin mujutaj pisi jallp'ayoj rumi pataman
urmarka. Llojsispataj ch'aquicaporka mana jok'o
caskanraycu.

7 Waquin mujoka ghishcas chaupiman
urmarka. Cusca llojsimuspa ghishcaska trigota
sipiycaporka.

8 Waquin mujutaj sumaj jallp'aman urmarka.
Chay mujuri wachaspa sapa ujmanta pachajman
pokorka, —nispa.

Chayta niytawan Jesus sinch'ita nerka:

—iNingriyoj cajka sumajta uyarichun! —nispa.

Yachacojcunan  cay  quiquinchanamanta
tapuncu

9Jesuspa yachacojcunan payta taporkancu:

—¢Ima ninayantaj cay quiquinchanari?

10Jesustaj nerka:

—Imaynatachus Dios runasta camachin, chay
yachachinaska pacaska carka. Cunanrikancunal-
laman Dios chay imasta sut'inchashasunquiche;j.
Waj runasmantaj quiquinchanaswan

yachachiska cashan. Chayraycu ricuncu manataj
ricuskancuta entiendencuchu. Uyarincu manataj
uyariskancuta reparancuchu.

Jesus quiquinchanata sut'inchan

11 ‘Chay quiquinchana cayta ninayan: Mujoka
Diospa niskanmin.

12 Waquin mujus fian kayllaman urmarkancu.
Ajinallatataj runas Diospa niskanta uyarincu.
Chay quiquinpachataj supay Satanas jamuspa
Diospa niskanta sonkoncumanta orkhopun.
Manataj sakenchu runas Diospa niskanta
jap'icunancuta cachariskas canancupaj.

13 Waquin mujustaj pisi jallp'ayoj rumi
pataman urmarkancu. Ajinallatataj waquinpis
Diospa niskanta uyarispa cusiywan creellancu.
Sonkoncumanri mana sumajta yaycunchu. Pisi
saphiyojjina cancu. Chayraycu pisi ratullapaj
Diospa niskanta jap'icuncu. Llaquiycuna
jamojtinri chay runas sumaj fanmanta
pantapuncu.

14 Waquin mujustaj ghishca chaupiman
urmarkancu. Ajinallatataj waquinpis Diospa
niskanta uyarincu. Chay runasri anchataraj
yuyashancu cay pacha imasmanta. Munashancu
ancha Kkhapaj capuyta causaynincupi yankha
cusiytawan. Tucuy cay imas Diospa niskanta
sipiycapuspa causaynincupi mana sakencuchu
wifiananta. Nitaj pokoynenka canchu.

15 Waquin mujustaj allin jallp'aman
urmarkancu.  Ajinallatataj waquin runaspis
c'acha sonkoncuwan Diospa niskanta sumajta

casullancupuni. Paycunaka pokoyniyoj cancu
Diosta cusichincutaj, —nispa.

Uj quiquinchana c'anchamanta

16Jesus nerkataj:

—Runas uj c'anchata jap'ichispa mana man-
cawan c'umpuycuncuchu. Nitaj tiyana uraman-
pis churancuchu. Astawanpis pataman churancu
runas yaycuspa c'anchata ricunancupaj. [Imay-
natacha c'anchaywan lakhapi cajcuna righur-
incu, ajinallatajmana yachaska cajpis uj p'unchay
yachaconka.

17 Ajinallataj Diospa niskanwan cashan.
Waquin runaspajka pacaska cashan. Nokari
reparanancupaj yachachispa Diospa niskanta
sut'inchashani.]*

18 Chayraycu sumajta khawacunayquichej
tiyan imaynata uyarishaskayquichejta. Diospa
niskanta jap'icojmanka astawan koska canka.
Mana jap'icojmantari jap'iskanta yuyaskanpis
khechuska canka, —nispa.

Jesuspa maman waukesninpiwan

19 Jesuspa maman waukesninpiwan
payta watoj jamorkancu. Payman mana
chimpayta aterkancuchu (q'isqui runas chaypi
caskancuraycu.

20 Runas Jesusman cayjinata willarkancu:

—Mamayqui  waukesniyquipiwan  jawapi
sayashancu tincusuyta munaspa, —nispa.

21Jesustaj paycunaman nerka:

* 817 Ninayan.

—Diospa niskasninta uyarincu casushancutaj,
chaycunamin nokaj mamay waukesniypis cancu,
—nispa.

Wayra yacupis Jesusta casun

22 Uj p'unchay Jesus uj barcoman yaycorka
yachacojcunanwan. Paycunatataj nerka:

—Jacu rina kocha chimpaman, —nispa.

Ajinatataj rerkancu.

23 Rishajtincutaj Jesus pufiucaporka. Uj sinch'i
wayra lomasmanta uraycamuspa kochaman
wayramorka. Ajinamanta barcoman yacu
junt'aycuspa chincaycuchinayasharka.

24 Yachacojcunantaj Jesusman kayllaycuspa ri-
jch'acherkancu:

—iYachachiwajniy! iYachachiwajniy! Chincaris-
hanchej, —nispa.

Paytaj rijch'arispa sinch'iwan camacherka
sinch'i wayrata yacutapis okharicamojtapis.
Chanta manafia wayrarkachu. Kochapis
ch'inyacaporka.

25 Jesustaj yachacojcunata nerka:

—¢Imaraycutaj Diospimana jap'icushanquichejchu?

Paycunari mayta manchachicuspataj
t'ucorkancu. Ninacusharkancutaj:
—¢Imayna runapunitaj payri? Camachin

wayrata yacutapis. Payta casuncutaj, —nispa.

Gadara jallp'amanta supayniyoj runata
thariichin

26 Paycunataj rerkancu Gadara jallp'aman.
Chay jallp'aka Galilea kochaj chimpanpi cashan.

27 Jesus barcomanta jallp'aman llojsejtin
paywan tincorka llajtamanta uj runa. Chay

runaka supaycunayoj carka. Unayfia payka
mana p'achanta churacorkachu. Nitaj wasipipis
tiyacojchu, astawanpis panteonpi.

28 Chay runataj Jesusta ricuspa khaparicorka.
Jesuspa faupakenman konkoricuspa sinch'iwan
nerka:

—Jesus, c'ata Diospa Wawan ¢imaman
chapucuwanqui? Sumajta mafiacuyqui ama
Nac'arichinawayquita, —nispa.

29 Chayta nerka Jesus sajra supayta runamanta
llojsinanta camachishaskanraycu. Ashgha cutista
supayka runata t'ucuta jap'ichej. Runas fierro
cadenaswan watanaswanpis payta sumajta wataj
cancu. Supayniyoj runari watanasta p'iterkayaj.
Supaytaj payta ch'in lugaresman apaj.

30Jesustaj payta taporka:

—¢Imataj sutiyqui?

Cuticherkataj:

—Suteyka sojta waranka, Legion, —nispa. Ajina
sutichaska carka payman ashgha supaycuna yay-
cuskancuraycu.

31 Chay supaycuna Jesusta mafiacusharkancu:

—Ama ughu pachaman rinaycuta camachiway-
cuchu, —nispa.

32 Chaynejpi ashqha qhuchis orkopi korata
mighusharkancu. Supaycunaka Jesusta
manfacorkancu:

—Sakellawaycu chay ghuchisman yaycunay-
cuta, —nispa.

Jesus paycunata sakellarka.

33 Runamanta llojsispa supaycuna ghuchisman
yaycorkancu. Chanta qhuchiska cachaycucuspa

kakamanta kochaman ch'ulticorkancu,
jek'ecaspataj wafurarkancu.

Gadarajallp'amanta runas

34 Cayta ricuspa qhuchi michejcunaka
aykecorkancu. Paycunataj llajtapi ranchospipis
chay imasmanta willamorkancu.

35 Chanta runas chay imasta ricoj llojserkancu
Jesusman chimpaspa. Supaycuna llojserka, chay
runatapis ricorkancu. Payka p'achalliska yuyayn-
inpi Jesuspa chaquisninpi tiyacusharka. Chayta
ricuspa runaska manchachicorkancu.

36 Chay ruwaskasta ricojcunataj jamojcunaman
willasharkancu imaynatachus chay runa supay-

cunamanta cachariska caskanta.
Tucuy Gadara jallp'amanta runas

Jesusta  ripunanta  mafiarkancu  anchata
manchachicuskancuraycu. Mafaskancumanjinataj
Jesus barcoman yaycorka kocha chimpaman
cutinanpaj.

38 Chay supaycunamanta cachariska runari Je-
susta nicusharka:

—Sakellaway kanwan rinayta, —nispa.

Jesusri payta cachaporka:

39 —Cutiriy tatasniyquiman. Willamuy Dios tu-
cuy sumaj ruwapususkanmanta, —nispa.

Ajinamanta payka llajtantinman rispa
willarasharka Jesus paypaj ruwapuskanta.

Ashgha runas Jesusta suyancu

40 Kocha chimpapi ashqha runas Jesusta
suyasharkancu. Chayraycu chayman cutejtin
tucuynincu payta, “Walejta jamunqui”, nerkancu.

41 Chanta uj runa, Jairo sutiyoj, righurimorka.
Pay uj curaj runa carka tantacuna-wasimanta. Je-
suspa haupakenpi konkoricuspa mayta mafiacorka
Jesuds wasinman rinanta,

42 ususin wafiupunayashaskanraycu. Paypa sapa
ususin carka, chunca iscayniyoj watayojjina. Je-
sustaj paywan rerka.

Jesuspa ponchon cantota jap'irej warmi

Jesus rishajtin ashgha runas q'isquicamuspa
payta fiit'isharkancu.

43 Paycuna ughupitaj carka uj onkoska warmi.
Payka muchorka chunca iscayniyoj watata yawar
apaywan. Tucuy capuynintapis tucuycorka medi-
coswan jampichicuspa. Nitaj ni mayken medi-
copis payta thafiichiyta aterkachu.

44 Chay warmeka Jesuspa khepanman jamuspa
ponchon t'icasninta jap'irerka. Chay quiquin-
pacha yawar apayninmanta thafichiska carka.

45 Jesustaj nerka:

—¢Pitaj jap'iricuwarkari?

Tucuy runas nerkancu:

—Ni pipis jap'iricusorkachu, —nispa.

Chanta Pedro nerka:

—Yachachejniy, ashgha runas q'isquicamuspa
kanta fiit'ishasuncu, —nispa.

46 Jesusri nerka:

—Ujmin jap'iricuwarka. = Chekamanta noka
reparani atiyniy uj runata thafiichiskanta, —nispa.

47 Chay warmeka ruwaskanmanta yacha-
cuskanta repararka. Chayraycu gharcatitispa
Jesusman jamorka, faupakenpitaj konkoricorka.
Tucuy runaspa Hfaupakencupitaj imapajchus

Jesusta jap'iricuskanta willacorka. Imaynatachus
chay quiquinpacha thaficuskantawan willacorka.
48 Chanta Jesus payta nerka:
—Mamay, Diospi jap'icuskayquiraycu thafiiska
canqui. Allillanta ripuy, —nispa.

Jesus Jairoj wawanta causarichin

49 Jesus parlashajtillanraj curaj runaj wasin-
manta uj runa jamorka willaj:

—Ususiyqueka wafiupunfia. Amafia yachachejta
molestaychu, —nispa.

50Jesusri chayta uyarispa Jairota nerka:

—Amafia manchachicuychu. Astawanpis
Diosllapi jap'icuy. Ususiyqueka thafiiska canka,
—nispa.

51 Chayaspa chay curajpa wasinman yaycorka.
Sakellarkataj Pedrota, Juanta, Jacobotawan pay-
wan yaycunancuta wawaj tatanta mamantawan

52 Tucuy runas wawamanta phutiywan man-
chayta wakasharkancu. Jesusri nerka:

—Amafa wakaychejchu. Cay wawaka mana
wafiuporkachu. Manachayri pufiushan, —nispa.

53 Paycunataj wawaka wafiuska caskanta
yachaspa, Jesusta asipayarkancu.

>4 Jesusri wawata maquinmanta jap'ispa waj-
yarka:

—Imillita, jatarimuy, —nispa.

55 Imillitataj wafiuymanta causarimporka. Chay
quiquinpacha jataricorka. Jesusri camacherka
payman mighunata konancuta.

56 Tatasnin mayta t'ucorkancu. Jesustaj pay-
cunata camacherka ama ni pimanpis chayta
willanancuta.

9

Jestis cachasninta willarajta cachan

1 Jesus chunca iscayniyoj cachasninta tantay-
corka. Paycunamantaj atiyta korka tucuy su-
paycunata kharkonancupaj tucuy onkoycunat-
apis thafiichinancupaj.

2 Paycunata cacharka Dios camachin,
chaymanta willaranancupaj, onkoska runasta
thafiichinancupajtaj.

3Jesus paycunata nerka:

—Nanniyquichejpaj ama ni imatapis
apacuychejchu. Nitaj c'aspita purinayquichejpaj,
nitaj wayakata nitaj t'antata nitaj kolketa nitaj
iscay camisastapis apacuychejchu.

4 Mayken wasillamanpis wajyaricusonkachej
chayka, chaypi  cacuychej llajtamanta
llojsipunayquichejcama.

5 Runas mana wajyasojtiyquichejka chay llajta-
manta llojsipuychej. Chaquisniyquichejmantataj
jallp'anta thalaycarpaychej chay runaspa con-
trancupi. Chaywan runas yachankancu Diospa
willanasninta khesachaskancuta, —nispa.

6 Chanta Jesuspa cachasnin llojsispa
purerkancu ranchomanta rancho. Tucuynejpi
sumaj willanasta willarasharkancu onkoska
runastataj thafiichisharkancu.

Herodes Jesusmanta tapucun
7Jesuspa tucuy ruwaskasninmanta uyarispa ca-
machej Herodes ni imata yuyayta atisharkachu.
Waquinmin nisharkancu: “Juan causarimpun
wafiuymanta”, nispa.

8 Waquintaj nisharkancu: “Elias ujtawan
righurimun”, nispa. Ujcuna nishallarkancutaj:
“Unay willajcunamanta ujnincha causarimpun”,
nispa.

9Herodesri nerka:

—Noka quiquiy Juanpa umanta khorucherkani.
Cunan ¢pitaj cay runa pimanta tucuy cayta uyaris-
haniri?

Herodeska Jesusta ricuyta munasharkapuni.

Jesus phishka warankaman miqhuchin

10 Jesuspa cachasnin cutimuspa tucuy
ruwaskasnincumanta payman willarkancu.
Payri paycunata nerka:

—Jacu rina nokanchejpuralla wajnejman, —
nispa.

Betsaida llajtanejman rerkancu.

11 Chaynejman riskancuta yachaspa, ashgha
runas Jesusta khaterkancu. Jesus paycunata ri-
cuspa nerka:

—Cusicuni jamuskayquichejmanta, —nispa.

Paycunamantaj Dios munacuywan camachin,
chaymanta parlasharka. Onkoska runastapis
thafichisharka.

12 Ch'isiyashajtintaj yachacojcunanka kayllay-
cuspa Jesusta nerkancu:

—Cachapullayfia cay ashgha runasta. Richuncu
kaylla ranchosman wasisman mighunata
pufiunata masc'anancupaj ch'in pampapi
caskanchejraycu, —nispa.

13Jesusri paycunata nerka:

—Kancuna paycunata mighuchiychej, —nispa.

Paycunataj cuticherkancu:

—Phishka t'antaswan iscay challwitasllapiwan
capuwaycu. Tucuy cay runaspaj mighunata
rantej rinaycutachu yuyawaj, nipunicha, —nispa.

14 Chaypimin carkancu phishka warankajina,
kharislla yupaska. Jesusri yachacojcunanman

nerka:
—Cay runasta tiyaycuchiychej t'aka t'akallata

phishka chuncamanta phishka chunca, —nispa.

15 Ajinata ruwarkancu. Tucuytaj tiyacorkancu.

16 Chanta Jesuska chay phishka t'antasta is-
cay challwitastawan maquisninpi jap'erka. Janaj
pachata khawarispataj Diosman graciasta korka
t'antasmanta challwitasmantawan. Chaycunata
partispataj yachacojcunaman jaywasharka pay-
cuna runasman konancupaj.

17 Tucuy runastaj mighuspa sajsacorkancu.
Yachacojcunataj chay puchoj partiska
mighunasmanta chunca iscayniyoj canastas
junt'ata okharerkancu.

“Diospa ajllaskan Cristomin”

18Uj cuti Jesus sapallan Dioswan parlacusharka.
Kayllanpitaj yachacojcuna casharkancu. Paycu-
nata Jesus taporka:

—Ashgha runas nokamanta parlaspa ¢pi
caskaytataj nincu?

19 Yachacojcunataj payman cuticherkancu:

—Wagquin nincu, bautizaj Juan. Waquin nincu,
Elias. Waquinri, ujnin Diospa unay willajcunan-
manta, chaycha causarimpuskan, nisuncu.

20Jesus paycunata tapullarkataj:

—Kancunari, ¢pi caskaytataj ninquichej?

Pedrotaj cuticherka:

—Kan Diospa ajllaskan Cristomin canqui, —
nispa.

21Chanta Jesus paycunata sinch'ita camacherka
ama pimanpis chayta willanancuta.

Jestus willan wafiuyninmanta causarimpuynin-
mantawan .
22 Paycunaman willarka:

—Noka, Diospa cachaska Runan, anchata
Nac'arinay tiyan Diospa munayninmanjina.
Israel curajcunawan yupaychana-wasipi
curajcunawan yachachejcunapiwanpis, tucuy
paycuna chekatapuni nokata khesachawankancu
wafhuchiwankancutaj.  Quinsa p'unchaymantari
causarimpunay tiyan, —nispa.

23 Tucuy runasta nisharkataj:

—Pichus munan yachacojniy cayta nokawan
riytapis chayka, sakenan tiyan quiquin munayn-
inta. Chaywanpis sapa p'unchay nokaraycu
pay quiquinpi muchunan tiyan. Nokatataj ca-
sunawanpuni tiyan wafiunancama.

24 Chekatapuni pillapis causayninta payllapaj
wakaychacuyta munajka mana wiflay causayniy-
ojchu canka. Pillapis causayninta cay pachapi
chincananta sakejka nokata casuwaskanraycu
chayka, chekatapuni payka wifiay causayniyoj
canka.

25 Reparaychej: Sichus uj runa cay pachantin-
tapis jap'inman pay quiquinri wifiaypaj chinca-
punmantaj chayka ¢ima allin canman paypajri?

26 Pillapis nokamanta niskasniymantapis
p'enkacunman chayka, nokapis cutimuspa
paymantaka p'enkacullasajtaj. Noka, Diospa
cachaska Runanka, cutimusaj jatun atiyniywan,

Tatay Diospa atiyninwan, angelesninpa
atiynincuwanpis.

27 Chekatapuni willashayquichej: Cunan caypi
cashajcunamanta waquin mana wafionkancuchu
Dios camachinanpajjamuskanta ricunancucama,
—nispa.

Jestus lliphipej c'anchayninpi righurimun

28 Chayta niskantawan pusaj
p'unchaymantajina Jesds orkoman rerka
Dioswan parlaj. Pusarkataj Pedrota, Juanta,
Jacobotawan.

29 Jesus Diosmanta mafacushajtin uyanpa ri-
jch'aynin wajjinaman tucorka. P'achasninpis
sumaj yuraj lliphipejjinaman tucorkancu.

30-31 Khaway, iscay runas, Moisés Eliaspiwan,
janaj pachamanta Diospa lliphipishaj atiyninwan
righurimorkancu. Jesuspa wafiuyninmanta
parlanacusharkancu, chayta Jerusalenpi
junt'anantafia Diospa yuyaskanmanjina.

32 Pedrotawan paywan cajcunatawantaj pufiuy
atiparka. Pufiushaskancumanta rijch'arispataj Je-
suspa lliphipej c'anchayninta ricorkancu iscay
runastawan paywan sayashajta.

33 Chay runas Jesusmanta ripunayashajtincu
Pedro Jesusta nerka:

—Yachachejnily, sumajta caypi cashanche;.
Ruwaycuman quinsa ch'ujllasta, ujta kanpaj,
ujta Moisespaj, ujtataj Eliaspaj, —nispa.

Pedroka chayta nerka mana yachaspa imat-
achus parlananta.

34 Parlashajtin uj phuyu righurimuspa pay-
cunaman uraycamorka. Yachacojcuna phuyupi
caspa manchachicorkancu.

35 Phuyumanta uj parlamushajta uyarerkancu:

—Caymin ajllaska Wawayka. Payta uyariychej,
—nispa.

36 Chay parlamojta uyarishaspataj Jesusta
sapallanta ricorkancu. Ch'inlla cacorkancu
manataj ni piman ricuskancuta willarkancuchu
chay p'unchaycunapi.

Jestus thafiichin supayniyoj joventa

37 K'ayantin orkomanta uraycamojtincufia an-
cha ashqgha runas Jesuswan tincorkancu.

38 Chay q'isqui runasmanta ujnin khaparerka:

—Yachachejniy, mafacuyqui wawayta
thafichinapaj Khawaripunawayquita pay sapan
waway caskanraycu.

39 Supay payta jap'ishanpuni. Ujllata wawata
khaykeyachin. Supaytaj payta t'ucuchin.
Phosokojina llausa surun siminmanta. Supay
payta chokaycachachishanpuni manataj payta
munanchu sakeyta.

40 Napis yachacojcunayquita mafiarkanifia su-
payta kharkonancuta. Paycunari mana aterkan-
cuchu, —nispa.

41Jesustaj nerka:

—iAy, Diospi mana jap'icoj nitaj cheka

yuyayniyoj runas! iMayc'ajcamataj kancu-
nawan casaj! iMayc'ajcamataj kancunata
muchuskayquichej!

Chaymanta jovenpa tatanman cuticherka:
—Cayman pusamuway wawayquita, —nispa.

42 Joven kayllamojtintaj supay pampaman
urmachispa t'ucuwan jap'iycucherka. Jesusri
supayta sinch'iwan c'amerka, joventataj
thaficherka. Chanta joventa tatanman koporka.

43 Tucuy runastaj manchaytapuni
t'ucusharkancu Diospa may jatun atiyninmanta.

Tucuy runas Jesuspa ruwaskasninmanta
t'ucushajtincutaj payka yachacojcunanta nerka:

44 —Cay niskayta yuyayniyquichejpi sumajta
jap'icuychej: Noka, Diospa cachaska Runanka,
sajra runaspa maquisnincuman jaywaskafia caj
rishani, —nispa.

45 Yachacojcunari mana yacharkancuchu
Jesuspa niskanka imatachus niyta munaskanta.
Pacaska carka yuyaynincumanta, chayraycu
mana repararkancuchu. Chaywanpis chay
niskanmanta payta tapuyta manchachicorkancu.

Maykenchus curaj canman
46 Chanta yachacojcunaka churanacuyta kallar-

erkancu maykenchus paycunamanta aswan curaj
cananmanta. _ _
47Tesusri yacharka sonkosnincupi tanteyaskan-

cuta. Chayraycu uj wawata jap'ispa ladonpi say-
acherka.

48 Chantaka yachacojcunanman nerka:

—Nokapi jap'icojka cayjina wawata, “Walejta
jamunwanqui”,  nispaka noka quiquiyta
nishawan. Nokata, “Walejta jamuwanqui”
niwajka, = cachamuwajniytapis nishallantaj.
Tucuy kancunamanta aswan pisipaj khawacoj
cajmin chekamanta curaj cajka cashan, —nispa.

Mana contranchejpi cajka nokanchejwanmin

49 Chanta Juan Jesusta nerka:

—Yachachejniy, ricorkaycu uj runata atiyniyoj
sutiyquiwan supaycunata kharkoshajta. Mana
kanta nokaycujina khatej caskanraycu payta
jarc'ayta kallarerkaycu, —nispa.

50Jesus nerka:

—Amafia jarc'aychejchu payta. Mana con-
trayquichejpi cajka kancunaj allinniyquichejpaj
cashan, —nispa.

Jesus Galileamanta llojsin

51 Dios janaj pachaman Jesusta ujtawan pu-
sanan carka. Chay p'unchaycuna kayllamo-
jtin Jesus ajinata tucuy sonkowan yuyacorka
Jerusalenman rinanta.

52 Paypa faupakentataj willajcunata cacharka.
Rispataj yaycorkancu Samariapi ujnin llajtaman
Jesuspaj waquichipunancupaj.

53 Samaritanocunari Jesus chaypi khepacu-
nanta mana munarkancuchu Jerusalenman
rishaskanta sut'ita reparaskancuraycu.
Jerusalenpi  tiyacojcunawantaj chejniskas
carkancu.

>4 Iscay yachacojcunataj, Juan Jacobopiwan,
chayta ricuspa Jesusta nerkancu:

—Sefornly ¢munawajchu janaj pachamanta ni-
nata uraycuchimunanchejta cay runasta ruphay-
cuchinapaj? Elias ruwarka, chayjinata, —nispa.

55 Chanta Jesus paycunaman cutirispa
c'amerka:

—Mana yachanquichejchu sonkoyquichejpi
yuyaskayquichejka maymantachus caskanta.

56 Noka, Diospa cachaska Runanka, runaspa
causaynincuta cacharinaypaj jamorkani manataj
paycunata tucuchinaypajchu, —nispa.

Chaymanta waj llajtaman riporkancu.

Jesusta khaticuyta munajcuna
57Rishajtincutaj, uj runa Jesusta fianpi nerka:
—Kanwan cusca risaj maymancha rejtiyquipis,

chayman, —nispa.

58Jesustaj cuticherka:

—Atojcuna jusc'usniyoj, phawashaj p'iskospis
thapasniyoj cancu. Noka, Diospa cachaska
Runanri, mana wasiyojchu cani, —nispa.

59 Waj runata Jesus nerka:

—Jamuy, yachacojniy cay, —nispa.

Payrinerka:

—Sefornly, Tfaupajta sakellawayraj tatayta
p'ampamunayta, —nispa.

60Jesustaj cutichispa nerka:

—Wariuskacuna . wafiuskasnincuta
p'ampamuchuncu. Kanri, riy, Dios camachin,

chaymanta willarallaypuni, —nispa.

61Ujnintaj Jesusta nerka:

—Sefiorniy, khatiskayqui yachacojniyqui canay-
paj. Naupajtaka sakellaway wasiypi cajcunaman-
taraj cacharpayacamunayta, —nispa.

62Jesusri payta nerka:

—Waquin runas munashancu llanc'ayta Dios
tucuyta camachinanpaj, manataj quiquin mu-
naynincuta sakencuchu. Waj ladoman khawaspa
surc'aj runaka mana allintachu surc'an. Aji-
nallataj quiquin munaynillanta ruwajka mana

allinchu llanc'an Dios tucuyta camachinanpaj, —
nispa.

10

Kanchis chunca runasta cachan .
1 Chay khepata Sefiorka uj kanchis chunca

runastawan churarka. Paycunatataj fiaupakenta
cacharkaiscay iscayta sapa llajtaman ranchoman
rej risharka, chaycunaman.

2Jesuska paycunata nisharka:

—Chekapuni runaska wuj jatun pokoska
trigo chajrajina cancu. Llanc'ajcunari chayta
ruthunancupajka ancha pisis cancu. Chayraycu
mafiacuychej Diosmanta llanc'ajcunata uskhayta
chajranman cachamunanta. Tucuy caytaka
paymin camachin.

3 Riychej, cayta reparaspa: Noka kancunata
cachashayquichej oveja ufiastajina atojcuna
chaupita.

4 Amataj apaychejchu ni kolke churanata, ni
wayakata nitaj ojot'asta. Puriyniyquichejpi na-
paycuspa ama khepacuychejchu.

> Mayken wasillamanpis wajyaskas canquichej
chayka, napaycuspa haupajtaka niychej: “Cay
wasipi tiyacoj runaska Diosman allinyaskas
cachuncu”, nispa.

6 Sichus chay wasipi tiyacoj runa
munan Diosman allinyacuyta chayka,
napaycuskayquichejka paywan caconka.
Manachayrinapaycuskayquichejka kancunaman
cutimpusonkachej.

7 Wajyaskas canquichej chay wasillapi
cacuychej. Chaypi tiyacoj runaspa

capuskanmanta  miqhuychej ujyaychejtaj.
Llanc'askancumanta llanc'ajcunamanka
mighunancupaj konancupuni tiyan. Uj
wasillapi tiyacuychej, amataj wasimanta wasi
purishaychejchu.

8Uj lla]taman yaycojtiyquichej runas: “Walejta
jamungquichej”, nisojtiyquichejka, chaypi cacul-
laychej. Mighuychej jaywasuskayquichejtaka.

9 Thafiichiychej chaypi onkoska cajcunata. Niy-
chejtaj runasman: “Cunan Dios caypifia cashan
camichinanpaj”, nispa.

10 May llajtaman yaycojtiyquichej runas mana:
“Walejta jamunquichej”, nisojtiyquichejka, llo-
jsiychej. Jatun fiancunancuman rispa chay runasta
nimuychej:

11 “Llajtayquichejpa jallp'anta chaquisniy-
cumanta contrayquichejpi thalarparishaycu.
Cayta ruwaycu reparanayquichejpaj cunan
Dios camachinanpaj kayllayqulche]pl caskanta
khesachaskayquichejtataj”, nispa.

12 Yachacojcundy, niyquichej, Diospa c'ajaj
phifiacuynin p'unchaypeka astawan fiac'arichinanta
chay llajtapi tiyacojcunata Sodoma llajtapi
tiyacojcunamanta niskaka, —nispa.

Diospi mana jap'icoj llajtas

13 Chaywanpis Jesus nerka:

—iAy, phutiy, ari, kancuna Corazin llajtapi tiya-
cojcunapajka! Ay, phutiy, ari, kancuna Betsaida
llajtapi tiyacojcunapajpis! Dios jatun ruwanasta
llajtasniyquichejpi ruwarka. Sichus Tiro llaj-
tapi Sidon llajtapiwan chay quiquin ruwanasta
ruwanman carka chayka, unayfia paycunaka

sajra ruwanasnincuta sakencuman carka. Yana
p'achasnincuta churacuspa ushphata umasnin-
cuman khallaycucuncuman carka. Ajinapirunas-
man ricuchincuman carka sajra ruwaskasnin-
cumanta mayta phuticuskancuta.

14 Diospa c'ajaj phifiacuynin p'unchaypiri kan-
cunata astawan fac'arichenka Tiro llajta Sidon lla-
jtawan tiyacojcunamanta niskaka.

15 {Kancunapis Capernaum llajtayojcuna, yuyan-
quichejchu jakay p'unchaypi janaj pachacama
okhariskas curajpaj khawaskas canayquichejta!
Astawanka ughu pachacama uraycuchiskas can-
quichej.

16 Chaywanpis Jesus chay kanchis chunca
runasta nerka:

—Kancunata uyarejka nokata uyariwan. Kan-
cunata khesachajri nokata khesachawan. Nokata
khesachawajri cachamuwajniyta khesachallan-
taj, —nispa.

Kanchis chunca runas cutimuncu

17Chay kanchis chunca yachacojcunantaj cusiy-
wan Jesusman cutimuspa nerkancu:

—Sefornly, supaycunapis casuwarkaycu paycu-
nata sutiyquipi camachejtiycoka, —nispa.

18Jesustaj paycunaman cuticherka:

—Ari, khawarkani supay Satanasta janaj
pachamanta urmaycamushajta lliuj-lliujtajina.

19 Khawaychej supay Satanaspa tucuy atiyninta
atipanayquichejpaj atiyta korkayquiche;.
Catarista chayri atoj-atojcunatapis saruwajchej,
ajinata sajra runasta atiyniywan atipanquiche;.
Manataj ni imapis imanasonkachejchu.

20 Astawanpis ama cusicuychejchu supaycuna
kancunata casususkayquichejmantaka.
Astawanka cusicuychej sutisniyquichej janaj
pachapi kelkaskasfia caskanmanta, —nispa.

Jesus cusicun Santo Espiritupi

21 Chay quiquinpacha Santo Espiritu Jesuspa
sonkonman jatun cusiywan junt'acherka. Jesus-
taj nerka:

—Tucuy cay pachata janaj pachatawan
Camachej Tatay, agradececuspa yupaychayqui.
Imaraycuchus yuyaskayquita pacarkanqui ancha
yachayniyoj runasmanta. Chaytari wawajina
llamp'u sonkoyojcunaman sut'incharkanqui. Ari,
Tatdy, ajinata ruwaskayquipi cusicunqui, —nispa.

22 Nerkataj:

—Tatay Dios nokaman tucuy yachayta kowarka.
Paylla noka Wawantaka rejsiwan. Tatayta noka
Wawallan rejsini. Pimanchus noka Wawan mu-
nani Tatayta rejsichiyta, chay runalla paytaka re-
jsin, —nerka Jesus.

23Yachacojcunanman cutirispataj paycunallata
nerka:

—Ricushaskayquichejta ricuspa may cusiskas
canquiche;.

24 Niyquichej, ashgha unay willajcuna
camachejcunapiwan ricushaskayquichejta
ricuyta munaskancuta. Manataj ricorkancuchu.
Uyarishaskayquichejta uyariyta munarkancu.
Manataj uyarerkancuchu, —nispa.

C'acha samaritano runamanta

25 Chaypitaj carka uj israel yachachej. Payka
yachayta munasharka Jesuspa yachachiskasnin
chekachus manachus caskanta. Jesusta taporka:

—Yachachej ¢ima allin cajta ruwanay tiyan
wiflay causayniyoj canaypaj?

26 Jesus cuticherka:

—Diospa camachiskasninpi ¢imataj kelkaska
cashan? Leejtiyqui ¢ima niytataj munan?

27 Chay yachachejtaj cuticherka:

—Diospa camachiskasninpi nin: “Sefior
Diosniyquita munacunayqui tiyan tucuy
sonkoyquiwan, tucuy causayniyquiwan, tucuy
callpayquiwan, tucuy yuyayniyquiwanpis. Runa-
masiyquitapis munacuy kan quiquiyquitajina”,
—nispa.

28Jesustaj payta nerka:

—Cutichiwaskayqueka chekamin. Chayta
ruwashaypuni, wiflay causayniyojtaj canqui,
—nispa.

29 Chay yachachejri tapuskan chekan caskanta
ricuchiyta munarka. Chayraycu Jesusta nerka:

—¢Pitaj runa-masiyri?
30 Cutichispataj Jesus nerka:

—Uj israel runa Jerusalén llajtamanta Jericd
llajtaman uraycusharka. Suwas paytaka
muyuycarpaspa jap'iycorkancu. Paycuna
p'achasninta  lluch'uspataj = makaycorkancu.
Ripuspataj runataka wafiuskatajina sakerkancu.

31 Ajinataj yupaychana-wasipi uj ruwanayoj
chay fanllatataj uraycusharka. Chay wijch'uska
runata ricuspa carunejta muyurerka.

32 Ajinallatataj yupaychana-wasipi uj yanapa-
jpis chayman chayarka. Wijch'uska runata ricus-
pataj carunejta muyurillarkataj.

33 Chanta chejniska samaritanocunamanta uj
runari rispa wijch'uska runa casharka, chayman
chayarka. Paytaj ricuspaka mayta ghuyarka.

34 Payman kayllaspa jampiwan jampiycuspataj
nanaskasninta wataycorka. Quiquin uywan-
man payta llok'achispa pusarka pufiuna wasiman.
Chaypi payta sumajta khawarka.

35 Chay samaritano k'ayantin llojsipushaspa
iscay p'unchay llanc'askanmantajina Kkolketa
wasiyojman Kkorka. Nerkataj: “Sumajta
khawaripuway cay runata. Sichus astawan
gastanqui chayka, cutimuspa noka kopuskayqui”,
nispa.

36 Chanta Jesus chay yachachejta taporka:

—Chay quinsamanta suwawan jap'ichicojpa
runa-masenka ¢maykennincu caskantataj
yuyanqui?

37Yachachejtaj cuticherka:

—Wijch'uska runata ghuyarka, chay runa, —
nispa.

Jesustaj payta nerka:

—Ari, paypuni carka. Kanpis quiquillantataj
ghuyaspa ruwamuy, —nispa.

Maria Jesusta uyarin
38 Jesus yachacojcunanwan rishaspa uj llajta-
man yaycorka. Chaypi uj warmi, Marta sutiyoj,
Jesusta wasinman wajyarka.
39 Paypa fiafian Mariataj Jesuspa chaquisnin
kayllapi tiyacuspa willaskanta uyarisharka.

40 Martari miqghunata waquichishaskanwan
atipachicusharka. Chanta jamorkospa Jesusta
nerka:

—Sefornly, reparay fafiay ruwanata sapallay-
man sakeshawaskanta. Nipuway, ari, ruwananpi
yanapanawanta, —nispa.

41 Sefiortaj payman cuticherka:

—Kan, Marta, ashgha ruwanaswan atipacuspa
musphachiskataj tucuchishanqui.

42j sapallanmin canan cashan. Mariaka allin
cajta ajllarka. Cay ajllaskanka mana paymanta
khechuskachu canka, —nispa.

11

Jesus yachachin Diosmanta mafiacuyta
1Uj lugarpi Jestus Diosmanta mafiacusharka. Tu-
cushajtintaj yachacojcunanmanta ujnin nerka:
—Seflornly, Diosmanta mafiacuyta yachachi-
waycu. Juanpis yachacojcunanta Diosmanta
mafiacuyta yachacherka, ajinata, —nispa.
2 Chayraycu Jesus paycunata nerka:
—Diosmanta mafiacushaspaka niyche;j:
Janaj pachapi caj Tataycu, tucuy runas sutiyquita
yupaychachuncu.
Mayta munaycu tucuyta camachinayquita.
Janaj pachapi munayniyqui ruwacushan, ajinal-
lataj cay pachapipis ruwacuchun.
3 Causanaycupaj mighunaycuta kowaycupuni
sapa p'unchay:.
4Juchasniycuta khechuspa perdonawaycu;
nokaycupis perdonaycu tucuy juchata nokay-
cuman ruwajcunata.

Llaquiycunapi callpachawaycu ama juchallicu-
naycupaj, —nispa.

Uj quiquinchana mayta mariacoj amigomanta
5 Chaywanpis paycunata nerka:

—Kancunamanta ujniyquichej chaupi tutata
amlgonpa wasinman rispa ninman: “Amigoy,
quinsa t'antasta ayniriway.

6 Uj amigoy fian puriymanta cunallan chaya-
mun wasiyman. Manataj ni imay canchu payman
jaywarinaypaj”, nispa.

7 Amigoyquitaj wasi ughumanta cutichispa
nimunman: “Amafia molestawaychu. Puncoka
tutapaj sumaj wisk'askafia cashan. Wawasniytaj
pufiushancu nokawan. Mana atinichu jatarimuyta
kosunaypaj”, nispa.

8 Chekatapuni chay runa  manapis
jatarinmanchu t'antata kosunanpaj amigon
caskayquiraycu. Mayta mafacuskayquiraycuri
jatariconka imatachus mafacuskayquitataj
kosonka.

9 Astawanpis niyquichej: Mafiacullaychejpuni,
Diosmin kosonkache;. Masc'allaychejpuni,
Diosmin tarichisonkachej. Wajyallaychejpuni,”
Diostaj puncuta kancunaman quicharisonkache;j.

10 Sapa wuj mana sakespa mafacojka
jap'inpuni; mana sakespa masc'ajtaj tarinpuni;
mana sakespa wajyajmanpis puncoka
quichariconkapuni, —nispa.

1 7esus nillarkataj:

* 11:9 Literal: tocay.

—Wawayqui t'antata mafiacusojtin ¢ payman uj ru-
mita kowajchu? Chayri, challwata mafiacusojtin
¢paymanka uj catarita jaywawajchu?

12 Chayri, runtuta mafiacusojtin suj atoj-atojta
jaywawajchu?

13 Nipunichd. Kancuna tatas, pantaj runas
cashaspapis, yachanquichej allin cajta koyta
wawasniyquichejman. May astawanraj Dios
Tatayquichejka janaj pachamanta Santo
Espirituta konka paymanta mafacushajcunaman,
—nispa.

Jesus chayri Beelzebu

14 Jesus supayta uj runamanta kharkosharka.
Chay runaka supayniyoj caskanraycu upa carka.
Paymanta supay llojsejtintaj upaka parlarka.
Runastaj parlaskanmanta t'ucorkancu.

15 Waquincunari nerkancu:

—Jesuska supaycunata kharkoshan curaj caj su-
pay Beelzebuj atiyninwan, —nispa.

16 Waquintaj mana creeskancuchu Dios
payta cachamuskanta. Chayraycu Jesusmanta
mafasharkancu chayta ricuchinanta, uj janaj
pachamanta t'ucunata ruwaspa.

177Tesusri yuyaskasnincuta yachaspa paycunata
nerka:

—Uj lajtapi tiyacojcuna  paycunapura
makanacojtincoka llajtancu chincapun; uj
familiapis chhokonacuspa tucucun.

18 Ajinallataj Satanaswan cashan. Camachis-
nillantaj paywan makanacojtincoka atiynin tucu-
conka. Cayta niyquichej Beelzebuyj atiyninwan
supaycunata kharkoskayta niskayquichejraycu.

19 Ajinapis canman chayka, khatejcunayquichej
¢ima atiywantaj supaycunata kharkoncuri? Pay-
cuna sut'itaka ricuchisonkache;j.

20 Astawanri noka Diospa atiyninnejta supay-
cunata kharkoskayka niyta munan Dios kancuna
ughupifia caskanta camachinanpaj, —nispa.

Nerkataj:

21 _Uj callpayoj runa makanaswan sumaj
waquichin wasinta. Ajinapi khawajtin
capuynenka sumaj wakaychaska cashan.

22 Uj astawan callpayoj runachus payman ja-
muspa atiparpan chayka, atinicuska makanas-
ninta khechun. Capuynintataj chay callpayojka
amigosninwan jaywanaycucun. [Nokapis ajinal-
latataj supay Satanasta atipaspa millay supaycu-
nata kharkoshani.]+

23 ‘Mana nokaman sayacojka contraypi chura-
cun. Mana nokata yanapawajtaj jarc'awan, —
nispa.

Runaman cutimoj supaymanta

24Jesus cay quiquinchanawan parlarka:

—Runamanta millay supaychus llojsin
chayka, ch'aquinejpi khasillata purin samariyta
masc'aspa. Mana tarispataj nin: “Llojsimorkani,
chay runaman cutiycapusaj”, nispa.

25 Supayka cutimuspa chay runata taripan uj
pichaska sumaj allinchaska ch'usaj+ wasitajina.

26 Chanta rispa paymanta aswan sajra kan-
chis supaycunata pusamun. Chaycuna yaycuspa
runapi tiyacuncu. Ajinapi chay runaka khepata

T 11:22 Ninayan. ¥ 11:25 Ajinata nin Mateo 12:44.

aswan millayman tucupun fiaupajmanta niskaka, —
nispa.

Casucuymanta

27 Chay imasta Jesus parlashajtin uj warmi
ashqha runaspa chaupincumanta khaparerka:

—iMay cusicuyniyojmin onkocusorka
fufuchisorkataj, chay warmeka! —nispa.
28 Jesusri nerka:

—Cusicuyniyojllataj cancu Diospa niskanta
uyarej casojcunaka, —nispa.

Jondas uj ricuchina
29 Ashgha runas payman yapacamushajtincu,
Jesus kallarerka parlayta:
—Cunan p'unchay runaska sajracuna caspa uj
ricuchinata mafashancu creenawancupaj. Diospa
unay willajnin Jonaswan ruwacuskanjina chaylla

CaShan. . . . e . . .
30 Jonaska uj ricuchina carka Ninive llajtapi tiy-

acoj runaspaj. Ajinallataj noka, Diospa cachaska
Runanpis, uj ricuchina casaj cunan p'unchay
runaspaj.

31 Sab4 llajtata camachej warmeka ancha
carumanta jamorka Salomonpa yachayninta
uyarej. Reparaychej, kancunawan caypi cashani,
Salomonmanta aswan curaj. Chayraycu Diospa
c'ajaj phifiacuynin p'unchaypi chay camachej
warmi cunan p'unchay runasta juchachanka.

32 Ninivepi tiyacojcuna Jonaspa willaraskanta
uyarispa juchasnincuta sakerkancu Diosman cu-
tirinancupaj. Reparaychej, caypi cashani Jonas-
manta aswan curaj. Chayraycu Diospa c'ajaj

phifiacuynin p'unchaypi Ninivepi tiyacojcuna cu-
nan p'unchay runasta juchachankancu.

Uj quiquinchana c'anchaymanta

33 ‘Ni pipis uj c'anchayta jap'ichispa
pacaycunchu; nitaj wich'i uraman churanchu.
Astawanpis pataman churan yaycojcuna
c'anchayta ricunancupaj.

34 Nawiyqui c'anchayllawan ricun cuerpopaj.
[Ajinallataj sonkoyquipis Diospa c'anchayninwan
reparan. Sichus llimphu sonkoyoj canqui
chayka, tucuy causayniyqui c'anchayniyojmin.
Sajra sonkoyoj canquiri tucuy causayniyqui
lakhapachamin.]$

35 Pajtataj Diospa cheka c'anchaynin
causayniyquipi mana cashanmanchu.

36 Tucuy causayniyqui chay c'anchaywan junt'a
cajtin, mana ni ima sajra yuyay kanpi canchu. Uj
lliphipej c'anchaypis c'anchashasunquimanjina,
Diospa cheka yachachiynenka c'anchasunqui, —
nerka Jesus.

Jesus c'amin fariseosta

37 Jesus parlashajtin uj fariseo paywan mighu-
nanpaj wajyarka. Ajinamanta fariseoj wasinman
yaycuspa miqhoj tiyaycucorka.

38 Israelcunaj mayllacunancu yachacuskan-
cumanjina maquisninta mana mayllacuspa Jesus
mighusharka. Chayta ricuspa fariseoka t'ucorka.

39Jesusri payta nerka:

§ 11:34 Ninayan.

—Kancuna fariseoska vasota chuwata jawal-
lanta mayllanquichej. Sonkoyquichejri muna-
payaywan sajra yuyaywan junt'a cashan.

40 iMana yuyayniyojcuna! Dios jawanta
ruwarka ughunta payllataj ruwarka. ¢Chayta
manachu reparanquichej?

41 Wajcha runasman tucuy sonkowan qhuyaspa
koychej. Ajinapitaj tucuy ima llimphu cashan
kancunapaj.

42 ‘iphutiy, ari, kancuna fariseospajka! Sapa
chuncamanta ujta Diosman koshanquiche;.
Chayta koshanquichej yerbabuenamanta,
rudamanta, chayjina juch'uy imasmantawanpis.
Astawanpis runasman chekanta ruwayta Diosta
munacuytawan konkapunquichej. Chaycunata
ruwanayquichej carka, juch'uy imastapis ama
konkaspalla.

43 ‘iPhutiyy, ari, kancuna fariseospajka!
Tantacuna-wasispi curajcunaj tiyanasnincupi
tiyacuyta munanquiche;j. Plazaspi sumajta
napaycuchicuyta munallanquichejtaj.

44 “;Phutiy, ari, kancuna fariseospajka! Pacaska
aya p'ampanasjina canquichej. Runaska mana
yachaspa chay ismuyniyquichej patata purincu,
—nispa.

Jesus c'amin israel yachachejcunata

45 Chaymanta israel yachachejcunamanta uj cu-
tichispa Jesusta nerka:

—Yachachej, chayta nispaka nokaycutapis
p'enkachillawaycutaj, —nispa.

46 Jesusri nerka:

—iPhutiy, ari, kancuna israel yachachejcuna-
pajka! Kancuna yachachinasniyquichej llasa
k'epistajina waj runaspaj waquichinquiche;j.
Chaytataj camachinquichejrunastaruwanancuta
K'epistajina k'epirichispa. Kancunari chay ca-
machiskasta ni casojllapis churacunquichejchu.

47 “iPhutiy, ari, kancunapajka! Diospa
unay willajcunanpa p'ampanasnincuta
c'achachashanquichej. Tatasniyquichejtaj chay
willajcunata wafiucherkancu.

48 Chay c'achachaskayquichejwanka ricuchis-
hanquichej tatasniyquichejpa ruwaskancuwan
ujlla caskayquichejta. Paycunaka Diospa
willajcunanta  wafiucherkancu; kancunataj
p'ampanasnincuta c'achachanquiche;j.

49 ‘Chayraycu Dioska yachayninpi nin:
“Paycunaman cachasaj willajcunaytawan
cachasniytawan. Paycunamanta waquinta
wafuchenkancu, waquintataj fiac'arichenkancu”.

50 Cay pacha kallaricuymantapacha Diospa
unay willajcunanmanta ashqghas wafiuchiskas
carkancu. Tucuy chay wafiuchiskacunamanta cay
p'unchay runas juchachaskas cankancu.

51 Sumajta reparanayquichejpaj niyquiche;j:
Abel sutiyojmanta Zacariascama cay p'unchay
runas Diosman cuentata konancu tiyan.
Zacariaska  yupaychana-wasej  Raupakenpi
wafuchiska carka.

52 ‘iPhutiy, ari, kancuna israel yachachejcu-
napajka! Diosta rejsinancupaj yachachinasta
runasmanta pacarkanquiche;j. Kancuna

* 11:51 Literal: templo altar kayllapi.

quiquiyquichejpis Diosta rejsej mana

churacorkanquichejchu. Diosta rejsiyta
munajcunatapis jarc'arkanquichej, —nerka Jesus.
53 Jesus wasimanta llojsiporka. Israel
yachachejcuna fariseospiwanka mayta
phifiacorkancu paymanta. Kallarerkancutaj
tucuy laya tapunasta tapuyta parlaskanpi
pantachinancupaj.

54 Cazadorcuna jap'iycunancupaj watekancu,
ajinata  sumajta  uyarisharkancu Jesusta
parlaskanpi jap'iycunancupaj.

12

Puraj uya caymanta wakaychacuychej

1 Chaycamataj waranka waranka runas Jesus-
man tantacorkancu sarunacunancucama. Aji-
napi Jesuska yachacojcunanman Hhaupajta par-
layta kallarerka. Nerkataj:

—Wakaychacuychej fariseospa puraj uya cayn-
incumanta. Chay puraj uyaka t'anta pokochina
levadurajinamin.

2Tucuy sumaj khataska cajpis k'ala khataraska
canka. Pacaska cajtaj sut'inchaska canka.

3 Ari, lakhapi parlaskayquichejka c'anchaypi
uyariska canka. Wasi c'uchupi runaj ningrillan-
man chhichiskayquichejpis ashqha runasman™
khapariska canka, —nispa.

Ama runastaka manchachicuychejchu
4Yachacojcunanta Jesus nerka:
—Munacuskasniy, niyquichej ama ni

jayc'aj manchachicunayquichejta cuerpollata

* . .
12:3 Literal: wasi patamanta.

wafiuchejcunataka. Wartiuchiskancumanta
astawanka mana ni imatapis ruwancufiachu.

> Noka niskayquichej pita manchachicu-
nayquichej caskanta. Diosta manchachicuyche;.
Payka causayta khechuspa wifiay ninaman
wijch'unanpaj atiyniyojmin. Chayraycu
niyquichej: Diosta manchachiycuyche;j.

6 ‘Runas phishka phichitanca p'isketusta
vendencu iscay phatitaspi. Chaywanpis cay
phichitanquitasmanta Dios mana konkapunchu.

7 Kancunari ashgha phichitanquitasmantaka
may astawan yuyanarajmin canquiche;j.
Umayquichejpi chujchaspis ujmanta uj yupaskas
cancu. Amarfia manchachicuychejchu.

Runaspa Aaupakencupi Sefiormanta willaymanta

8 ‘Chaywanpis  kancunata niyquichej:
Pillapis runaspa faupakencupi nokaj camachiy
caskanta willacun chayka, nokapis paymanta
willallasajtaj. Noka, Diospa cachaska Runan,
paymanta angelesninpa faupakencupi camachiy
caskanta willasaj.

9 Runaspa Hfaupakencupi mana camachiychu
caskanta  willajtaka  nokapis  paymanta
willallasajtaj mana camachiychu caskanta Diospa
angelesninpa fiaupakencupi.

10“Pillapis noka, Diospa cachaska Runanpa con-
tranpi sajrata parlan chayka, parlaskanmanta
perdonaska canka. Santo Espiritoj contranpi
sajrata parlajri mana perdonaskachu canka.

11 ‘Tantacuna-wasiman, camachejcunaman,
autoridadcunamanpis apasonkachej. Chaypacha
ama chhicata manchachicuspa yuyaychejchu

imaynatachus cutichinayquichejmanta chayri
imatachus ninayquichejmanta.

12 Santo Espiritumin chay ratupi
yachachisonkachej imatachus ninayquichej
caskanta, —nerka Jesus.

Uj quiquinchana khapaj wampu runamanta

13 Chay ashgha runasmanta ujnin Jesusta
nerka:

—Yachachejniy, nipuway waukeyta chayakeyta
t'akapunawanta, —nispa.

14Jesustaj nerka:

—Amigo ¢pitaj kancunapaj churawarka
capuyniyquichejta t'akajta?

15 Chanta nillarkataj:

—Sumajta khawacuychej wakaychacuychejtaj
tucuy munapayaymanta. Ari, runaka mana
astawan causaytaka atinmanchu may chhica ca-
puyniyoj cashaspapis, —nispa.

16 Chaymantaka uj quiquinchanawan parlarka.
Nerkataj:

—Carka uj khapaj runa. Paypa haciendantaj
may ashqhata pokorka.

17 Chanta kallarerka tanteyacuyta: Mana
campoy canchu pokopuwaskanta jallch'anaypaj.
¢Imanasajtajri?

18 Cayta ruwasaj. Pirwasniyta urmachispa
aswan jatuchejta sayachisaj. Chaycunapitaj tucuy
pokopuwaskanta tucuy capuyniytawan wakay-
chasaj.

19 Sonkoyta nisaj: May chhica capuyniy ashgha
watapaj wakaychaska cashan. Cunanka samaca-
pusaj, miqhucusaj, ujyacusaj, cusicusajtaj, nispa.

20 Diosri payta nerka: “jMana yuyayniyoj runa!
Cunan ch'isipacha causayniyquita kopunayqui
tiyan. Waquichiskasniyquita ¢pitaj ]ap ‘enkari?”

21 Ajinamin cashan pay quiquinpaj khapaj ca-
puyta tantaj runawanka. Chay runaka Diospa
khawayninpi mana imayoj, —nerka Jesus.

Dios yachan imachus pisisuskayquichejta

22 Chaywanpis Jesus yachacojcunanman nil-
larkataj:

—Chayraycu niyquichej amafia anchata
llaquicuychejchu yuyaspa imatachus cau-
sanayquichejpaj mighunayquichejta. Amanataj
anchata yuyaychejchu cuerpoyquichejmanta
imawanchus p'achallicunayquichejtaka.

23 Causayniyquichejka miqhunamanta
astawanrajmin. Cuerpoyquichejpis p'achamanta
astawanrajmin.

24 Sumajta reparacuychej alkamarismanta.
Paycunaka mana tarpuncuchu nitaj
ruthuncuchu. Mana canchu jallch'anancu ni
pirwancupis. Chaywanpis paycunataka Dios
mighuchin. Kancunari p'iskosmanta niskaka
may astawanraj canquichej Diospajka.

25 Kancuna chay imasmanta anchata
llaquicushajtiyquichejpis éuj chhica
p'unchaycunatawan causayta atiwajchejchu?

26 Ancha pisi cajllatapis mana atispaka ¢imaray-
cutaj chhicata yuyashanquichej chay waj imas-
manta?

27‘Sumajta reparaychejloma t'icasmanta imay-
nata wifiancu. T'icaska mana llanc'ancuchu nitaj
phushcancuchu. Chaywanpis niyquichej: Cay

ujnin t'icajina c'achitutaka ni camachej Salomon-
pis, tucuy khapaj cayninwan, p'achallicorkachu.

28 Ajinata Dios p'achallichin khorata. Cunan
p'unchay chajrapi cashancu. K'ayataj hornopi
ruphachiska cankancu. ;Manachu Dios astawanraj
kancunataka p'achallichisonkachej? jMay pisita
Diospi jap'icunquiche;j!

29 Amataj mighunayquichejta ujyanayquichej-
taka masc'aychejchu llaquicuspa.

30 Cay pacha runasmin Diosta mana rejsispa
tucuy cay imasta masc'aspa causancu. Dios
Tatayquichejka yachanmin cay imaspi pisichi-
cuskayquichejtaka.

31 Astawanpis mayta munaychej tucuy imapi
Dios Camachejniyquichej cananta. Chaymanta
mighunata p'achata ima yapasonkache;j.

32 Dios Tatayquichejka yuyaskanmanjina mu-
nan Camachejniyquichej cayta. Chayraycu ama
manchachicuychejchu, juch'uy tropa ovejasniy.

33 Capuyniyquichejta vendeychej. Qhuyacuy-
wantaj wajcha runasman koychej. Cayta ruwaspa
janaj pachapi khapaj cajta jallch'acushanquichej,
manataj jayc'ajpis cayka tucuconkachu. Jakay-
man mana yaycuyta atinchu suwa, nitaj thutapis
thutaspa tucuchiyta atinchu.

34 Maypichd munaska khapayniyquichejpis
cashan chaypipuni yuyayniyquichejpis cashan.

Uj quiquinchana waquichiska camachismanta
35 ‘Waquichiskaspuni caychej cutimunay
punchaypaj.

36 Imaynatachus camachis camachejnincuta
suyancu, ajinata kancunapis suyawayche;.

Chay camachicunaka camachejnincuta
casamientomanta cutimunanta suyancu. Ajinapi
chayamojtincama puncuta quicharipuncu.

37 Camachejka chayamuspa paycunata
rijch'ashajta taripan. iMay cusiskas chay
camachicunaka! Chekamanta niyquichej: Pay
waquichiconka paycunata tiyaycuchispataj
mighunata jaywanka.

38 Chaupi tutatapis chayri gallo wakay-
tapis chayamunman. Sichus paycunata
waquichiskasta taripan chayka, may cusiskas
cancu chay camachicunaka.

39 Chay jawapis cayta yachaychej: Sichus uj
wasiyoj yachanman ima ratutachus wasinman
suwa jamunanta chayka, wakaychanman. Man-

ataj sakenmanchu suwa jusc'uspa wasinman yay-
cunanta. ' o _
40 Kancunapis waquichiskas cashayche;j.

Imaraycuchus mana suyanquichej cutimunayta,
chay horatamin noka, Diospa cachaska Runan,
cutimusaj.

Uj quiquinchana iscay laya camachismanta

41 Chanta Pedro taporka:

—Sefornly, ¢cay quiquinchanataka nokallaycu-
pajchu parlashanqui chayri tucuy runaspajchu?

42 Sefiortaj cuticherka:

—Parlashani junt'aj, sumaj yuyayniyoj
khawapojmanta. Payjinataj caychej. Patronka
payta churan camachisninta camachinanpaj,
horasninpi miqhuchinanpajpis.

43 May cusiska chay khawapojka patronnin cu-
timojtin payta taripan ruwananta ruwashajta.

44 Chekamanta patronnenka tucuy capuyninta
khawapunanpaj payta churanka.

45 Chay camachinri sonkonpi ninman:
“Patronniyka khepaconkaraj”, nispa. Chanta

camachi Kkharista camachi warmistawan
makarayta kallarin.  Kallarintaj mighuyllata,

ujyayllata machacapuytawan.

46 Paypa patronnenka cutimonka mana
yuyaskan horata. Chayamuspataj paytaka
sinch'ita fac'arichenka, tucuy mana casojcunawan
cuscataj churanka.

47 ‘Uj camachiri patronninpa munayninta
yachashaspa mana waquichicunmanchu nitaj
munaynintapis ruwanmanchu. Chay camacheka

sinch'i fiac'arichiska canka. )
Uj camachiri mana yachaspa sajrata

ruwanman. Chay camacheka pisi fac'arichiskalla
canka. Ujruna ashghatajap'ispaka ashqhallatataj
cutichipunan tiyan. Uj khawapojpis ashgha
ruwanasta jap'ispaka astawan ashgha
ruwanasllatataj junt'anan tiyan.

Jesus parlan churanacuy jatarinanmanta

49 Astawanpis Jesus nerka:

—Cay pachapi ninata jap'ichej jamorkani.
Mayta munayman jap'ichiskafia cashananta.

50 Astawanri sinch'i fiac'ariymant yaycunay
tiyan. Chaytataj muchunay tiyan junt'anaycama.

51 ;Yuyanquichejchu runas wuqhu allillanta
causacunancupaj jamuskayta? Niyquichej,
mana ajinachu. Astawanri jamuskaywan runas
t'akanaconkancu.

T 12:50 Literal: bautismo.

52 Chekamanta cunanmantapachaka uj wasipi
phishka tiyacojcuna t'akanaconkancu. Quinsa is-
caypa contranpi churanaconkancu, iscaytaj quin-
saj contrancupi.

53Tatan khari wawanpa contranpi churaconka,
khari wawantaj tatanpa contranpi, maman
warmi wawanpa contranpi, warmi wawantaj
mamanpa contranpi, suegran khachunanpa
contranpi, khachunantaj suegranpa contranpi
churaconka, —nispa.

>4 Chaywanpis Jesus ashgha runasman nerka:

—Cay Israel jallp'anchejpi, inti yaycuynejmanta
phuyu llojsimojta ricuytawancama ninquiche;j:
“Sumajta paramonka”, nispa. Paranta;.

55 Uramanta wayramojtintaj ninquiche;j:
“Sinch'i kofii canka”, nispa. Ajinapunitaj tucun.

56 jPuraj uya runas! Cay pachata janaj
pachatawan Kkhawaspa imayna tiempochus
cananta yachanquiche;j. Chanta ¢imaraycutaj
mana reparanquichejchu imatachus Dios niyta
munan cunan p'unchay ruwaskasniywan?+

57 ¢ Imaraycutaj kancuna quiquiyquichejka mana
reparanquichejchu chekan cajmantari?

58 ‘Contrallicusojniyqui curajpaman
pusasojtenka, fanllataraj rishaspa uskhayta
paywan allinyacuy. Allinyacuy amafa jatun
curajman pusasunanpaj nitaj soldadoman
jaywaspa carcelman wisk'achisunanpa;j.

59 Chekatapuni mana allinyacuwaj chayka,
carcelmanta mana lojsimunquichu tucuy
phatasta cutichipunayquicama, —nerka Jesus.

¥ 12:56 Ninayan.

13

Diosman cutiriychej mana tucuchiskas
canayquichejpaj

1 Chaypachallataj camachej Pilato Galilea
runasta wafuchiskanta ujcuna willaj
jamorkancu Jesusman. Chay runaska uywasta
wafuchishaskancu ~ Diosman  jaywanancupaj
yachacuskancumanjina. Pilato paycunata
wafiuchichejtin runacunaj yawarnincu
uywasnincoj yawarninwan chajrucuska.

2 Chayta willajtincutaj Jesus nerka:

—Ama yuyaychejchu chay runas tucuy Galilea
llajta-masisnincumanta aswan juchayoj caskan-
curaycu ajinata wahiuchiskancutaka.

3 Chekamanta niyquichej: Sajra ruwaskas-
niyquichejta sakespa Diosman cutirinayquichej
tiyan. Chayta mana ruwawajchej chayka, Dios
tucuy kancunatapis tucuchillasonkachejtaj.

4 Yachanquichejjina Siloé torre urmaspa
chunca pusajniyoj runasta Ait'erka. Ama
yuyaychejchu chay runas tucuy Jerusalenpi
tiyacojcunamanta aswan juchayoj caskancutaka.

5 Chekamanta niyquichej: Juchasniyquichejta
sakespa Diosman cutirinayquichej tiyan. Chayta
mana ruwawajchej chayka, Dios tucuy kancunat-
apis tucuchillasonkachejtaj, —nispa.

Uj quiquinchana mana pokoyniyoj sach’amanta
6 Cay quiquinchanata Jesus nerka:
—Uj runa higo sach'ata uva huertanpi plan-
tarka. Chanta khepata higosta masc'aj jamuspa
mana tarerkachu.

7 Mana tarispataj huerta khawajninta
nerka: “Khaway, quinsa watastafla cay
sach'aj pokoyninta masc'aj jamuni, manataj
tarinichu. Cayta c'utuspa orkhoy, khasi jallp'ata
usuchishan”, nispa.

8 Huerta khawajri nerka: “Patronniy,
cay watatawan sakellay, allaspa wanuta
churanaycama.

9 Chanta sichus pokoyninta konka chayka, allin
canka. Sichus manapuni pokonkachu chayka,
c'utuchipuy”, —nispa.

Jesus samacuna p'unchaypi thafiichin

10 Uj samacuna p'unchay tantacuna-wasipi
Jesus yachachisharka.

11Yachachishajtin uj onkoska warmi yaycorka.
Paytaka supay onkocherka chunca pusajniyoj
watasta. Manchay c'umupacha carka manataj
chekanyariyta atejchu.

127Jesus payta ricuspa wajyarka. Nerkataj:

—Mamady, onkoyniyquimanta cachariska can-
qui, —nispa.

13 Jesus maquisninta paypa umanman chu-
rarka. Chay quiquinpachataj chekanyaricapuspa
chay warmeka Diosta yupaychayta kallarerka.

14 Samacuna p'unchaypi onkoska warmita
thafichiskanraycu tantacuna-wasipi camachejka
phifiacorka Jesuspaj. Chay ashqha runasmantaj
nerka:

—Semanaka sojta p'unchaycunayojmin. Chay
p'unchaycunapi runas llanc'anancu tiyan.
Chayraycu chay p'unchaycunallapi jamuychej

thanichiskas canayquichejpaj, amataj samacuna
p'unchaypeka, —nispa.

15 Chaymanta Sefiorka nerka:

—iPuraj uyas! = Samacuna p'unchaypi sapa
ujniyquichej wacanta chayri burrontapis
cacharispa yacumanka khatinpuni.

16 Cay warmeka Abrahampa ayllunmantamin.
Paytaka supay Satanas chunca pusajniyoj watasta
watarka. ¢Manachu samacuna p'unchaypi onkoyn-
inmanta cachariska canan carka?

Jesus cayta nejtintaj tucuy
p'enkacusharkancu. Tucuy chay ashqha runastaj
cusicusharkancu Jesus tucuy may sumaj imasta
ruwashaskanmanta.

Quiquinchana juch'uy mujumanta

18 Chaymanta Jesus nerka:

—Willaskayquichej imaynatachus Dios
camachin, chayta.

19 Uj juch'uy mujuman™ rijch'acun. Cayta
uj runa tarporka huertanpi. Mujoka llojsispa
uj sach'itajina wifiarka. P'iskostaj chay sach'aj
mallq'isninpi thapacharicorkancu. Ajinallataj
Dios runasta camachin chayka, ashghaman
wiflan, —nispa.

20 Ujtawan nillarkataj:

—Dios camachishajtenka ¢imamantaj
rijch'acunman?

21T'anta pokochina levaduraman rijch'acun. Uj
warmi levadurata iscay arroba trigo jac'uman
churaycorka. Ajinapitucuy masa pokospa okhari-
camorka, —nispa.

* 13:19 Literal: Israel jallp'apilaya mostaza mujitu.

C'ullcu puncumanta

22 Jesuska llajtasta ranchosta purispa
yachachisharka, Jerusalenman rishaspa.

23Uj runataj payta taporka:

—Seflornly  ¢pisichu  cancu  juchamanta
cacharichicuspa wifiaypaj causajcunaka?

Runasta yachachinanpaj Jesus cuticherka:

24 _Tucuy atiskayquichejtapuni ruwaychej
Dios camachin, chayman yaycunayquichejpajka
c'ullcu puncuyoj caskanraycu. Chekamanta
niyquichej ashgharunas munaskancuta yaycuyta
manataj atinancuta.

25 Jakay p'unchay chayamojtin wasiyoj
jatarispa  puncuta sumajta  wisk'aconka.
Chaypachataj jawapi  sayaspa  puncuta

tocayta  kallarinquiche;j. Wajyaspataj
ninquichej: “Sefior, puncuta quichariwaycu”,
nispa. Paytaj cutichimusonkachej: “Mana

kancunataka rejsiyquichejchu. Nitaj yachanichu
maymantachus caskayquichejta”, nispa.

26 Chanta kallarinquichej niyta: “Cusca
mighorkanche;j. Llajtaycupipis yachachi-
warkaycu”, nispa.

27 Paytaj nimusonkachej: “Mana yachanichu
maymantachus caskayquichejta. Ripuychejnoka-
manta tucuy kancuna sajra ruwajcunaka”, nispa.

28 Jakay p'unchaypi Abrahamta, Isaacta,
Jacobta, tucuy unay willajcunatawan Dios
camachin, chaypi cashajta ricunquiche;.
Kancunari  jawaman wijch'uska caspa
wakanquichej phutiywan quirusniyquichejtataj
c'arucunquiche;j.

291nti llojsimuynejmanta, inti yaycuynejmanta,
tucuynejmantapis jakaypi cankancu runaska.
Dios camachin, chaypi miqhunancupajtaj
tiyayconkancu.

30 jKhawaychej! Dios camachin, chay puncu
carunejpi cashajcunamanta waquin faupajta yay-
conkancu. Puncu kayllapi cashajcunamanta
waquinri khepapi cankancu, —nerka Jesus.

Atojjina pantachej Herodes

31 Chaypacha waquin fariseos kayllamuspa Je-
susta nerkancu:

—Ripuy  caymanta camachej  Herodes
wahuchisuyta munashaskanraycu, —nispa.

32Jesustaj paycunata nerka:

—Nimuychej chay atojjina  pantachej
Herodesta: “jKhaway! Cunan p'unchay k'ayapiwan
supaycunata kharkoshani, onkoska runastataj
thafiichishani. Minchhataj llanc'anayta tucusaj”,
nispa.

33 Astawanpis Diospa yuyaskanmanjina
uj p'unchaycunatawan purinallaypuni tiyan
Jerusalenman chayanaycama. Diospa
willajnenka Jerusalenpimin wafiuchiska canan
tiyan.

34 ‘Mayta phuticuni kancuna Jerusalenpi
tiyacojcunamanta! Unaymantapacha
Diospa willajcunanta wafiuchejcuna, paypa
cachaskasninta ch'ankajcunataj canquiche;.
May ashgha cutis kancunata nokaman
tantamuyta munarkani. Imaynatachus wallpa
chillwisninta  phurusnin uraman tantan,
ajinallatataj may ashgha cutis kancunata

tantamuyta munarkayquichej. Kancunari mana
munarkanquichejchu.

35 Chekatapuni Dios yupaychana-
wasiyquichejta sakerparipun.  Niyquichejtaj:
Mana ujtawan ricuwanquichejfiachu “Jatun-
chaska cachun Diosmanta cachaska jamojka”,
ninayquichejcama, —nispa nerka Jesus.

14

Jesus thaftichin punquilliska runata

1 Samacuna p'unchaypi fariseocunamanta uj
curaj Jesusta wajyarka paywan mighunanpaj. Cu-
rajpa wasinman Jesus yaycojtin chaypi cajcuna
payta watekasharkancu.

2 Chay quiquinpacha Jesuska fiaupakenpi uj pun-
quilliska onkoska runata ricorka.

3 Jesustaj israel yachachejcunata fariseostapis
taporka:

—¢Samacuna p'unchaypi runasta thafiichinatachu
chayri mana thafiichinatachu camachiskaka nin?

4 Paycunari ch'inlla carkancu. Jesustaj
ghuyacuywan  jap'ispa  onkoska runata
thanicherka cachaporkataj wasinman ripunanta.

5 Israel yachachejcunaman fariseosmanwan
nerka:

—Kancunamanta ujniyquichejpa burron chayri
bueyninpis jatun yacu t'okoman urmaycunman.
¢Manachu samacuna p'unchaypipis uskhayta
orkhonman?

6 Chay niskanmantari mana cutichiyta aterkan-
cuchu.

Casamientoman wajyaskacunamanta

7Jesustaj khawasharka paywan wajyaskacuna
imaynata aswan sumaj caj tiyanasta
ajllacushaskancuta. @ Chayraycu paycunaman
uj quiquinchanawan parlarka:

—Casamientoman wajyaska caspaka ama tiy-
acuychu aswan sumaj caj tiyanapeka. Ichapis

kanmanta uj aswan curaj runa wajyaskallataj
canman.
9 Chanta wajyacusojniyquichejka nisun-

quiman: “Cay tiyanata cay ujman Kkoy”, nispa.
Kanri p'enkacuspa astawan khepa caj tiyanata
masc'ayta kallariwaj.

10 Astawanpis wajyaska caspaka aswan khepa
caj tiyanapi tiyacuy. Chaymanta wajyasojka
jamuspa kanta nisonka: “Amigdy, jamullay
nokawan, cusca tiyacusun”, nispa. Chanta tucuy
kanwan tiyacushajcunaj faupakencupi sumajpaj
khawaska canqui.

11 Chekamanta pillapis pay quiquin jatunchaco-
jka pisipaj khawaska canka. Pisipaj khawacojtaj
jatunchaska canka, —nispa.

12 Chaywanpis Jesus nillarkataj payta wajyajn-
inman:

—Jatun mighunata waquichispaka ama wajyay-
chu ni amigosniyquita, ni waukesniyquita, ni ayl-
lusniyquita, nitaj khapaj llajta-masisniyquitapis.
Chayta ruwajtiyqueka paycunapis wajyallasun-
cumantaj. Ajinapitaj cutichipusunquiman.

13 Astawanpis jatun mighunata waquichispaka
wajyay wajcha runasta, fuc'usta, suchusta,
ciegostapis.

14 May cusiska canqui cayta ruwaspaka
paycunajta ni imancu caskanraycu. Manamin



SAN LUCAS 14:15 XCiv SAN LUCAS 14:21

cutichisuyta atincuchu.  Chekata ruwajcuna
causarimunan p'unchaypeka Dios cutichipu-
sonka, —nerka Jesus.

Uj quiquinchana jatun mighunamanta
15 Chayta uyarispa ujnin paywan tiyacushajcu-
namanta Jesusta nerka:

—iCusiska canka Dios camachin, chaypi mighoj
runaka! —nispa.

16 Jesusri payta nerka:

—Uj runa jatun mighunata waquichiyta yu-
yarka. Waquichispataj ashgha runasta wajyarka.

17 Mighuna horata camachinta cacharka wa-
jyaska runasman willananpaj: “Jamuychej. Tu-
cuy ima waquichiskafia”, nispa.

18 Wajyaskacunari tucuynincu ujlla
kallarerkancu, “Mana atinichu. Ujllapiwan
cachun”, niyta. Naupaj cajka camachita nerka:
“Cunallan jallp'ata ranterkani, chayta khawaj
rinay tiyan. Amajinachu cachun, ujllapiwan”,
nispa.

19 Ujtaj nerka: “Cunallan phishka yunta
bueyesta ranterkani. Cunanka rishani yachaj
imaynatachus llanc'ancu, chayta. Amajinachu
cachun, ghuyariwachun”, nispa.

20 Wajpis nillarkataj: “Cunallan casaracorkani.
Chayraycu mana atinichu jamuyta”, nispa.

21 Cutimuspataj camacheka sefiorninman tucuy
cay imasta willarka. Chanta chay wasiyojka
phifiacuspa camachinta nerka: “Uskhayta riy lla-
jta callesman fiancunamanpis. Pusamuytaj wajcha
runasta, fiuc'usta, ciegosta, suchustawan”, nispa.

22 Paycunata pusamuspafla camacheka
willarka: “Seflorniy, = camachiwaskayquita
ruwanifia. Chaywanpis campoka canraj”, nispa.

23 Sefortaj camachinta nerka: “Riy campo-
man. Jatun fiancunamanta chaqui fiancunamantapis
runasta pusarimuspa yaycuchiy. Wasiy junt'a
cananta munani.

24 Chayraycu niyquichej: Chay wajyaska runas-
manta ni ujpis miqghunaytaka mallenkachu”, —
nispa.

Jesuspa yachacojnin caymanta

25 Jesus Jerusalenman rishajtin ashqha runas
paywan rishallarkancutaj. Cutirimuspa paycu-
nata nerka:

26 _Yachacojniy cayta munanqui chayka,
nokata munacunawayqui tiyan astawan’

quiquin  tatayquimanta, mamayquimanta,
warmiyquimanta, wawasniyquimanta,
waukesniyquimanta, panasniyquimanta,

quiquin causayniyquimantapis. = Manachayka
mana atinquichu yachacojniy cayta.

27 Kan quiquiyquipi muchunayqui tiyan
nokaraycu, casunawayquipunitaj tiyan
wafhunayquicama. Mana chayta ruwaspaka mana
yachacojniy cayta atinquichu.

28 Kancunamanta ujniyquichej torreta ruwayta
munaspaka Naupajta tlyarlcuspa suma]ta tante-
yaricun. Yachanan tiyan tucunanpaj kolken
caskanta.

* 14:26 Literal: chejninayqui tiyan.

29 Cimientota churaspa sichus torreta mana
tucuchayta atinmanchu chayka, tucuy ricojcuna
paymanta asicuyta kallarenkancu.

30 Nenkancutaj: “Caymin chay runaka cashan,
wasichayta kallarerka manataj tucuchayta
aterkachu”, nispa.

31 Chayri uj llajtata camachej waj llajtata ca-
machejwan makanacunan cajtenka, faupajta ti-
yaricuspa sumajta tanteyaricunan. Tapuricu-
nantaj: “Noka chunca waranka soldadosniyoj
cani. ¢Caycunawan atipayta atisajchu iscay chunca
waranka soldadoswan makanacuwaj jamoj ca-
machejta?”

32 Mana atejjina cajtinri enemigo carullapiraj
cashajtin cachaconka allinyacuymanta parlaj.

33 Ajinallataj kancunawanpis cashan. Pillapis
tucuy capuyninta mana sakejka manapuni at-
inchu yachacojniy cayta.

34 ‘Cacheka sumajpuni. Sichus cachi
lak'ayapunman chayka ¢imaynatataj sumaj
cachiman cutirillanmantajri?

35 Cay lak'ayapuska cacheka mana allinchu
ni jallp'apaj nitaj wanuwan chajrucunapajpis.
Astawanpis runas jawallaman wijch'upuncu.
Ajinallataj cashan mana cheka yachacojwanpis.
iNingriyoj cajka sumajta uyarichun! —nerka Jesus.

15

Uj quiquinchana chincaska ovejamanta
I Tucuy impuesto jap'ejcuna juchasapaspiwan
chimpaycoj cancu Jesusman uyarinancupaj.

2 Chayraycu fariseos israel yachachejcunapi-
wan Jesuspaj thutoj cancu. Nerkancutaj:

—Cay runaka juchasapasta wajyacun paycu-
nawantaj mighun, —nispa.

3Chanta Jesus fariseosman yachachejcunaman-
pis cay quiquinchanawan parlarka. Nerkataj:

4 _—Kancunamanta  pachaj ovejasniyoj
runa ujnin ovejanta chincachicuspa ¢imatataj
ruwanman? Isk'on chunca isk'onniyoj
ovejasninta ch'innej canchapi saken. Masc'aj
rintaj chincaska ovejanta taricampunancama.

5 Ovejanta tarispa may cusiska lijraricampun.

6 Wasinman chayamuspataj amigosninta llajta-
masisnintawan wajyan tantacamunancupaj. Pay-
cunata nintaj: “Cusicuychej nokawan. Ovejay
chincaska carka, chayta taricampuni”, nispa.

7 Niyquichej: Ajinallatataj cay pachapi uj
juchasapa runa juchasninta sakespa Diosman
cutirejtin, Dios anchata cusicun. Astawan cusicun
paymantaka chay isk'on chunca isk'onniyoj
chekan ruwajcunamanta niskaka. Paycuna
ruwanasnincuta mana sakenancuchu tiyan, —
nispa.

Uj quiquinchana chincaska kolkemanta
8Jesus nillarkataj:

—Chunca dracma Kkolkesniyoj warmipis
ujnin kolkenta chincachispa ¢imatataj ruwan?
C'anchayta jap'ichin. = Wasin ughuta pichan.
Sumajta khawaspa masc'an chincaska kolkenta
taricapunancama.

9 Tarispataj amigasninta llajta-masisnintawan
wajyan tantacamunancupaj. Paycunata nin: “Cu-
sicuychej nokawan. Kolkeyta chincacherkani,
chayta taricampuni”, nispa.

10 Chekatapuni niyquichej. Ajinallatataj Diospa
angelesnin mayta cusiconkancu uj juchasapa
juchasninta sakespa Diosman cutiriskanraycu,
—nispa.

Uj quiquinchana chincaska wawamanta

HTJesus nillarkataj:

—Uj runa iscay khari wawasniyoj carka.

12 Sullc'a cajka tatanta nerka: “Tatay, sake-
nawaycumanta chayakeyta, cunan koripuway”,
nispa. Chaymanta tatancu iscayninman chayak-
encuta koporka.

13 Pisi p'unchaycunamantari sullc'a wawanka
tucuy chayakenta venderka. Kolkewantaj wasin-
manta riporka caru llajtaman. Jakaypi kolkenta
wayrachimorka munayninmanjina causaspa.

14 Tucuynin kolkenta usuchejtinfia manchay
yarkhay tucuy jakay jallp'api carka. Paytaj
yarkhayninwan fac'ariyta kallarerka.

15 Chanta jakaypi uj llajtayojman mafiaricorka:
“Llanc'arichillaway”, nispataj c'ascacorka. Llaj-
tayojrijallp'anman qghuchisninta michimunanpaj
payta cacharka.

16 Thakoj pokoyninta ghuchis mighoj cancu.
Chay pokoywantaj sullc'aka yarkhaymanta
sajsacuyta munasharka. Nipipis niima mighuyta
payman korejchu.

17 Chaymantari chekan yuyayninman cutirispa
sonkonpi nerka: “Tataypa wasinpi ashgha

llanc'ajcuna cashancu. Tucuynincoj miqghunancu
puchunpuni. Nokari caypi yarkhaymanta
wafiunayashanifia.

18 Jataricuspa tatayman cutipusaj. Nisajtaj:
‘Tatay, juchallicuni Diospa contranta kanpa con-
trayquitapis.

19 Chayraycu manafia wawayqui ninapajji-
nafiachu cani. Ujnin llanc'aj runayquitajinallapis
jap'icuway’ ”, nispa tanteyacorka.

20 Chanta jatarispa quiquin tatanman cuti-
porka.

‘Carullapiraj cashajtin, tatan paytaka ricorkafia.
Ricuspataj tucuy sonkonwan ghuyarka. Uskhayta
kayllaycuspa wawantaka abrazaycuspa may mu-
nacuywan much'aycorka.

21 Wawanri nerka: “Tatdy, juchallicuni Diospa
contranta kanpa contrayquitapis. Chayraycu
manafia wawayqui ninapajjinafiachu cani”, nispa.

22 Tatanri camachisninta nerka: “Aswan
sumaj p'achata uskhayta orkhomuspa payta
p'achallichiychej. Sortejata maquinman
churayche;j. Chaquisninmantaj zapatosta
churayche;j.

23 Wira caj waca ufiata apamuspa fac'ayche;j.
Mighuspataj mayta cusiracusunche;j.

24 Cay wawayka  wafluskajina  carka
cunantaj causarimpunfia. Chincaska carka
taricapunifiataj”, nerka tatan. Chaymanta
kallarerkancu cusiracuyta.

Curaj caj waukemanta

25 ‘Chaycamari curaj caj wawanka chajrapi
casharka. Cutimuspa chayamorka wasin kaylla-
man. Uyarerka sicurista tusojtawan.

26 Chanta ujnin camachita wajyaspa taporka:
“¢Imaraycu tucuy cay ch'ajwari?”

27 Cuticherka: “Waukeyqui cutimpun.
Tatayquitaj wira caj waca uflata Hfac'achin
waukeyqui allillanta payman cutimpuskan-
raycu”, nispa.

28 Curajri phifiacuspa mana munarkachu wasi-
man yaycuyta. Chaymanta tatan wajyamoj llo-
jsimuspa payta nerka: “Waway, yaycumullay”,
nispa.

29 Payri tatanman cuticherka: “Khaway, cay
chhica watastafia llanc'ashani camachiyquijina.
Camachiwaskayquitapis ni jayc'aj sakespa
ruwashanipuni. Kanrini jayc'aj uj cabritollatapis
kowanquichu amigosniywan cusicunaypaj.

30 Cunan cay wawayqueka capuyniyquita sajra
warmiswan k'alata tucuycuspafia jamun. Jamo-
jtintaj cay wawayquipajka wira caj waca ufiata
Hac'achinqui”, nispa.

31 Tatantaj munacuywan nerka: “Wawady, kan
nokawan cuscapuni cashanqui. Tucuy nokajta
cajka kanpatapuni.

32 Cunanri cusiracunanchej tiyan. Cay
waukeyqueka wafiuskajinamin carka, causarim-
puniia. Payka chincaska carka taricapunifiataj”,
nispa nerka tatan.

16

Uj quiquinchana yachaysapa khawapojmanta

1Jesus yachacojcunaman nillarkataj:

—Carka uj khapaj runa. Paypata carka uj
khawapojnin. Ujcuna chay khapaj runaman
willaycorkancu: “Khawapusojniyqueka
capuyniyquita usuchishan”, nispa.

2 Chanta khapaj runaka khawapojninta wa-
jyaspa nerka: “¢Imatataj cayta kanmanta uyaris-
hani? Cunanka capuyniywan ruwaskayquimanta
willaway. Cunanmantapachaka manaifa
capuyniyta khawapuwanquichu”, nispa.

3 Khawapojka paypi tanteyacuspa nerka:
“Camachejniy khawapoj caskaymanta
wijch'upuwan. ¢Imanasajtaj? Mana callpay canchu
jallp'ata allanaypaj. Runasmanta mafiacuspa
puriyta p'enkacuni.

4 jAja, cayta ruwasaj! Camachejniy
llanc'anaymanta wijch'uwajtin runas
wasisnincuman  wajyanawancupaj yachani
imatachus ruwanayta”, nispa.

> Camachejninman manu runastataj ujmanta
uj wajyarka. Naupaj cajta taporka: “¢Mayc'ataj
camachejniyman konayquiri?”

6 Runaka cuticherka: “Waranka p'ufius aceite
konay tiyan”, nispa. Chanta khawapojka manu
runata nerka: “Cayka konayquimanta papel.
Tiyaycucuspa wuskhayllata phishka pachaj
p'ufiusllatafia churacuy”, nispa.

7 Wajtapis taporka: “;Mayc'ataj konayquiri?”
Runaka cuticherka: “Waranka arrobas trigo
konay tiyan”, nispa. Khawapojtaj payta nerka:
“Cayka konayquimanta papel. Pusaj pachaj
arrobasllatafia kelkaycuy”, nispa.

8 Camachejnintaj mana chekan ruwaj
khawapojta mentarka, yuyaywan paypaj
waquichicuskanmanta. Niyquichej: Cay pacha
imaspi yuyaspa causajcuna paycunapura
ruwanasnincupi yachaysapas cancu. Aswan
yuyaywan ruwancu cheka caj c'anchaypi purej
runasmanta niskaka.

9 ‘Nokataj niyquichej: Kolkeyquichejka cay
sajra pachamanta cashan, tucucojlla. Chay-
wanpis qghuyacuywan kolkeyquichejmanta koy-
chej wajcha runasman. Ajinapi wafiojtiyquichej
kolkeyquichej tucucojtintaj Dios wifiaypaj wasinpi
wajyasonkache;j.

Allin cajta kolkewan ruwaychej

10 ‘Pichari pisi kolkellawan chekanta ruwa-
jka ashqgha kolkewanpis chekanta ruwan. Pisi
kolkellawan mana chekantachu ruwajri, ashgha
kolkewanpis manallataj chekanta ruwanchu.

11 Cay pachapi kolkewan mana chekanta ruwa-
jtaka ¢pitaj churanka wifiay capuyta khawanan-
paj?

12 Dios kancunaman cay pachapi kolketa
kosorkachej allin cajta ruwapunayquichejpaj.
Sichus chaywan mana chekantachu ruwarkan-
quichej chayka ¢imaynatataj chayakeyquichejtaka
Dios kosonkachej?

13‘Ni pi iscay camachejcunata casuyta atinchu.
Imayraycuchus ujta chejnenka wajtari muna-
conka. Ujman c'ascaconka wajtari khesachanka.
Cheka Diostawan khapaj capuytawan manapuni
casuyta atinquichu, —nerka Jesus.

Jesus fariseosman parlan

14 Fariseos tucuy cay imasta Jesus parlaskanta
uyarerkancu. Paycunaka kolke munacojcuna
caspa millayta asipayaycorkancu.

15 Paycunata Jesus nerka:

—Kancuna chekancunapaj runaswan
khawachicuyta munanquiche;. Diosri
sonkoyquichejta yachan. Runaspaj sumaj

khawaska cajtaka Dioska millachicunmin.

16 Moisespa camachiskasnin Diospa unay
willajcunanpa kelkaskancupiwanka Juan
willararka, chaycama carkancu. Khepataka
Dios camachin, chaymanta sumaj willanasta
willarashaycu. Tucuy runastaj callpacushancu
Dios camachin, chayman yaycunancupa,j.

17 Janaj pacha cay pachapis uskhaytaraj
chincanman Diospa camachiskasninmanta
niskaka. Cay camachiskasmanta ni jayc'aj uj
juch'uy niskallanpis atiyninta chincachenkachu.

18 Sapa khari warminmanta t'akanacuspa waj
warmiwantaj casaracun chayka, khenchacha-
cun. Chay t'akaska warmiwan casaracoj kharipis
khenchachacullantaj, —nerka Jesus.

Khapaj runamanta Lazaromantawan

19 Nillarkataj:

—Carka uj khapaj runa. C'achitu sumaj
p'achaswan p'achallicoj. Sapa p'unchaytaj may
sumaj imasta miqghoj, jatun p'unchaypijina tucuy
cusiywan.

20 Callarkataj uj wajcha runa, Ldzaro sutiyoj.
Payka wijch'uska caj khapaj runaj wasin pun-
cupi. Chay wajcha runari ch'upu onkoywan junt'a
casharka.

21 Maytataj munasharka korinancuta khapajpa
mighunanmanta t'acacoj t'unasta. Alkospis ja-
muspa ch'upusninta llajwaj cancu.

22 Chaymanta wajcha runaka wafiuporka.
Angelestaj, payta pusarkancu Abraham cashan,
chayman samacunanpaj. Khapaj runapis
wahupullarkataj. Paytaka p'amparkancu.

23 Laurashaj ugqhu pachapitaj khapajka
manchayta fac'arisharka. Khawarispataj carupi
Abrahamta ricorka, Lazarotapis paywan cuscata
ricullarkataj.

24 Chanta wajyacorka: “Abraham, tatdy, nokata
ghuyariway. Lazarota cachamuway. Niy payta
dedo puntallantapis yacuman chhapuspa apamu-
nawanta kalluyta thasnunanpaj. Cay nina lau-
raypi mayta fac'arishani”, nispa.

25 Abrahamka cuticherka: “Waway, yuyaricuy
causashaspaka tucuy sumaj imas kanpaj carka.
Lazaropajtaj mana allinpuni carka. Cunanri
payka caypi sonkochaska cashan. Kantaj
Nac'arishanqui.

26 Chaywanpis nokaycuwan kancunawan
chaupinchejpeka Dios uj manchay wayk'ota
churarka. Chayraycu caymanta kancunaman
riyta munajcunaka, manapuni atincuchu.
Kancuna cashanquichej chaymanta cayman
jamuyta munajcunapis, manallataj atincuchu”,
nispa.

27 Khapajri nerka: “Mafacuyqui, ari, tatay,
Lazarota cachanayquita tataypa wasinman.

28 Jakaypeka phishka waukesniyoj cani.
Cachapullaway Lazarota paycunaman sumajta
willananpaj, ama chayamunancupaj cay fiac'ariy

pachaman”, nispa.

29 Abrahamtajri cuticherka: “Waukesniyque-
jta tiyan Moisespata Diospa unay willajcunanpa
kelkaskasnincu. Chayta uyarichuncu”, nispa.

30 Khapajka cuticherkaraj: Abraham, tatdy,
mana chaycunata uyarenkancuchu. Astawanri
wafuskacunamanta pillapis paycunaman rinman
chayka, juchasnincuta sakespa Diosman cutiri-
conkancu”, nispa.

31 Abrahamri cutichillarkataj: “Sichus Moi-
sespa kelkaskanta willajcunaj kelkaskasnincuta
mana uyarincuchu chayka, nillataj creenkan-
cuchu wafuskacunamanta uj causarejtaka”, nispa.
Chayta nerka Jesus.

17

Runaspa pantaynincuta perdonanamanta
1Jesus yachacojcunanta nerka:

—Juchaman urmachejka canpunimin. jPhutiy,
ari, juchaman urmachej runapajka!

2 Cay juch'uycitus nokapi jap'icojcunamanta
ujninta juchaman urmachejpajka phutiy,
ari. Aswan allin canman paypaj wafiupunan.
Allin canman runas jatun kochaman payta
wijch'uycunancu  jatun molino rumita
cuncanman warghuycuspa.

3 Sumajta khawacuychej kancuna
quiquiyquichejta. Sichus hermanoyqui
juchallicunman chayka, munacuywan c'amiy.
Sitajchus juchanta saken chayka, juchanta
konkapuy.

4Uj p'unchaypi kanchis cutitapis contrayquipi
juchallicunman. Kanchis cutitataj phuticuspa
cutimusunquiman.  Nisunquimantaj: “Mana
ujtawan ajinata ruwasajchu”, nispa chayka,
juchanta k'alata konkapuy.

Diospi jap'icuyka atiyniyojmin

5 Cachasnintaj Sefiorta nerkancu:

—Yanapawaycu Diospi astawan
jap'icunaycupaj, —nispa.

6 Sefiortaj cuticherka:

—Uj mostaza mujitujina plslllatapls Diospi
jap'icuwajchej chayka, uj jatun sach'ata
niyta atiwajchej: “Saphintin t'iracuspa jatun
kochaman saphichaycucuy”, nispa. Chekamanta
casusunquichejmanta;.

Camachismanta

7 ‘Kancunamanta ujniyquichej uj camachiyoj
caspa, cayta ruwan. P'unchaynintin camachin
paypaj llanc'apun chayri uywata michipun. Pa-
tronka camachinta llanc'askanmanta cutimojtin
mana ninchu: “Uskhayta tiyaricuspa mighuy”,
nispaka.

8 Manachayka nin: “Waquichiy miqhunayta.
Mighunayta ujyanaytawan jaywallawaypuni
sajsanaycama. Chaymanta khepata kan
mighullanqui”, nispa.

9 Nitaj camachinta, “Agradeceyqui”, ninchu
patronnenka camachiskanta ruwajtinpis. Chay
imastaka camacheka ruwananpuni carka.

10 Ajinallataj kancunapis Diospa tucuy
camachiskasninta ruwaspa niychej: “Mana allin

camachislla caycu. Ruwanaycu carka, chayllata
ruwarkaycu”, —nispa.

Jesus chunca lepra onkoyniyoj runasta thafiichin

11 Jesuska Jerusalenman rishaspa Samaria
jallp'awan  Galilea jallp'awan tincuynejta
purerka.

12Uj ranchoman kayllashajtintaj chunca lepra
onkoyniyoj runas paynejman jamorkancu.

13 Carullapitaj sayarkancu. Khaparimorkancu:

—iYachachej Jesus, ghuyawaycu! jThafiichiwaycu!
—nispa.

14Jesustaj paycunata ricuspa nerka:

—Riychej Jerusalenman. Yupaychana-wasipi
ruwanayojcunawan khawachicamuychej, —
nispa.

Yupaychana-wasiman Nanta rishajtincu
onkoynincumanta thafiiskasfia carkancu.

15 Paycunamanta ujnincuri thafiiskafia caskanta
ricucuspa cutirimorka Jesusman. Khaparispataj
Diosta yupaycharka.

16 Jesuspa faupakenpi konkoricuspataj mayta
agradececorka. Payka samaritano carka.

177Jesusri nerka:

—Chuncantincu  thafichiskaska  carkancu.
Chanta ¢maypitaj chay isk'onri?

18 ;sImaraycutaj Diosta yupaychaj mana cutiri-
morkancuchu? Cay sapan waj llajtayoj runalla
cutirimun, —nispa.

19 Runatari nerka:

—Jataricuy, ripuy. Diospi jap'icuskayquiraycu
thaniska canqui, —nispa.

Dios caypifia camachinanpaj

20 Waquin fariseos Jesusta taporkancu:
—¢Mayc'ajtaj camachenka Dios?

Jesustaj paycunaman cuticherka:

—Dios camachin, chayka mana ricunapajji-

nachu. . .
21 Manallataj runas nenkancuchu: “Caypi

cashan”, chayri, “Jakaypi cashan”, nispa.
Imaraycuchus, Dios chaupiyquichejpifia cashan
camachinanpaj, —nispa.

22Yachacojcunanmanri nerka:

—Jamoj p'unchaycunapi noka, Diospa cachaska
Runan, cutimuspa kancunawan canayta mayta
munanquichej. Uj p'unchayllatapis ricuwayta
munanquichej. Manaraj munaskayquichejka
cankachu.

23 Nisonkachejtaj: “jKhaway! Jesus jakaypi
cashan”, chayri, “Caypi cashan”, nispa. Ama
ruwanasniyquichejta sakeychejchu. Amataj pay-
cunata khatiychejchu.

24 Lliuj-lliojka c'ancharichin cieloj uj ladon-
manta ujnin ladoncama. Ajinallatataj noka,
Diospa cachaska Runanka, lliuj-lliujjinamin cu-
timusaj.

25 Astawanpis flaupajtaka anchataraj fiac'arinay
tiyan. Cay p'unchay runaspaj khesachaskancupis
canay tiyan.

26 ‘Noka, Diospa cachaska Runan, cutimojtiyka
Noepa tiemponpijinamin canka.

27 Chay p'unchaypi runaska mighusharkancu,
ujyasharkancu casaracusharkancutaj. Ajinata
causasharkancu Noé Dbarcojina arcaman
yaycupunancama. Ujjatun para jamorka. Yacutaj
tucuy chay runasta k'alata tucucherka.

28 ‘Quiquillantaj carka Lot causashajt-
inpis. Mighusharkancu, ujyasharkancu,
rantisharkancu, vendesharkancu, tar-
pusharkancu, wasichasharkancutaj.

29 Lot Sodoma llajtamanta llojsiporka. Chay
p'unchaypitaj Dioska ninata azufretawan
parachimorka janaj pachamanta. Tucuy chaypi
cajcunata k'alata tucucherka.

30 Quiquillantajmin canka noka, Diospa
cachaska Runan, ricuchiska canay, chay
punchaypeka.

31*Chay p'unchaypi pillapis wasimanta ]awapl
cashanman capuynintaj ughupi, chay capuyninta
okharicoj ama yaycuchunchu. Chajrapi cajpis
amallataj cutirichunchu.

32 Lotpa warminwan imayna caskanmanta yu-
yaricuyche;.

33 Causayninta payllapaj wakaychacuyta mu-
najka mana wiflay causayniyojchu canka. Cay
pachapi causayninta mana wakaychacojri wifiay
causaypaj wakaychaconka.

34 ‘Niyquichejtaj: Noka cutimusaj, chay tutapi
iscay runas uj pufiunapi cashankancu. Paycuna-
manta ujnin nokawan cusca pusaska canka. Ujn-

inri sakeska canka. .
Iscay  warmis cusca maranllapi

cutashankancu. Paycunamanta ujnin nokawan
cusca pusaska canka. Ujninri sakeska canka.

36 Iscay runas chajrapi cashankancu. Paycu-
namanta ujnin nokawan cusca pusaska canka.
Ujninri sakeska canka, —nerka Jesus.

* 17:31 Literal: patapi.

37 Cayta uyarispataj Jesusta taporkancu:

—Sefior ¢maypitaj ajina cankari?

Paytaj paycunaman cuticherka:

—Maypicha aya cashan chayman alkamaris tan-
taconkancu, —nispa.

18

Diosmanta mafiacuychejpuni

1Jesus uj quiquinchanawan paycunaman par-
larka Diosmanta mafiacunapuni caskanta, sonkopi
mana llauchhuyaspa.

2Nerkataj:

—Ujllajtapi carka ujjuez. Payka Diosta mana ca-
sojchu nitaj manchachicojchu. Runastapis man-
acajpaj khawaj.

3 Chay quiquin llajtallapitaj carka uj viuda. Pay
jamojpuni juezmanta mafaspa: “Chekan cajta
ruwapuway contrallicuwajmanta wakaychaspa”,
nispa.

4 Juezka uj tiempota mana uyariyta
munarkachu. Khepatari pay quiquinpi nerka:
“Diosta mana casunichu nitaj manchachicunichu.
Runastataj manacajpaj khawani.

5> Astawanri cay warmeka mana samarejta sake-
wanchu. Chayraycu paypaj chekan cajta ruwa-
pusaj. Cayta ruwasaj pay jamuwaspallapuni ama
umayta nanachinawanpaj”, —nispa.

6 Sefiortaj nerka:

—Uyariychej chay mana chekan juez niskanta.

7 Cunanri Diosmanta yuyaychej. ¢Manachu
Dioska chekan cajta ruwanka paypa ajllaska
runasninpaj? Paycuna tuta p'unchay paymanta

mafiacushancu. ¢Dioska paycunata yanapananpaj
khepaconkachu?

8 Niyquichej: Dioska chekan cajta paycunapaj
uskhayta ruwanka. Astawanpis noka,
Diospa cachaska Runan, cutimuspa ¢nokapi
jap'icuwajcunata cay pachapi tarisajrajchu?

Uj quiquinchana fariseomanta impuesto jap'ej
runamantawan

9 Jesus waquin runasman parlarka uj quiquin-

chanawan. Chay runaska yuyasharkancu chekan
ruwajcuna caskancuta. Tucuy waj runastataj
manacajpaj khawaj cancu. Chayraycu ajinata

nerka: _ '
10 —Iscay runas yupaychana-wasiman Dios-

manta mafacoj rerkancu. Uj carka fariseo; wajtaj
carka impuesto jap'ej runa.

11 Chay fariseoka sumajta sayarispa payllapaj
mafacusharka:  “Diosniy, agradeceyqui mana
waquin runasjinachu caskaymanta. Paycuna
kolke orkhojcuna, mana chekan ruwajcuna,
khenchacunapis cancu. Nitaj cay impuesto jap'ej
runajinapischu cani.

12 Nokaka iscay cutita semanapi ayunanipis.
Tucuy jap'iskaymantataj sapa chuncamanta ujta
koyqui”, nispa.

13 Cay impuesto jap'ej runari carullapi sayari-
corka. Manchachicuskanraycu janaj pachata
mana khawarillarkapischu. Astawanpis phutiy-
wan pechonta tacacushaspa nerka: “Diosniy,
ghuyacuwaspa juchasniyta khechupuway. Tucuy
runas yachancu juchayoj caskayta”, nispa.

14 Niyquichej, chay impuesto jap'ej juchamanta
llimphuchaska wasinman cutipuskanta. Chay

waj runari mana llimphuchaskachu carka.
Chekamanta pillapis pay quiquin jatunchacojka,
pisipaj khawaska canka. Pisipaj khawacojtaj
jatunchaska canka, —nispa.

Jestis wawasta munacun

15 Uj cuti wawitasnincuta Jesusman
pusamusharkancu maquisninta churaspa
paycunapaj Diosmanta maflapunanpaj.
Yachacojcunari ricuspa pusamojcunata

c'amerkancu. _
16 Jesusri wawitasta wajyaspa nerka:

—Sakeychej wawitasta nokaman jamunancuta.
Amanfataj paycunata jarc'aychejchu. Paycunajina
cajcunata Dios munacuywan camachenka.

17 Chekata niyquichej. Waquin runas wawita-
jina jap'incu Diosta Camachejnincupaj. Pillapis
wawitajina mana jap'ejri janaj pachaman™ yay-
cuyta mana atinchu, —nispa.

Khapaj camachej

18 Uj camachej Jesusta taporka:

—C'acha Yachachejniy ¢imatataj ruwanay tiyan
wifiay causay chayaketa jap'inaypaj?

19Jesustaj payman nerka:

—Dioslla c'achaka. Chanta kanka ¢imaynapitaj
noka c'acha caskayta niwanquiri?

20 Yachanqui Diospa camachiskasninta: Ama
khenchachacuychu; ama runata wafiuchiychu;
ama suwaychu; ama llullacuspa runamanta
willaychu; tatayquita mamayquitapis casuy, —
nispa.

18:17 Literal: Diospa reinonman.

21 Chay camachejri nerka:

—Tucuy cay Diospa camachiskasninta wawa-
mantapacha casunifia, —nispa.

22 Cayta uyarispa Jesuska nerka:

—Uj imallafia jarc'asunqui. Rispa tucuy ca-
puyniyquita vendemuy, kolketa wajcha runas-
man jaywaramuy. Ajinapi khapaj capuyniyqui
janaj pachapi canka. Chantaka jamuspa yachaco-
jniy cay, —nispa.

23 Camachejri uyarispaka mayta phuticorka
may khapaj caskanraycu.

24 Phuticuskanta ricuspa, Jesus nerka:

—iKhapaj capuyniyojcunaka janaj pachamant
Nac'ayta yaycuyta atenkancu!

25Jatun camello uywaraj astawan atinman yay-
cuyta agujaj ningrinmanka khapaj runa janaj
pachaman yaycunanmantaka, —nispa.

26 Uyarejcunaka taporkancu:

—Ajina cajtin ¢pitaj janaj pachamani yaycuyta
atinmanri?

27Jesus nerka:

—Runaspaj mana aticojka Diospajka aticun, —
nispa.

28 Pedrori nerka:

—Khaway, nokaycoka tucuy imaycuta sakespa
kanta khatishaycu, —nispa.

29Jesustaj cuticherka:

—Chekatapuni niyquichej. Uj runa atinman
sakeyta wasinta, chayri warminta, chayri
waukesninta, chayri ayllunta chayri wawasninta.

T 18:24 Literal: Diospa reinonman. ¥ 18:26 Literal: Diospa
reinonman.

Sichus cayta saken Dios runasta camachinanpaj
chayka, payman cutichiska canka.

30 Cay pachapi sakeskanmantaka ashgha
cutis astawan payman cutichiska canka. Janaj
pachapipis wifiay causayniyoj canka, —nispa.

Jesus ujtawan willan wafluyninmanta

31 Wajnejman chay chunca iscayniyoj cachas-
ninta pusaspa, Jesus paycunata nerka:

—Reparaychej, cunan Jerusalenman
rishanchej. Noka, Diospa cachaska Runanmanta
unay willajcuna kelkarkancu Diospa palabranpi.
Tucuy chay kelkaskancutaj junt'aconkancu.

32 Waj llajtayojcunaman jaywaska casaj.
Paycunataj asipayawankancu, fiac'arichiwankancu,
thokaycuwankancu.

33 Jasut'iwaspataj wafiuchiwankancu. Quinsa caj
p'unchaymantataj causarimpusaj, —nispa.

34 Cachasnenka willaskasninmanta ni ujta en-
tienderkancuchu. Paycunapaj chay niskaska
mana sut'ichu carka. Nitaj repararkancuchu ima
niytachus munaskanta.

Jesus Jerico llajtayoj ciegota thafiichin

35 Jesus Jerico llajtaman kayllamusharka.
Nannejpitaj uj ciego tiyacusharka mafiacuspa.

36 Ashgha runas chaynejta purishajta uyarispa
taporka:

—¢Imataj chayri?

37 Runastaj payman willarkancu, Nazaret llaj-
tayoj Jesus chaynejta rishaskanta.

38 Ciegotaj khaparerka:

—iJesus, Diospa ajllaskan,$ nokata ghuyacuway!
—nispa.

39 Naupajta rejcuna payta c'amerkancu: “Ch'in
cay”, nispa.

Payri aswan sinch'ita khaparerka:

—iDiospa ajllaskan,” nokata ghuyacuway! —
nispa.

40 Chanta Jesus sayaspa camacherka:

—Payta pusamuwaychej, —nispa.

Ciego kayllamojtin, Jesus taporka:

41 —;Imatataj ruwapusunayta munashanqui?

Ciegotaj cuticherka:

—Sefornily, ujtawan ricuyta munani, —nispa.

42Jesus payta nerka:

—Ricuy. Diospi jap'icuskayquiraycu thafiiska
canqui, —nispa.

43 Chay quiquinpacha ciegoka ricuporka.
Diosta yupaychaspataj Jesusta khaterka. Chayta
tucuy ricojcunapis Diosta yupaychasharkancu.

19

Jesuswan Zaqueowan

1 Jesus Jericoman yaycuspa llajta chaupinta
risharka.

2 Chaypi carka uj runa, Zaqueo sutiyoj. Payka
impuesto jap'ejcunaj curajnincu carka khapajtaj.

3 Munasharka ricuyta imayna runachus Jesus
caskanta. Juch'uy runalla caspataj mana ricuyta
aterkachu runas ancha q'isqui caskancuraycu.

§ 18:38 Literal: Davidpa Wawan. * 18:39 Literal: Davidpa
Wawan.

4 Ajinapi payka flaupajman correrka. Jesus rinan
casharka, chaynejpi uj jatun sach'a carka. Chay
sach'amantaj wasarerka ricunanpaj.

5 Jesusri chayman chayaytawan patanejman
khawarispa Zaqueota nerka:

—Zaqueo, uskhayta uraycamuy. Cunan
p'unchay wasiyquipi khepacunay tiyan, —nispa.

6 Zaqueo uskhayta uraycamuspa cusiywan Je-
susta nerka:

—Walejta jamunqui, —nispa.

7 Cayta ricuytawan Jesuspaj tucuy rimaspa
thutusharkancu:

—Uj rejsiska juchasapa runaj wasinman Jesus
samaricoj yaycun, —nispa.

8 Zaqueori sayaricuspa Sefiorta nerka:

—iSeflornly, uyariway! Capuyniymanta wajcha
runasman cuscanta cunan kosaj. Sichus piman-
tapis llullacuspa kolkenta orkhorkani chayka,
tawa cutista cutichipusaj, —nispa.

9Zaqueoj niskanmanta Jesuska nerka:

—Cunan p'unchay cay runata paywan tiyacoj-
cunatawan Dios juchamanta cacharichin. Paypis
Abrahampa ayllunmantafiamin cashan.

10 Noka, Diospa cachaska Runan, jamorkani
Diosmanta chincaska runasta masc'aj juchasnin-
cumanta cacharichejtaj, —nispa.

Uj quiquinchana chunca kolkesmanta

11 Runas cayta uyarishajtincu Jesus uj
quiquinchanawan parlarka. Jerusalén llajta
kayllapi casharka. Paycunataj yuyasharkancu
cay pachapi chay quiquinpacha Dios runasta

camachinanta.
12 Chayraycu nerka:

—Carka uj wirakochi. Caru llajtaman rerka
camachej churaska cananpaj. Chaymantataj cu-
timunan carka camachinanpaj.

13 Ajinapi manaraj rishaspa, chunca camachis-
ninta wajyaspa kolketa sapa ujman jaywarka. Cay
kolkeka quilla llanc'anapajjina carka. Nerkataj
paycunaman: “Kolkeyta llanc'achiychej cutimu-
naycama”, nispa.

14 Cay llajtapi tiyacojcunari cay wirakochita
chejnerkancu. Chayraycu  khepanta
cachacorkancu ninancupaj: “Mana munaycuchu
chay runa camachinawaycuta”, nispa.

15 Wirakocheka camachinanpaj churaska
carka. Carumanta cutimuspataj nerka: “Kolkeyta
jaywarkani, @ chay chunca camachisniyta
wajyamuychej. Yachayta munani kolkeywan
imaynata llanc'achiskancuta”, nispa.

16 Naupaj caj camachin payman jamuspa nerka:
“Sefiorniy, kolkeyqui uj chunca kolketawan mi-
rarka”, nispa.

17 Camachej payta nerka: “Walej, c'acha
camachiy. Chunca llajtasta camachinayquipaj
atiyta koskayqui juch'uy imasllapi sumajta
ruwaskayquiraycu”, nispa.

18 Iscay caj camachin jamuspataj payta nerka:
“Sefiorniy, kolkeyqui uj phishka kolkestawan mi-
rarka”, nispa.

19 Camachejtaj payta nerka: “Phishka llajtasta
camachinayquipaj atiyta koskayqui”, nispa.

20 Chaymanta waj camachin jamuspa
nillarkataj: “Sefiorniy, caypi kolkeyqui cashan.
Cayta sumajta wataycuspa jallch'arkani

21 manchachicususkayraycu. Kan rumi sonko
canqui. Mana kanpata cajta jap'inqui mana tar-
puskayquitapis cosechanqui”, nispa.

22 Camachejka payta nerka: “Sajra camachiy,
niskasnillayquiwantaj juchachayqui. Yachanqui
noka rumi sonko caskayta, mana nokaj cajta
jap'iskayta, mana tarpuskayta cosechaskaytapis.

23 Chanta ¢imaraycutaj kolkeyta mana
llanc'acherkanquichu? Nokataj cutimuspa
miraynintawan kolkeyta jap'icapuyman carka”,
nispa.

24 Chaypi sayashaj yanapajcunata nerka:
“Kolkeyta paymanta khechuychej. Koychejtaj
chunca kolkesniyoj runaman”, nispa.

25 Paycunataj payta nerkancu: “Sefior, chunca
kolkesta jap'ishanfia”, nispa.

26 Chay camachejka nerka: “Chekatapuni
jap'ejmanka astawan koska canka. Mana
jap'ejmantari pisi capuskanpis khechuska canka.

27 Astawanpis camachinayta mana munaj ene-
migosniyta cayman pusamuwaychej. Naupakeypi
paycunata wafiurachiychej”, nispa nerka.

Jesus Jerusalenman yaycun

28 Chayta niytawan purispallapuni Jerusalén
llajtaman risharka.

29 Betfagé, Betania ranchoswan Olivos niska
orkonejpifia cashaskancupi Jesuska iscay yacha-
cojcunanta cacharka. Nerkataj:

30 —Riychej chimpa ranchoman. Chayman
yaycuspataj manaraj chajnana malton burrota
wataskata tarinquichej. Chay burrota phascaras-
pataj cayman khatimuyche;.

31Sichus pipis tapusunquichejman: “¢Imaraycu-
taj burrota phascarashanquichej?” nispa chayka,
payta niychej: “Sefiorninchej cayta munan”, —
nispa.

32 Cachaskastaj rispa Jesus niskanmanjinata

tarerkancu. o _ .
33 Burrota phascarashajtincutaj burroyojcuna

paycunata taporkancu:

—¢Imaraycutaj  burroycuta  phascarashan-
quichej?

34 Cuticherkancu:

—Seforninchej cayta munan, —nispa.

35 Burrotataj khaterkancu Jesusman. Ponchos-
nincuta burroman caronaycuspataj wasanman
Jesusta llok'acherkancu.

36 Jesus rishajtintaj runaska ponchosnincuta
Nanninman mast'arkancu Jesus chay patata rinan-

paj.

37 Olivos orkomanta Jerusalenman
uraycuna kayllapifia casharka. Tucuy cay
ashgha Kkhatejcunataj may cusiywan Diosta
yupaycharkancu. Jesuspa tucuy jatun

ruwaskasninta ricuskancumanta Kkhaparispa
Diosta yupaychasharkancu.

38 Nerkancu:

—iYupaychaska cachun Diospa sutinpi jamoj ca-
machejka! iDios runasta payman allinyachicun!
iTucuy atiyniyoj Dioska yupaychaska cachun! —
nispa.

39 Chay ashgha runasmanta waquin fariseostaj
Jesusta nerkancu:

—Yachachej, khatejcunayquita c'amiy
ch'inyanancuta, —nispa.

40Jesustaj cuticherka:

—Chekatapuni cay runas yupaychanancu
tiyan. Manachayka cay quiquin rumispis
khaparincuman Diosta yupaychaspa, —nispa.

Jesus Jerusalenmanta wakan

41 Jesuska Jerusalenman kayllaycamuspa tu-
cuy llajtatafia ricorka. Paytaj chay llajtamanta
llaquicuspa wakarka.

42 Nerkataj:

—iJerusalenpi tiyacojcuna! Dios payman alliny-
achicuyta munarka. Kancunataj chayta mana
reparaspa payta khesacharkanquichej. Cunanri
manafia chayta reparayta atinquichejchu.

43 Chayraycu mana allin p'unchaycuna
kancunapaj canka. Enemigosniyquichej
llajtayquichejpa  jawanta  jatun  perkata
ruwankancu contrayquichejpi makanancupaj.
Tucuy muyuyniyquichejpi tiyaycuconkancu,
tucuynejmanta wisk'asonkache;.

44 Tucuy wasisniyquichejta jallp'aman urma-
chenkancu. Kancunatataj wafiurachisonkache;j.
Llajtayquichejpi ni uj rumillatapis sayashajta
sakenkancuchu. Ajina canka Dios ghuyacuyn-
inpi jamuspa yanapasuyta munaskanta mana
reparaskayquichejraycu, —nispa.

Jests yupaychana-wasiman yaycun
45 Jesus yupaychana-wasi patioman yaycus-
pataj vendejcunata rantejcunatawan kharkoyta

kallarerka. o
46 Paycunatataj nisharka:

—Dioska palabranpinin: “Yupaychana-wasiyka
nokamanta mafiacuna wasi canan tiyan”. Kancu-
nari pacaymanta suwanayquichejpaj ruwaycaca-
punquichej, —nispa.

47 Jesus yupaychana-wasej pationpi sapa

p'unchay runasta yachachisharka. Chay
wasimanta curajcunariisrael yachachejcunawan
curajcunapiwan imaynallapipis Jesusta

wafuchiyta munarkancu.

48 Astawanri runas Jesuspa parlaskanta sonko
junt'askata uyarisharkancu. Chayraycu chay cu-
rajcunakaimaynapichus]Jesusta tucuchiyta mana
yacharkancuchu.

20

Jesuspa atiyninmanta tapuncu

1 Chay p'unchaycunamanta uj cajpi
yupaychana-wasi patiopi Jesds runasman sumaj
willanasmanta yachachisharka. Chaypacha
israel curajcuna churanacoj Jesusman
chimpaycorkancu.

2Taporkancutaj:

—Niwaycu: idlma atiywantaj cay imasta
ruwashanqui? Chayri ¢pitaj cay atiyta kosorka?

3Jesusri paycunaman cuticherka:

—Nokapis uj tapunata tapuskayquichej, kancu-
napis cutichiwayche;.

4 ¢ Pitaj cachamorka Juanta runasta bautizanan-
paj? ¢Dioschu chayri runaschu?

5 Paycunapura tanteyacuspa ninacusharkancu:

—Sichus nisunman Dios payta cachamuskanta
chayka, Jesus tapuwasun: “¢Imaraycutaj paypa
niskanta mana creerkanquichejchu?”

6 Sitajchus nisunman runas  payta
cachamuskancuta chayka, tucuy runas rumiwan
ch'ankawasunchej. Imaraycuchus runaska tucuy
sonkowanmin creencu Juan Diospa willajnin
caskanta, —nispa tanteyacorkancu.

7Chayraycu Jesusman cuticherkancu:

—Pichus payta cachamuskanta mana yachay-
cuchu, —nispa.

8Jesustaj paycunata nerka:

—Ni  nokapis willaskayquichejchu ima
atiywanchus cay imasta ruwashaskayta, —nispa.

Sajra llanc'ajcunamanta quiquinchana

9 Jesus runasman cay quiquinchanawan par-
layta kallarerka:

—Uj runa jallp'anpi ashgha uva sachitasta
yuracharka. Llanc'aj runasman jallp'anta ar-
rendarka pokoyninmanta konancupaj. Chanta
jallp'ayoj runaka unaypaj caru llajtaman riporka.

10 Uva pallana tiempotataj uj camachinta
cacharka llanc'ajcunaman, uvasta payman
konancupaj. Llanc'ajcunari payta sek'ospataj
mana imayojllata cutichiporkancu.

17allp'ayojtaj ujnin camachinta cachallarkata;j.
Chay ujnintapis llanc'aj runas sek'orkancu
p'enkaytataj paywan ruwarkancu. Mana
imayojllatataj cutichiporkancu.

12 Jallp'ayoj runaka quinsa caj camachinta
cachallarkataj. Llanc'aj runasri payta sinch'ita
makaycuspa jallp'amanta kharkorkancu.



SAN LUCAS 20:13 cxxiii SAN LUCAS 20:19

13 ‘Chayraycu jallp'ayoj sefiorka nerka:
“¢Imanasajtaj? Munaska wawayta cachasaj.
Camachisniyta khesacharkancu. Ichapis paytaka
jatunpaj khawankancu”, nispa.

14 Llanc'aj runasri camachejpa wawanta
ricuspa paycunapura tanteyanacusharkancu:
“Cay wawanman cay jallp'a koska canka.
Wartiuchinachej chayaken nokanchejpata
cananpaj”, nispa.

15 Jallp'amanta kharkospataj payta
warfucherkancu.

‘Chanta ¢imanankataj uva jallp'ayoj sefiorka chay
llanc'aj runastari?

16 Cayta ruwanka: Jamuspa chay llanc'aj
runasta wafiurachenka jallp'antataj wajcunaman
arrendayconka, —nispa.

Chayta uyarejcunataj nerkancu:

—iNijayc'aj ajinaka cachunchu! —nispa.

177Jesusri paycunata sinch'ita khawaspa nerka:

—Cay kelkaskata ¢imaynatataj entienden-
quichejri? Nin: Wasichajcuna rumita
khawaspa khesacharkancu.  Wasita sinch'ita
sayachinanpajri chay khesachaska rumeka
aswan sumaj cashan tucuy waj rumismanta

niskaka. _ i
18 Chay rumiman urmacoj runaka t'unaska

canka. Pimanchus chay rumi urmaycunman
chayka, payta fiut'urparenka, —nispa.

19 Israel yachachejcunawan yupaychana-
wasimanta curajcunawanka repararkancu
Jesas chay quiquinchanata paycunamanta
parlaskanta. Chayraycu payta jap'iycuchiyta
churacorkancu.

Uj tapuna impuestosmanta

20 Curajcunari Jesusta jap'iycuyta munaspa
sinch'ita  khawasharkancu. Chayraycu
watekajcunaman kolketa kospa cacharkancu
Jesusta parlaskanpi jap'erkonancupaj. Chaywan
curaj camachejpa atiyninman jaywaycuyta
munarkancu. Watekajcunaka c'acha runasjinalla
tucorkancu puraj uyas cashaspapis.

21 Paycunataj Jesusta nerkancu:

—Yachachej, yachaycu chekanta  par-
laskayquita yachachiskayquitapis. Runastapis
mana rijch'acuynillanmantachu khawanqui,
manachayri caskancumanta. Astawanpis cheka
cajta yachachishanqui imatachus Dios munan
runas ruwanancuta chayta.

22 Cunan kan niwaycu: Nokanchej, israelcuna
¢romano gobiernoman impuestota konachus man-

achus? .
23Jesuska puraj uyawan watekaskancuta suma-

jta reparaspa nerka:

24 _Uj kolketa ricuchiwaychej, —nispa.

Payman ricuchejtincutaj Jesus taporka:

—¢Pejpa uyantaj pejpa sutintaj cay kolkepi
cashanri?

Cuticherkancu: _ .
—Romano curaj camachej Cesarpata, —nispa.

25Jesustaj paycunata nerka:

—Cesarpata cajtaka Cesarman  koychej;
Diospata cajtataj Diosman koychej, —nispa.

26 Mana aterkancuchu Jesusta parlaskanpi
jap'erkoyta runaspa haupakencupi. Cutichiskan-
manta t'ucuspataj ch'inyacorkancu.

Jesusta tapuncu causarimuymanta

27 Saduceos nej cancu wafiuska runaska mana
ujtawan causarimunancuta. Paycunamanta
waquin Jesusman jamuspa nerkancu:

28 —Yachachej, Moisés nokanchejpaj kelkarka:
“Sichus wuj casaraska runa mana wawayoj
wafiupuman chayka, paypa wauken casarachun
wafojpa viudanwan. Chayta ruwachun
wawa cananpaj curaj waukenpa sutin ama
chincapunanpaj”, nispa.

29 Cunanri, carkancu kanchis waukes. Curaj
cajka casaracorka mana wawayojtaj wafuporka.

30 Chanta iscay caj khareka wafioj waukenpa
viudanwan casaracorka. Paypis wafiuporka mana
ni uj wawata rejsispa.

31 Quinsa cajwanpis quiquillantaj carka. Aji-
nataj carka kanchis waukesnintinwanpis. Sapa
uj curaj waukenpa viudanwan casaracorkancu.
Sapa ujtaj mana ni uj wawata rejsispa wafiuporka.

32Khepata chay warmipis wafiupullarkataj.

33 Cunanka wafiuska runas causarimojtincu
chay warmi kanchis runaswan casaracuskan-
manta ¢maykennincoj warmintaj cankari?

34Jesus paycunata cuticherka:

—Cay pachapi kharis warmispis casaracuncu.

35 Wafiuymanta causarimpojcunari janaj
pachaman yaycunancupajjina khawaskasmin
cancu. Paycunaka causarimuspa mana
casaraconkancuchu.

36 Imaynachus angeles mana wafiupuncuchu,
ajinallataj causarimoj runaspis mana ujtawan
wafonkancuchu. Paycunaka janaj pachaman yay-
coj Diospa wawasnin cancu.

37 Chaywanpis Moisés ricucherka wafiuska
runas chekatapuni causarimunancuta. Kelkarka,
Dios nina lauraj sach'itamanta nimuskanta:
“Noka cani Abrahampa Diosnin, wawan Isaacpa
Diosnin, allchhin Jacobpatapis Diosnintaj”.
Abraham Isaacwan Jacobwanpis may unay
wanupuskancumantafia, chayta nerka Dios.

38 Diospajka  wafiuskaspis  causashancu.
Chayraycu pay mana wafiuskacunaj Diosnincuchu,
manachayri causashaj runaspa Diosnincumin,
—nispa.

39 Waquin israel yachachejcunataj nerkancu:

—Yachachej, sumajta cuticherkanqui, —nispa.

40 Ajinapi manafia astawan imatapis Jesusta
tapoj churacorkancuchu.

Cristoka Davidpa miraynintaj Sefiornintaj
41Jesusri paycunata taporka:

—Cristoka Davidpa wawan™ caskanta ¢imaynap-
itaj nincuri?

42 Quiquin Davidka taquina libropi kelkarka:

Sefor Diosninchej nerka Sefiorniy Cristoman:

“Nokawan cusca tiyaycucuy camachinanchej-
paj

43 churanacojcunayquita k'alata atipanay-
cama’”.

44 Ajinata Davidpis Cristota, Sefiorfiiy, nerka.
Chanta ¢imaynatataj Cristoka Davidpa wawallant
canman? —taporka Jesus.

Israel yachachejcunamanta

20:41 Ninayan: descendencia, mirayninmanta. T 20:44 Lit-
eral: chaquisniyqui urapi churanaycama.

45Tucuyrunasuyarishajtincu, Jesuska yachaco-
jcunanta nerka:

46 _Sumajta khawacuychej israel yachachejcu-
namanta. Paycuna sumaj p'achalliskas puriyta
munancu. Munancutaj plazaspi sumajta na-
paycuchicuyta. Tantacuna-wasipitaj curajcunaj
tiyanasnincupi tiyacuyta munancu. Jatun mighu-
naspipis sumaj khawaskacunaj tiyanasnincupi
tiyacuyta munancu.

47 Chaywanpis viudaspa pisi capuynincuta
suwaspajina khechuncu. Diosmanta anchata
mafacushaskancuwan sajra munaynincuta pacayta
munancu. Cay runastaka Dios aswan sinch'iwan
juchachanka, —nispa.

21

Wajcha viudaj koskan

1 Yupaychana-wasipi cashaspa Jesus ricorka
khapaj runas Diosman konasta kolke churanas-
man churashajta.

2 Ricullarkataj uj wajcha viudata iscay kolkesi-
tusninta churashajta.

3 Chanta nerka:

—Chekatapuni niyquichej. Diospajka cay wa-
jcha viudaj churaskan astawan carka tucuy ujcu-
najmanta niskaka.

4 Tucuy chay waj runas ashqgha capuynincoj
puchuskanmanta Diosman korkancu. Payri wa-
jcha cayninmanta tucuy kolkenta korka. Chayka
causananpaj casharkapis, —nispa.

5> Waquin ninacusharkancu yupaychana-wasi
may c'achitu caskanta. Imaraycuchus sumaj

rumiswan, Diosman khapaj koskaswan ima,
c'achachaska carka. Jesusri nerka:

6 —Tucuy cay c'achitu rumi wasista
ricushanquichej,  chaycunaka urmachiskas
cankancu. Jamoj p'unchaycunapi cay
yupaychana-wasejta ni uj rumillapis sayashaj
sakeskachu canka, —nispa.

Jests sut'ichan flac'ariy p'unchaycunamanta
7Paycunataj Jesusta taporkancu:
—Yachachiwajniy, imayc'ajtaj ajina

cankari? ¢Imastaj ricuchiwasajcu, chay imas
canayashaskantari?

8Jesus cutichispa nerka:

—Sumajta khawacuychej ama pantachiskas
canayquichejpaj. Ashghas llullacuspa
jamonkancu sutiypi. Nenkancu: “Nokamin
Diospa ajllaskan Cristoka cani”; “Cunan chay
p'unchay chayamunfia”, nispa. Ama paycunaj
khatejnincoka caychejchu.

9 Chaywanpis guerrasmanta  uyarispa
guerrasmanta  parlajta  uyarispapis ama
manchachicuychejchu. Cay imaska faupajta
cananpuni. Astawanri manaraj tucucuyrajchu
canka, —nispa.

10 Chanta nillarkataj:

—Uj ayllu waj aylloj contranpi okhariconka. Uj
llajtayoj runas waj llajtayoj runaspa contranpi
okhariconka.

HJallp'apis may sinch'ita gharcatitenka. Cayne-
jpi jakaynejpi yarkhaycuna, onkoycuna canka.
Mancharinasta janaj pachamanta jatun ricuchi-
nastawan runas riconkancu.

12 ‘Manaraj tucuy cay pasashajtintaj, runaska
kancunata jap'iycuspa Nac'arichisonkache;j.
Jaywaycusonkachej tantacuna-wasipi curaj
runasman  juchachaskas  wisk'aycuskaspis
canayquichejpaj. Camachejcunaman
pusasonkachej sutiyraycu, nokaj yachacojcunay
caskayquichejraycu.

13 Ajinapi kancunaka paycunaman nokamanta
willarayta atinquiche;j.

14 Imatachus cutichinayquichejtari ama
Naupajta yuyaychejchu.

15 Imaraycuchus noka quiquiymin yachayniyoj
parlaycunata parlachiskayquichej. Chay niskas-
niyquichejta juchachasojcuna mana atipayta ni-
taj cutichiytapis atenkancuchu.

16 Tatasniyquichej, waukesniyquichej,
ayllusniyquichej, amigosniyquichejpis
enemigosniyquichejman jaywasonkache;j.

Kancunamanta waquinta wafiurachisonkache;.

17Tucuy runas chejnisonkachej, nokaj yachaco-
jcunay caskayquichejraycu.

18 Chaywanpis ni uj chujchapis umayquichej-
manta chincaponkachu.

19 Diospi jap'icuspapuni allinta
sayaskayquichejwan wiflay causayta
jap'inquiche;j.

Jerusalenpa urmayninmanta
20‘Soldados Jerusalenta muyuycamoijta ricuspa
yachanquichej cay llajtaka tucuchiskafia cananta.
21 Chaypacha Judea jallp'api cashajcuna orkos-
man aykecuchuncu. Jerusalenpi cashajcuna llo-

jsichuncu. Llajta jawapi cashajcunapis ama chay-
man yaycuchuncuchu.

22 Jakay p'unchaycunaka chaypi tiyacojcunaj
juchancuraycu Dios sinch'ita  phifiaconka.
Ajinapi Diospa tucuy kelkaskan paycunamanta
junt'aconka.

23 iPhutiy, ari, jakay p'unchaycunapi wijsayoj
warmispaj fufloj wawitasniyoj warmispajpis!
Manchay fac'ariymin cay pachapi canka. Cay
runaspaj Dios c'ajajta phifiaconka.

24 Ashqghas jatun cuchilloswan™ warfiurachiskas
cankancu. Ashghastaj waj llajtasman jap'iycuska
apaskas cankancu. Waj llajtayojcunaka

Jerusalenta saronkancu chay niska p'unchaycuna
tucucunancama.

Jesuspa cutimuyninmanta

25 ‘Cutimuyniypaj ricuchinas canka intipi,
quillapi, ch'askaspiwan. Cay pachapi
runaska mayta llaquiconkancu jatun kochaj
ch'ajwaskanmanta khallacuskanmantawan.
Manchachicuymantataj musphankancu.

26 Runaska cay pachawan imachus cananta
manchachicuywan suyaspa wafiunayashankancu.
Cielopi cajcunata Dios cuyuchenka.

27 Chaymantamin runas ricuwankancu.
Noka, Diospa cachaska Runanta, uj phuyupi
jamushajta atiyniywan lliphipej c'anchaywanpis
ricuwankancu.

28 Kancunari chay imas kallaricojtin sumajta
Diospi  jap'icuychej, nokata  suyawaspa.

* 21:24 Literal: espadawan.

Cachariska canayquichej p'unchayka
kayllamushaniia, —nerka Jesus.

Higo sach'amanta quiquinchana

29 Quiquinchaspataj nerka:

—Reparaychej higo sach'ata tucuy sach'astapis.

30 Laphisnincu ch'illchimojtinfia yachanquiche;j
k'ofii tiempo chayamushaskantaria.

31 Ajinallatataj kancunapis chay imasta ricuspa
yachanquichej Dios tucuyta camachinanpaj
chayamushaskanta.

32 Chekamanta niyquichej cunan p'unchay
runas cashajtincuraj tucuy cayka ruwacunanta.

33 Janaj pacha cay pachapis chincaponkancuy;
niskasniyri junt'aconkancupuni.

Diosmanta mafacuspa sumajta khawacuychej

34  ‘Kancuna  quiquiyquichejta  sumajta
khawacuyche;. Pajtataj sonkoyquichej
rumiyapunman. Pajtataj millay causaywan,
machaywan, cay pacha causay imasmanta
llaquicuywanpis atipachicuwajchej. Pajtataj
ajinapi chay p'unchay mana yuyayllata
kancunaman chayamusunquichejman.

35 Trampaka ujllata animalta jap'iycun. Aji-
nallatataj jakay p'unchaypis tucuy cay pachapi
tiyacoj runasman jap'irparenka.

36 Kancunari tuta p'unchay Diosmanta
mafacuspa rijch'ariskas cayche;. Chaywan
sonkoyquichejpi sumaj callpachaskas
canquichej tucuy chay canayashajcunata
muchunayquichejpaj.  Ajinapi noka, Diospa
cachaska  Runanman  jakay  p'unchaypi
chimpacuwanquichej, —nerka Jesus.

37P'unchaycunaka payka yupaychana-wasi pa-
tiopiyachache;j. Tutastaj Olivos orkoman samacoj
rej.

38 Tucuy runastaj tutamanta payta uyarej
yupaychana-wasiman rej cancu.

22

Masc'ancu imaynapichus Jesusta wafiuchiyta

1 Israelcunaj pascuancu kayllamusharkafia,
mana pokochinayoj t'antata mighuna
p'unchaycuna. [Yuyarichinapaj carka Dios unay
tatasnincuta cacharichiskanmanta.]

2Chay p'unchaycunapi yupaychana-wasimanta
curajcuna israel yachachejcunapiwan Jesusta
wafiuchiyta mayta munasharkancu. Runasta
manchachicuskancuraycutaj imaynapichus
wafuchiyta mana yacharkancuchu.

3Jesuspa chunca iscayniyoj cachasninmanta Is-
cariote niska Judaska ujnin caj carka. Supay Sa-
tanasri sonkonman yaycorka.

4 Ajinapi payka yupaychana-wasimanta cura-
jcunawan, guardia camachejcunawan parlam-
orka Jesusta jaywaycunanpaj.

5 Paycunataj mayta cusicuspa Judasta
nerkancu:

—Jaywawaskaycumanta kanman  kolketa
kosajcu, —nispa.

6Judastaj nerka:

—Allin canka, —nispa.

* 2211 Ninayan.

Chanta masc'asharka imaynapichus pacaylla-
manta Jesusta jaywaycuyta chay ashqgha runas
mana yachashajtillancu.

Pascua mighunapaj waquichispa

7 Mana pokochinayoj t'anta p'unchay
chayamorka. Chay p'unchaypeka pascua
corderota wafiuchinancu caj.

8Jesuska Pedrota Juantawan nerka:

—Rispa, pascua mighunata mighunanchejpaj
waquichimuychej, —nispa.

9Paycunataj payta taporkancu:

—:iMaypitaj munashanqui chay mighunata
waquichinaycuta?

10 Paytaj paycunata nerka:

—Uyariwayche;j: Llajtaman yaycuspa Uuj
yacu p'ufiuta apaj runawan tincunquiche;j.
Payta khatiychej maymanchus yayconka, chay
wasiman.

11 Chay wasiyojtataj niychej: “Yachachejninchej
nisunqui: ‘¢Maypitaj cashan chay sala yachacojcu-
naywan pascua mighunata mighunaypaj?’ ”

12 Paytaj uj allinchaska jatun salata alto pisopi
ricuchisonkache;j. Chaypi waquichimuychej
nokanchejpaj, —nispa.

13Yachacojcunataj llajtaman rispa tucuy imata
Jesuspa niskanmanjinata tarerkancu. Pascua
mighunatataj waquichimorkancu.

Diospa mosoj traton
14 Mighunancupaj hora chayamojtin, Jesus
tiyaycucorka cachasninwan.
15 Paycunata nerka:

—Maytapuni munarkani kancunawan cay
pascua mighunata miqhuyta manaraj noka
Nac'arishaspa.

16 Chekatapuni manafia ujtawan cay pascua
mighunata miqhusajchu Dios tucuyta camachin,
chaypi mighunaycama. Chay p'unchaypi Diospa
mosoj traton runasninpaj junt'aconka, —nispa.

17 Chanta Jesuska copata jap'ispa Diosman gra-
ciasta kospataj nerka:

—Cay ujyanata jap'iychej ujyacuychejta;j.

18 Niyquichej: Cunanmantapachaka cay uvas-
manta ruwaskata manafia ujyasajchu Dios tu-
cuyta camachejtin, chay p'unchaycama, —nispa.

19 T'antata maquisninwan jap'ispataj Diosman
graciasta kospa t'antata parterka. Cachasninman
jaywaspataj nerka:

—Cayka cuerpoy ninacun. Kancunaraycu koska
cashan. Cayta ruwaychej miqghuspa nokamanta
yuyaricunawayquichejpaj, —nispa.

20 Mighuskancumanta Jesus quiquillantataj co-
pawan ruwaspa nerka:

—Cay copaka Diospa mosoj tratonmin.
Yawarniyka traton atiyniyoj cananpaj
jich'askamin cashan ama wiflaypaj
wafunayquichejpaj.

21 ‘Chaywanpis cunanka jaywaycojniypa
maquin maquiywan cusca mesapi cashan.

22 Noka, Diospa cachaska Runanka, paypa
yuyaskanmanjina waflunay tiyan. Astawanpis
iphutiy, ari, chay jaywaycojpajka! —nispa.

23 Cachasnintaj tapunacuyta kallarerkancu
maykennincuchus chayjina sajrata ruwaj
rishaskanmanta.

Aswan curaj caymanta

24 Chanta cachasnin churanacusharkancu
pichus paycuna ughupiaswan curajpaj khawaska
cananmanta.

25Jesusri paycunata nerka:

—Llajtasta camachejcuna runasta llaquichispa
camachincu. Chaywanpis allin imasta ruwaj,
nichicuytaraj munancu.

26 Kancuna ughupiri mana ajinachu canka.
Astawanpis kancuna wughupi curaj cajka
sullc'ajina cachun. Camachejtaj yanapajjina
cachun.

27 Mighunapaj tiyacojchu chayri mighunata jay-
wajchu astawan curajpaj khawaska? Mighunapaj
tiyacojmin astawan curajpaj khawaska cashan.
Nokari yanapajniyquichejjina kancuna ughupi
cashani.

28 ‘Nokawan cuscapuni cacorkanquichej
Nac'arishajtiy.

29 Nac'ariskaymanta Tatay Dios camachinaypaj
churawanka. Quiquillantataj nokapis camachi-
nayquichejpaj churaskayquiche;j.

30 Ajinapi camachishajtiy nokawan cusca
mighunquichej ujyanquichej. Churaskayquichej-
taj chunca  iscayniyoj Israel ayllusta
camachinayquichejpaj,r —nispa.

Jesus sut'inchan Pedroj urmayninmanta

31Jesus nerka:

—Simonniy, uyariway. Supay Satands kancu-
nata sinch'i llaquiycunawan# juchaman urma-
chisunanpaj maiiarka.

T 22:30 Literal: juzganayquichejpaj. ¥ 22:31 Literal: trigotajina
thalananpaj.

32 Nokari kanpaj Diosmanta mafiaporkayqui,
Diospi jap'icuyniyqui ama chincapunanpaj.
Nokaman cutiricamuskayquimanta cay
hermanosniyquita sonkoncupi callpachanqui,
—nispa.

33 Simonri payta nerka:

—Sefornly, kanwan cusca rinaypaj carcelman-
pis wafiuymanpis waquichiska cani, —nispa.

34Jesusri payta nerka:

—Kanta niyqui, Pedro, cunan tutapacha ma-
naraj gallo wakashajtin quinsa cutita ninqui
nokata mana rejsiwaskayquita, —nispa.

Kolke jallch'ana, wayaka, espadapiwan

35Jesus cachasninta nerka:

—Naupajpi willarajta cacharkayquichej
mana kolke churanayojta ni wayakayojta
ni ojot'asniyojta. Chaypacha ¢imapis
pisisorkachejchu?

Cuticherkancutaj:

—Ni imapis pisiwarkaycuchu, —nispa.

36 Chanta paycunata nerka:

—Cunanri kolke churanayoj caj chayri
wayakayoj apacuchun. Mana jatun cuchilloyoj$
cajtaj p'achanta vendechun ujta rantinanpaj.

37 Imaraycuchus cay Kkelkaskaka nokapi
junt'acunan tiyan: “Payka yupaska carka
juchasapaswan cusca”. Cay pachapi ruwanasniy
tucucapun, —nispa.

38 Paycunari nerkancu:

§ 22:36 Literal: espadayoj.

—Sefiorniy, Khaway, caypi iscay jatun cuchillos™
tiyan, —nispa.

Jesustaj paycunata nerka:

—Chayllafia cachun, —nispa.

Olivos orkopi marfiacun

39 Jesus wasimanta llojsispa Olivos orkoman
rerka, rej caskanmanjina.  Yachacojcunapis
khatillarkancutaj.

40 Chayman chayaspataj paycunata nerka:

—Diosmanta mafiacushaychej ama juchaman ur-
manayquichejpaj, —nispa.

41 Paycunamanta caruncharicuspa  uj
rumi chokaymanjina Jesus konkoricorka.
Diosmantataj mafiacusharka:

42 _Tatdy, munanqui chayka, cay fac'ariypi
wafiunayta nokamanta khechupuway. Astawan-
pis ama munayniyka ruwacuchunchu. Man-
achayri munayniyqui ruwacuchun, —nispa.

43 Janaj pachamanta uj angel righurispa payta
callpacharka.

44 Jesus sonkonpi mayta fac'arispa aswan
sinch'ita mafiacusharka. Jump'intaj sut'uspi
yawarjina pampaman urmarka.

45 Jesus Diosmanta mafiacuskanmanta jatarispa
yachacojcunanman cuterka. Paycunata phutiy-
wan pufiuskasta tariparka.

46 Chanta nerka: _ .

—¢Imaraycutaj  pufiushanquichej? Jatarispa
Diosmanta  mafacuychej ama  juchaman
urmanayquichejpaj.

Jesus jap'iycunancupaj jaywaska

* 22:38 Literal: espadas.

47 Jesus parlashajtillanraj, ujllata ashgha
runas righurimorkancu. Judas paycunata
pusamusharka. Payka chunca iscayniyoj
yachacojcunamanta ujnin carka. Jesusman
kayllamuspataj much'aycorka.

48 Jesusri payta nerka:

—¢Judas, uj much'awanchu jaywaycunqui
Diospa cachaska Runanta?

49 Jesuswan cashajcunaka repararkancu
imatachus chay runas ruwanayashaskancuta.
Chayraycu nerkancu:

—Sefiorniy, ¢cuchillosniycuwant wajtasajcuchu?

50 Paycunamanta ujnintaj cuchillonwan# wa-
jtaspa uj runaj pafia ningrinta kholurparerka.
Chay runari yupaychana-wasipi camachejpa ca-

machin carka. .
>1Jesusri yachacojcunanta nerka:

—Chayllata. Sakellaychej paycunata.

Cayta nispataj chay camachej kholuska
ningrinta llangharispa thafiicherka.

52 Yupaychana-wasimanta curajcuna, yanapa-
jcunancuwan israel curajcunapiwanpis jap'iycoj
jamuspa chaypi casharkancu. Jesustaj paycunata
nerka:

—¢Jatun cuchilloswanS makana c'aspiswan
uj runa wafiuchi suwamanjinachu jamuwan-
quichej?

53 Sapa p'unchay kancunawan casharkani
yupaychana-wasi patiopi manataj
jap'iycuwarkanquichejchu. Cunanri

T 22:49 Literal: espada. ¥ 22:50 Literal: espada. § 22:52
Literal: espada.



SAN LUCAS 22:54 CXXXIX SAN LUCAS 22:61

atillanquichej, supay lakhaj atiyninwan
camachishajtin, —nispa.

Pedro nin Jesusta mana rejsiskanta

54 Jesusta jap'ispataj yupaychana-wasipi ca-
machejpa wasinman apaycorkancu. Pedrori
chayman caru khepallanta khaticusharka.

55 Runastaj uj sumaj ninata jap'icherkancu pa-
tio chaupipi. Paycuna chaupincupitaj Pedro tiya-
cusharka k'ofiicuspa.

56 Chaypitaj uj camachi warmi Pedrota nina
c'anchaypi tiyacushajta ricorka. Allinta Pedrota
khawaspataj nerka:

—Cay runapis Jesuswan casharka, —nispa.

57Pedrori mananchacorka:

—Mana rejsinichu paytaka, —nispa.

58 Unitaymantawan uj runapis Pedrota ricuspa
nerka:

—Kanpis Jesuspa yachacojcunanmanta ujnin
canqui, —nispa.

Pedrori cuticherka:

—Manapuni, tatdy, —nispa.

59Ujhoramantajinataj waj runa aswan sinch'ita

nerka: _ _
—Chekatapuni yachani cay runaka Jesuswan

cashaskanta paypis Galileamanta caskanraycu, —
nispa.

60 Pedroka nerka:

—Tatdy, mana yachanichu imatachus nishan-
qui, —nispa.

Chay quiquinpachataj Pedro parlashajtillanraj
galloka wakarka.

61 Sefiortaj cutiricamuspa Pedrota khawari-
morka. Chaytaj yuyaricherka Pedrota Sefiorpa

niskanta: “Cunan tutapacha manaraj gallo
wakashajtin kanka quinsa cutita ninqui nokata
mana rejsiwaskayquita”, nispa.

62 Pedrotaj llojsispa sonko nanajta wakarka.

Jesusta asipayancu

63 Wakaychaj camachis Jesusta sek'ospa asipa-
yarkancu.

64 Nawisninta wataspataj tapusharkancu:

—Sut'inchaspa willawaycu pitaj makasorka, —
nispa.

65 May ashgha waj sajra imastawan payta
nisharkancu.

Curajcunaj tantacuynincoj fiaupakenpi

66 Tutamanta tucuy israel curajcuna tanta-
corkancu. Chay jatun tantacuyman® Jesusta
pusachimorkancu.

67 Nerkancutaj:

—Willawaycu ¢Diospa ajllaskan Cristochu can-
qui?

Payri nerka:

—Sichus willayquichejman chaypis, mana cree-
wanquichejmanchu.

68 Imata tapuyquichejman chaypis, manapuni
cutichiwajchejchu nitaj cachariwanquichej-
manchu.

69 Cunanmantapachari noka, Diospa cachaska
Runanka, curaj atiyniyoj Dioswan cusca
camachisaj, —nispa.

70 Tucuy paycunataj taporkancu:

—Chanta ¢kanka Diospa Wawanchu canqui?

Paytaj nerka:

* 22:66 Literal: sanedrin.

—Nishanquichejjina, noka Diospa Wawan cani,
—nispa.

71 Chayraycu nerkancu:

—Manafia  astawan  willajcunata mu-
nanchejchu, caytaka quiquin siminmanta
uyariskanchejraycu, —nispa.

23
Pilatoj fiaupakenpi

1 Chay israel curajcuna, tucuynincu, camachej
Pilatoman Jesusta pusarkancu.

2 Paypa faupakenpitaj tumpayta kallarerkancu.
Nerkancutaj:

—Cay runapi tarerkaycu llajtaycuta romano
camachejpa contranpi ch'ajwachej caskanta.
Camachejman impuestota konaycuta jarc'an.
Nicunpis pay camachej Cristo caskanta, —nispa.

3 Pilatori Jesusta taporka:

—¢Kanchu israelcunaj camachejnin canqui?

Jesustaj payman cuticherka:

—Kan ninqui, ajinamin, —nispa.

4 Pilatotaj yupaychana-wasimanta curajcuna-
man chaypi caj ashqha runasmanwan nerka:

—Cay runapeka mana ni ima juchatapis
tarinichu, —nispa.

5 Paycunari sinch'ita nisharkancu:

—Tucuy Israel jallp'api Galilea jallp'amanta
kallarispa caycamapis yachachispa
ch'ajwachishallanpuni, —nispa.

Herodespa fiaupakenpi
6 Cayta uyarispa Pilatoka taporka:
—¢Cay runa Galileamantachu?

7 Galileamanta nejtincutaj, Pilatoka Jesusta
cacharka camachej Herodesman. Herodeska
Galilea runaspa camachejnincu carka. Payka
chay p'unchaycunapi Jerusalenpi casharka.

8 Jesusta ricuspataj mayta cusicorka. Un-
ayha Jesusmanta runas parlaskancuta uyariskan-
raycu ricuyta munajpuni. Cunanka faupakenpi
Jesuspa ruwaskan ima ricuchinallatapis ricuyta
munasharka.

9 Ashgha tapunastapis Jesusta tapusharka. Je-

susri Herodesmanka ni imata cuticherkachu.
10 Chaypi casharkancu yupaychana-wasimanta

curajcuna israel yachachejcunapiwan. Paycu-
naka sinch'iwan tumpasharkancu Jesusta.

11 Herodestaj soldadosninpiwan Jesusta
manacajpaj khawarkancu. Asipayanan-
cupajtaj camachejpa p'achanwanjina
p'achalliycucherkancu. Ajinatataj watejmanta

Pilatoman cacharka.
12 Chay p'unchaypi Herodeswan Pilatowanka

allinyanacaporkancu;  faupajpeka phifianaska
carkancu.

Pilato Jesusta jaywan wafluchiska cananpaj

13 pilatoka chay curajcunata, runastawan tanta-
chimuspa

14 nerka:

—Cay runata pusamuwarkanquichej “runasta
ch'ajwachej” nispa.  Nokari faupakeyquichejpi
ch'ataskayquichejmanta khawaspa,* cay
runapeka ni ima juchatapis tarerkanichu.

* 23:14 Literal: juzgaspa.

15 Nillataj Herodespis juchayoj caskanta tar-
erkachu. Chayraycu cutichimorka. Uyariychej, ni
imatapis wafiunanpajjinaka ruwarkachu.

16 Chayraycu sek'ochispa cacharipusaj, —nispa.

17Pascua p'unchaycunapi Pilatoka costumbren-
cumanjina cacharinan caj wisk'aska runasmanta
ujta.

18 Tucuy chay runastaj cusca sinch'itapuni kha-
parerkancu:

—iWafiuchiy chay runataka! Barrabastataj
cacharipuwaycu, —nispa.

19 Chay Barrabaska runasta llajtapi
ch'ajwachiskanmanta runa wafiuchiskanmantawan

wisk'aska carka. o
20 Pilatoka Jesusta cacharichiyta munaspa

ujtawan ch'ajwaj runasman khaparerka.
21Paycunari aswan sinch'ita khaparerkancu:
—iPayta chacataycuy, payta chacataycuy! —
nispa.

22 Quinsa caj cutita Pilato paycunaman nerka:

—:Ima mana allintataj ruwarkari? Ni imatapis
wafunanpajjina paypi tarerkanichu. Chayraycu
sek'ochispa cacharipusaj, —nispa.

23 Paycunari Jesus chacataska cananta
sinch'ita khaparishallarkancupuni. Paycunataj
khapariskancuwan Pilatota atirparkancu.

24 Ajinata Pilatoka camacherka
mafiaskancumanjina ruwaska cananta.

25 Paycunaj mafiaskancu Barrabasta cacharerka.
Payka runasta ch'ajwachiskanmanta runa
wafuchiskanmantawan carcelpi wisk'aska caj, chay
runa carka. Jesustari jaywaycorka khaparejcunaj
munaynincumanjina wafiuchiska cananta.



SAN LUCAS 23:26 cxliv SAN LUCAS 23:34

Wanluchinancupaj Jesusta pusancu
26 Jesusta pusashajtincu Cirene llajtayoj Simon-
pis Jerusalenman yaycumushallarkataj. Solda-
dosri payta camacherkancu chacatanata lijraycu-
cuspa Jesuspa khepanta apananta.
27 Ashgha runas khatisharkancu. Warmispis
may phutiywan Jesusmanta wakaspa

risharkancu. .
28 Jesusri paycunaman cutirispa nerka:

—Jerusalén llajtayoj warmis, ama nokamantaka
wakaychejchu. Astawanka wakaychej kancuna
quiquiyquichejmanta wawasniyquichej-
mantawan.

29 Uyariwaychej: Jamoj p'unchaycunapitaj
runaska nenkancu: “Cusiskas cancu mana wawa
rejsejcunaka, mana fiufiuchejcunapis”.

30 Chanta runas niyta kallarenkancu orkosta:
“iP'ampaycuwaycu!” Lomastataj: “jPacaycuwaycu!”
nispa.

31 Mana juchayoj runa k'omer sach'atapis cayji-
nata cunan ruwashancu. Khepatari ¢imayna-
punichus ch'aqui sach'api ruwaconka?

32 Jesusta iscay sajrata ruwajcunatawan
pusarkancu wafiuchiskas canancupaj.

Jesusta chacatancu

33 Llajta jawa T'ojlu niska lugarman chayaspa
soldados chacatarkancu Jesusta chay iscay runa
wafuchi suwastawan. Chacatarkancu ujninta Je-
suspa pafiannejpi ujnintataj llok'ennejpi, sapa ujta
waj chacatanapi.

34Jesustaj payta chacatashajtincu nisharka:

—Tatay, paycunata perdonay ruwashaskancuta
mana yachaskancuraycu, —nispa.

Soldadostaj paycunapura suerteta
chokarkancu yachanancupaj pipajchus Jesuspa
p'achasnin cananta.

35 Runastaj sayaskas khawasharkancu. Cu-
rajcunari Jesusta manacajpaj khawaspa asipa-
yarkancu. Nisharkancutaj:

—Wajcunata cacharicherka. Sichus chay runa
Cristo, Diospa ajllaskan chayka, pay quiquinta
cacharichicuchun, —nispa.

36 Soldadospis Jesusta asipayashallarkancutaj,
akhancuta ujyachinancupaj kayllaspa.

37Paycuna nisharkancu:

—Sichus kan israelcunaj camachejnin canqui
chayka, kan quiquiyquita cacharichicuy, —nispa.

38 Tucuy runas yachanancupaj imaraycuchus
Jesus chacataska caskanta uman patanejpi kelka-
ska carka: Cay runaka israelcunaj camachejnin-
min.

“Jesusnly, yuyaricuway”

39 Runa  wafiuchi suwas  warqhuska
casharkancu, paycunamanta ujnintaj Jesusta
millayta c'amisharka:

—¢Manachu kanka Diospa ajllaskan Cristo can-
quiri? Cacharichicuy, nokaycutapis cacharichi-
waycu, —nispa.

40-41 Ujninri payta rimaspa nerka:

—¢iManachu  kan  Diosta manchachicunqui?
Nokanchej juchanchejmanjina juchachaskas
canchej fac'arinapajjina ruwaskanchejraycu. Cay
runari ni ima mana allintapis ruwarkachu, —
nispa.

42Jesustataj nerka:

—Jesusniy, camachinqui, chaypacha
yuyaricuway, —nispa.

43 Jesustaj payman cuticherka:

—Chekatapuni niyqui cunan p'unchaymin janaj
pachapi nokawan cusca canayquita, —nispa.

Jesuspa wartuynin

44 Chaupi p'unchayjinafia cashajtin tucuy
jallp'api lakhayaycorka chaupi tardecama.

45 Intipis mana c'ancharkafiachu. Yupaychana-
wasipi warghuska caj khatanaka cuscannin-
manta iscayman lliq'icorka.

46 Jesustaj sinch'ita khaparerka:

—Tatay, maquisniyquiman causayniyta
jaywacuyqui, —nispa.

Chayta nispataj tucucaporka.

47Romano capitan chayta ricuspa Diosta yupay-
charka. Nerkataj:

—Chekamanta payka chekan runa carka, —
nispa.

48 Tucuy chay ashqgha khawaj jamojcuna
ruwaskancuta ricuspa llajtaman cuti-
pusharkancu. Phuticuskancuta ricuchinancupaj
pechoncuta tacacuspa risharkancu.

49 Jesuspa tucuy allin rejsiskasnin carunejpi
sayacusharkancu ruwacuskanta ricunancupaj.
Galileamanta Jesusta khatimoj warmispis chaypi
casharkancu.

Jesusta p'ampancu

50 Carka uj runa israel curajcunaj tantacuynin-
manta, José sutiyoj. C'acha runa chekanta ruwaj
carka.

>1Payka curajcunaj yuyaskancuwan ruwaskan-
cuwanpis mana ujllachu carka. Israel llajta Ari-
mateamanta carka. Dios tucuy runasta camachi-
nanta mayta munaj.

52 Payka camachej Pilatoman rispa Jesuspa
cuerponta mafiarka apacapunanpaj.

53 Chacatanamanta uraycuchispataj linomanta
awaskawan mayt'uycorka. Chanta uj orko rumipi
jusc'uska p'ampanaman Jesusta p'ampaycorka.
[Jatun muyu p'alta rumitataj p'ampana pun-
cuman churarka.]t Chay p'ampanapeka ni uj
ayapis churaskarajchu carka.

>4 Samacuna p'unchaypis kallaricusharkafia.
Wagquichicuna p'unchay carka.

55 Galileamanta Jesuswan jamoj warmispis
Joséj khepanta khaticorkancu. Ricorkancutaj
p'ampana  jusc'uta, imaynatachus  Jesus
p'ampaska caskantapis.

56 Llajtaman cutimuspataj k'apajcunata
jawinatawan waquicherkancu. Samacuna
p'unchaypiri  Diospa  camachiskanmanjina
samacorkancu.

24

Jesuspa causarimuynin

1 Semana kallariy Domingo p'unchayta
allin tutamanta cay warmiska p'ampanaman
cuterkancu. Chay waquichiskancu k'apayniyoj
jampista aparkancu.

2Warmiska chay jatun rumita p'ampanamanta
wajnejman muyurparichiskata tarerkancu.

T 23:53 Ajinata nin Mateo 27:6.

3 Yaycuspari Sefior Jesuspa wafiuska cuerponta
mana tariparkancuchu.

4 Chay imasmanta ni imata ruwayta
yacharkancuchu. Ajinallapi iscay kharis
lliphipej p'achasniyoj sayashaj paycunaman
righurerkancu.

>  Warmiska manchachicuywan  mana
khawariyta munarkancuchu. Kharistaj
paycunata nerkancu:

—¢Imaraycutaj causashajta wafiuskas chaupipi
masc'ashanquichej?

6 Jesuska mana caypichu, causarimpuniia.
Yuyaricuychej Galilea jallp'apiraj cashaspa
nisuskayquichejmanta.

7Payka nerka: “Noka, Diospa cachaska Runan,
juchasapa runaspa atiynincuman jaywaska cha-
cataskataj canay tiyan. Quinsa caj p'unchaypitaj
causarimpunay tiyan”, nispa.

8 Warmistaj Jesuspa niskasninta yuyari-
corkancu.

9 P'ampanamanta cutimuspataj tucuy chay
imasta chunca ujniyoj Jesuspa cachasninman
willarkancu, tucuy paycunawan cajcunamanpis.

10 Chayta willajcuna carkancu Magdala llajtayoj
Maria, Juana, Jacoboj maman Mariawan. Paycu-
nawan waj warmispis chay imasta cachasninman
willashallarkancutaj.

11 Cachasmanri chay niskancoka mana
yuyayniyojmanjina  rijch'acorka, manataj
creerkancuchu.

12 Pedrori jataricuspa p'ampanaman correrka.
C'umuycuspataj Jesuspa mayt'unasninta

ch'usajllata ricorka. Payri chay ruwacuskan-
manta t'ucuspa wasinman riporka.

Ematis fianpi

13 Chay p'unchayllapitaj iscay yachacojcuna
risharkancu Emaus niska ranchoman. Jerusalen-
manta iscay leguasjina carka.

14 Chay p'unchaycunapi tucuy ruwacuskan-
manta, rishaspa parlanacusharkancu.

15 Chay ruwacuskanta parlanacushajtincu
mayta yuyashajtincu ima, quiquin Jesus
taripaycorka. Paycunawan risharka.

16 Ricushaspapis mana Jesusta rejsiyta aterkan-
cuchu.

177Jesustaj paycunata taporka:

—Nanta purispa ¢imamantataj sinch'ita parlana-
cushanquichej?

Paycunari sayarkancu ancha llaquiska uyaslla.

18 Ujnin paycunamanta, Cleofas sutiyoj, cu-
ticherka:

—Kanka purej runallachd cawaj, cay
p'unchaycuna Jerusalenpi ruwacuskanta mana
yachaspaka, —nispa.

19 Chanta Jesus paycunata taporka:
—¢Imataj ruwacorkari?
Paycunataj cuticherkancu:

—Nazaret llajtayoj Jesusta ruwaskancuta.
Payka Diospa willajnin caskanta ricucherka
jatunta ruwaskanwan yachachiskanwan.
Atiyniyoj carka Diospa khawayninpi runaspa
Naupakencupipis.



SAN LUCAS 24:20 cl SAN LUCAS 24:28

20 Cayjina carka: Yupaychana-wasimanta cura-
jcunanchej camachejcunanchejpiwan Jesusta jay-
waycorkancu wafiuyman juchachaska cananpaj.
Chacatacherkancutaj.

21 Nokaycuri yuyasharkaycu pay israel runasta
cacharinanta. Chaywanpis cunanwan Jesusta
chacatachiskancoka quinsa p'unchayfia cashan.

22 Cunanri cay tiyan: Nokaycumanta
waquin warmis tutamanta p'ampanaman rispa
t'ucuchiwarkaycu.

23 Jesuspa cuerponta mana taripaskancuchu.
Cutimuspataj nishawarkaycu moskoypijina
angelesta ricuskancuta niskancutataj Jesus

causashaskanta. _
24 Chaywanpis nokaycumanta waquin runas

p'ampanaman rerkancu. Warmis niskancuman-
jinataj taripaskancu. Jesustari mana ricuskan-
cuchu, —nispa.

25Jesustaj paycunata nerka:

—ijAncha pisi yuyayniyoj canquichej! iDiospa
unay willajcunanpa tucuy willaskancutapis
Nac'aypi creej sonko canquiche;j!

26 Diospa ajllaskan Cristoka chekamanta
Nac'arinan carka. Chaymantataj Tatan Dioswan
wifiaypaj jatunchaska canan carka, —nispa.

27 Chaymanta paycunaman Jesus sut'incharka
Diospa tucuy palabranpi paymanta cajta.
Moisespa kelkaskasninmanta kallarispa Diospa
tucuy unay willajcunanpa kelkaskasnintawan
sut'incharka.

28 Yachacojcuna risharkancu, chay Emausman
kayllamorkancu. Jesustaj rejjinallapuni chura-
corka.

29 Paycunataj jarc'arkancu:

—Nokaycuwan khepacuy ch'isiyaycushaskanraycu,
—nispa.

Jesustaj wasiman yaycorka paycunawan khep-
acoj.

30 Payka paycunawan mighunanpaj tiyaycu-
cuytawan t'antata jap'ispa Diosman graciasta ko-
rka. T'antata partispataj paycunaman jaywarka.

31 Ajinallapi Jesus caskanta reparaspa rejsir-
parekancu. Paytaj paycunamanta chincariporka.

32Paycunari ninacorkancu:

—Nanpi parlawashajtinchej Diospa palabranta
sut'inchawajtinchejpis jmayta sonkosninchejka
cusiywan t'ucusharkancu!

Jerusalenman cutincu
33 Chay ratutaj chay iscayka jataricuspa
Jerusalenman  cutiporkancu. Jakaypi

tariparkancu tantaskastafia chay chunca ujniyoj
Jesuspa cachasninta paycunawan cajcunatawan.

34 Tantaskacunataj nisharkancu:

—Chekamanta yachanchej Sefiorka causarim-
puskanta. Simonpis payta ricuska, —nispa.

35 Chanta chay iscay paycunaman
willasharkancu fianpi paycunawan caskanmanta.
Imaynatachus t'antata partishajtin Jesusta
rejsiskancuta willasharkancutaj.

Jesus yachachojcunanman righuriskanmanta

36 Chay imasmanta parlashajtillancuraj
Jesuska chaupincupi sayashaj righurerka.
Napaycorkataj:

—Kancunapaj c'acha causay cachun, —nispa.

37Paycunataj mayta mancharicorkancu almata
ricuskancuta yuyaspa.
38Jesusri paycunata nerka:

—¢Imaraycutaj manchariskas cashanquichej?

¢Imaraycutaj  sonkoyquichejpi  iscayrayashan-
quichej?

39 Khawaychej maquisniyta chaquisniytawan.
Nokaka quiquiymin cani. Llanghariwaychej
reparanawayquichejpaj. Almaka mana aychay-
ojchu nitaj tulluyojchu. Ricushawanquichejjina,
noka aychayoj tulluyoj cani, —nispa.

40 Cayta nispataj Jesuska maquisninta chaquis-
nintawan paycunaman ricucherka.

41 Cusiymanta t'ucuymantawan manaraj
creerkancuchu Jesus caskanta. Iscayrayashaijt-
incutaj Jesus taporka:

—¢Caypi canchu imallapis mugqhunapaj?

42 Paycunataj uj chhican challwa cancata lachi-
wana misq'itawan payman jaywarkancu.

43 Paytaj chayta jap'ispa flaupakencupi miqhorka.

44 Paycunatataj nerka:

—Kancunawanraj cashaspa caycunata
nerkayquichej:  Tucuy nokamanta kelkaska
junt'acunan tiyan, Moisespa kelkaskan, unay
willajcunaj kelkaskancu, taquina libropipis, —
nispa.

45 Chanta tucuy chay imasta paycunaman
sut'incharka yuyaynincuwan Diospa palabranta
entiendenancupaj.

46 Nillarkataj:

—Dios palabranpi nin paypa ajllaskan
Cristo  wafiunanta, quinsa  p'unchaypitaj
causarimpunanta.

47 Sutinpitaj willaracunan tiyan runas Diosman
cutiricunancuta juchasnincu khechuska canan-
cupaj. Tucuy jallp'api tiyacojcunaman willaraska
canan tiyan kallarispa Jerusalenpi.

48 Kancuna cay imasta ricuskayquichejraycu
willajcuna canquiche;j.

49 Sumajta  uyariwayche;j. Tatay
cachamuskayquichej sumajta nerka, paytaka
noka quiquiy cachamuskayquichej. Kancunari
Jerusalenpi suyashaychej Diospa atiyninwan
junt'aska canayquichejcama, —nispa.

Jesus janaj pachaman okhariska

50 Chaymanta Jesuska Betania ranchonejman
yachacojcunanta pusarkorka. Maquisninta
patancunejman aysarispataj nerka:

—iDios kancunawanpuni cachun! —nispa.

51 Chayta niytawantaj Jesuska paycunamanta
riporka. Janaj pachaman okhariska carka.

52 Yachacojcunaka Jesusta yupaycharkancu.
Jatun cusiywantaj Jerusalenman cutimporkancu.

53 Diosta jatunchaspa yupaychana-wasipipuni
carkancu. Ajina cachun.

